
Монгол Улсын Их Хурлын 2018 оны хаврын ээлжит чуулганы 
Эдийн засгийн байнгын хорооны 6 дугаар сарын 12-ны өдөр 
/Мягмар гараг/-ийн хуралдааны гар тэмдэглэл
 

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 34 минутад Төрийн ордны “Жанжин Д.Сүхбаатар” танхимд эхлэв. 
 
Чөлөөтэй: Ж.Ганбаатар, Б.Дэлгэрсайхан, Б.Чойжилсүрэн;
Эмнэлгийн чөлөөтэй: Л.Элдэв-Очир.
 

Нэг. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх, үргэлжилнэ/
 
Хэлэлцэж буй асуудалтай холбогдуулан Зам, тээврийн хөгжлийн сайд Ж.Бат-Эрдэнэ, Төрийн өмчийн бодлого, зохицуулалтын газрын дарга Ц.Ням-Осор, Сангийн яамны Санхүүгийн бодлогын газрын даргын үүрэг гүйцэтгэгч Ц.Зоригтбат, мөн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Л.Сонор, Монголын Хөрөнгийн биржийн дэд захирал О.Хуягцогт, Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн дарга Ц.Баяр-Эрдэнэ, мөн хэлтсийн мэргэжилтэн Д.Дариймаа, О.Мөнхсоёл нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 
 

Хууль санаачлагчийн илтгэлийг Зам, тээврийн хөгжлийн сайд Ж.Бат-Эрдэнэ танилцуулав. 
 

Уг асуудлаар Улсын Их Хурал дахь Ардчилсан намын бүлгийн авсан завсарлага дууссан тухай Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат мэдэгдэв. 
 

Хууль санаачлагчийн илтгэлтэй холбогдуулан Улсын Их Хурлын гишүүн Д.Эрдэнэбат, Л.Энх-Амгалан, Д.Тэрбишдагва, Б.Жавхлан, Т.Аюурсайхан, Л.Болд, Я.Содбаатар нарын тавьсан асуултад Зам, тээврийн хөгжлийн сайд Ж.Бат-Эрдэнэ, Төрийн өмчийн бодлого, зохицуулалтын газрын дарга Ц.Ням-Осор, Сангийн яамны Санхүүгийн бодлогын газрын даргын үүрэг гүйцэтгэгч Ц.Зоригтбат, мөн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Л.Сонор, Монголын Хөрөнгийн биржийн дэд захирал О.Хуягцогт нар хариулж, тайлбар хийв. 
 

Төслийн талаар Улсын Их Хурлын гишүүн Д.Тэрбишдагва, Т.Аюурсайхан, Б.Ундармаа, Л.Энх-Амгалан, Л.Болд, З.Нарантуяа, Я.Содбаатар нар үг хэлэв. 
 
Д.Дамба-Очир: - “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 

10
Татгалзсан: 

5
Бүгд:


15
66.7 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов.
 

Уг асуудлыг 11 цаг 34 минутад хэлэлцэж дуусав. 

 

Хоёр. Зээлийн хүүг бууруулах стратеги боловсруулах ажлын явц байдлын талаархи Монголбанкны Ерөнхийлөгчийн мэдээлэл сонсох 
 

Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны Дэд Ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Судалгаа, статистикийн газрын захирал Д.Ган-Очир, Санхүүгийн зохицуулах хорооны дэд дарга Д.Баярсайхан, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Л.Сонор нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Н.Мөнхзэсэм нар байлцав. 
 
Зээлийн хүүг бууруулах стратеги боловсруулах ажлын явц байдлын талаар  Монголбанкны Ерөнхийлөгч Н.Баяртсайхан мэдээлэл хийв. 
 
Мэдээлэлтэй холбогдуулан Улсын Их Хурлын гишүүн Я.Содбаатар, Д.Тэрбишдагва, Л.Энх-Амгалан, Л.Болд, Б.Жавхлан, М.Оюунчимэг нарын тавьсан асуултад Монголбанкны Ерөнхийлөгч Н.Баяртсайхан, мөн банкны Мөнгөний бодлогын газрын захирал Б.Баярдаваа, Судалгаа, статистикийн газрын захирал Д.Ган-Очир нар хариулж, тайлбар хийв. 
 
 Улсын Их Хурлын гишүүд Монголбанкны Ерөнхийлөгчийн мэдээллийг сонсов. 
Уг асуудлыг 12 цаг 38 минутад хэлэлцэж дуусав.  
 
Хуралдаан хаалттай хуралдааны горимд шилжив. /12:39-13:19/
 
 
Хуралдаан 3 цаг 44 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 13 цаг 19 минутад өндөрлөв. 

Ц.АЛТАН-ОД
 
  
 МОНГОЛ УЛСЫН ИХ ХУРЛЫН 
2018 ОНЫ ХАВРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 06 ДУГААР САРЫН 12-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Д.Дамба-Очир: - Гишүүдийнхээ энэ өдрийн амар амгаланг айлтгая. Ирц 52.6 хувьтай байгаа учраас өнөөдрийн Эдийн засгийн байнгын хорооны хуралдааны ажиллагааг эхлүүлье. 
 

Өнөөдөр дөрвөн асуудлыг хэлэлцэнэ. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх. 
 

Хоёрт, Компанийн тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх. Н.Цэрэнбат гишүүний хууль. 
 

Гуравт нь, Зээлийн хүүг бууруулах стратеги боловсруулсан талаар Монголбанкны Ерөнхийлөгчийн мэдээллийг сонсоно. 
 

Дөрөвт нь, Хаалттай журмаар Банкийг дахин хөрөнгөжүүлэх тухай хуулийн төсөл болон холбогдох бусад хуулиудын төслийн анхны хэлэлцүүлгийг үргэлжлүүлэн хэлэлцэнэ. Ийм дөрвөн асуудлыг өнөөдөр хэлэлцэх нь байна. 
 
Хэлэлцэх асуудалтай холбогдуулж асуулттай гишүүд байна уу? Алга байна. Хэлэлцэх асуудлаа батлаад явъя. 
 
Эхний асуудлаа хэлэлцье. Ажлын хэсгийнхэн наашаа орж ирээд суучих. Төрийн өмчийн бодлого зохицуулалтын газрынхан. 

Нэг. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх, үргэлжилнэ/
 
 “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг хэлэлцээд явъя. 
 
Төсөл санаачлагчийн илтгэлийг сонсоно. Илтгэлийг Засгийн газрын гишүүн, Зам, тээврийн хөгжлийн сайд Ж.Бат-Эрдэнэ танилцуулна. 
 
Ж.Бат-Эрдэнэ: - Төрийн болон орон нутгийн өмчийн тухай хуулийн хүрээнд Төрийн өмчийг 1997-2000 онд хувьчлах хөтөлбөр, Төрийн өмчийг 2001-2004 онд хувьчлах үндсэн чиглэл, Төрийг өмчийг 2005-2008 онд хувьчлах, өөрчлөн байгуулах үндсэн чиглэл, Төрийн өмчийг 2010-2012 онд хувьчлах, өөрчлөн байгуулах үндсэн чиглэл, Төрийн өмчийг 2015-2016 онд хувьчлах, өөрчлөн байгуулах үндсэн чиглэлийг боловсруулан Улсын Их Хурлаар батлуулж хэрэгжүүлж ирсэн түүхтэй. 
 
Улсын хэмжээнд 1991-2016 онд нийт 1900 аж ахуйн нэгж, үл хөдлөх хөрөнгийг хувьчилж, 229.9 тэрбум төгрөгийн орлогыг улсын төсөвт төвлөрүүлсэн байна. 
 
Төрийн өмчийг хувьчлах үндсэн чиглэлийг боловсруулах хууль эрх зүй, Төрийн болон орон нутгийн өмчийн тухай хуулийн 8 дугаар зүйлийн 1 дэх хэсгийн 5-д зааснаар Улсын Их Хурал бүрэн эрхийнхээ дагуу төрийн өмчийг хувьчлах үндсэн чиглэлийг батлах бөгөөд Засгийн газар төрийн өмчит болон төрийн өмчийн оролцоотой хуулийн этгээдийг хувьчлах, төрийн эзэмшлийн хувь хэмжээг бууруулах үндсэн чиглэлийн төслийг боловсруулсан болно. 
 
Төрийн өмчийг хувьчлах үндсэн чиглэлийн зорилго нь төрийн өмчийн болон төрийн өмчийн оролцоотой хуулийн этгээдийн төрийн мэдлийн хувьцаа, хөрөнгийг хувьчлах замаар хувийн хэвшилд суурилсан эдийн засгийн тогтолцоог бүрдүүлэх, тодорхой хувь нэмэр оруулж улсын хөрөнгийн зах зээлийн хөгжлийг дэмжих, хувьчлалаас орох орлогыг ашиглан тухайн компани, хуулийн этгээдийн техник, технологийг шинэчлэх, сайжруулах, улс орны эдийн засгийг тогтвортой хөгжлийн суурийг бий болгоход оршино. 
 
Төрийн өмчийг хувьчлахад баримтлах зарчим. Энэхүү хувьчлалын үндсэн чиглэлийг боловсруулахдаа дараахь үндсэн зарчмыг баримталсан. 
 
Нэг. Олон нийтийн оролцоог хангах, хяналтын тогтолцоог төлөвшүүлэх, компанийн засаглалыг сайжруулах, хөрөнгийн зах зээлийг хөгжүүлэх, техник, технологийг шинэчлэх, хөрөнгө оруулалт татах зорилгоор төрийн өмчийн хувьцаат компаниудын хувьцааг үнэт цаасны арилжаа эрхлэх байгууллагад бүртгүүлэх, төрийн мэдлийн хувьцааны тодорхой хувийг хөрөнгийн биржээр арилжаалах. 
 
Хоёр. Хувийн хэвшилд суурилсан зах зээлийн өрсөлдөөнийг дэмжих бодлого баримталж, үйлдвэрлэл үйлчилгээний салбар дахь төрийн оролцоог бууруулах, жижиг хувьцаа эзэмшигчдийн эрх ашгийг хамгаалах зорилгоор төрийн өмчит хуулийн этгээдийг хөрөнгийн биржээр болон нээлттэй дуудлага худалдаагаар хувьчлах. 
 
Хувьчлах арга зам. Төрийн өмчийг хувьчлах үндсэн чиглэлийн төсөл тусгагдсан хуулийн этгээдийг хувьчлахдаа эдийн засагт эзлэх байр суурь, үйл ажиллагааны онцлогт тохируулан уламжлалт арга хэлбэрийг хэрэглэхээс гадна хувьцааг дотоод гадаадын хөрөнгийн зах зээлд санал болгох, нэмэлт хувьцаа гаргах, хувьцааны төлбөрийн тодорхой хэсэгт арилжааны банкнаас гаргасан хөрөнгөөр арилжаалагдсан үнэт цаас ашиглах зэрэг аргыг хэрэглэхээр боловсрууллаа. 
 
Монгол Улсын Их Хурлын 1999 оны 64 дүгээр тогтоолоор батлагдсан Төрийн өмчийн хувьчилж үл болох эд хөрөнгийн жагсаалтад энэхүү төсөлд тусгагдсан төрийн болон төрийн оролцоотой хуулийн этгээд болон өмч хөрөнгө ороогүй болно. 
 
Мэдээлэл, шуудан холбоо, зам тээвэр болон бусад салбарт гадаадын болон дотоодын хувийн хэвшлийн хөрөнгө оруулалтыг татаж төрийн оролцоог бууруулах шаардлага тавьж байгаатай холбогдуулан нэмэлт хувьцаа гаргах, тэдгээрийг олон нийтэд санал болгох замаар хөрөнгө оруулалтыг татах аргыг баримталсан бөгөөд зах зээлийн шаардлагад нийцсэн бүтцийн өөрчлөлт хийх зорилт болгож үндсэн чиглэлийг боловсруулсан. 
 
Төрийн өмчийг хувьчлах үндсэн үндэслэл, хамрах хүрээ. Авто замын салбарын төрийн өмчит хуулийн этгээдийн хувьд улсын төсвийн санхүүжилт жилээс жилд буурч батлагддаг нь авто замын салбарт засвар арчлалтын ажлыг хийж гүйцэтгэхэд шаардагдах хөрөнгийн хэрэгцээ муу, техник, технологийн шинэчлэл сүүлийн жилүүдэд хийгдээгүй. Хуримтлагдсан өр авлага ихтэй. Ажиллагсдад олгох цалин хөлсний хэмжээ бага байдгаас мэргэшсэн боловсон хүчин дутагдалтай. 
 
Санхүү, банкны салбарын хувьд чанаргүй зээлийн өсөлт, ханшийн тэгшитгэлийн алдагдал, эх үүсвэрийн зардлын өсөлт зэрэг асуудлууд үүссэн. Мэдээлэл, харилцаа холбооны салбарын төрийн өмчит хуулийн этгээдийн хувьд технологийн хоцрогдолд орсон. Техник, тоног төхөөрөмжийг шинэчлэх шаардлагатай. Хөрөнгө оруулалтын эх үүсвэр дутагдалтай. Мэргэшсэн боловсон хүчний хэрэгцээ хангалтгүй зэргээс өрсөлдөх чадвар буурсан болно. 
 
Төрийн өмчийн бодлого, зохицуулалтын газар. 
 
Д.Дамба-Очир: - Ж.Бат-Эрдэнэ сайдад баярлалаа. Ардчилсан намын бүлэг хэлэлцэж байгаа асуудалтай холбогдуулж 5 хоногийн завсарлага авсан. Завсарлагын хугацаа дууссан байж байгаа. Завсарлага авсан талаар тайлбарыг Ардчилсан намын бүлгийн дарга Д.Эрдэнэбат гишүүн тайлбарыг хийнэ. 
 
Д.Эрдэнэбат: - За баярлалаа. Энэний түрүүчийн долоо хоногт энэ Төрийн өмчийг хувьчлах эсэх асуудлаар Ардчилсан намын бүлэг завсарлага авсан байгаа. Тэгээд үндсэн энэ 7 нэгж дээр хувьчлал явуулж байгааг өнгөрсөн бүлгийн хурлаар холбогдох Засгийн газрын холбоотой хүмүүсийг байлгаж сонссон гэж ингэж ойлгож болно. 
 
Ардчилсан намын байр сууриас хэд хэдэн зүйлийг би энэ удаад тодруулж хэлмээр байна. Энэ хувьчлалын үндсэн чиглэл бол ярилцах сэдэв бол их өргөн байгаа. Эргэж харах зүйл ч олон байгаа гэдгийг манай гишүүд аль аль талдаа анхааралдаа авах хэрэгтэй гэж ингэж харж байгаа. 
 
Монголын хөрөнгийн биржийг 100 хувь хувьчлах энэ санал орж ирж байгаа. Яг энэ саналтай холбогдуулаад урьд нь Монголын хөрөнгийн бирж Лондонгийн хөрөнгийн биржтэй Монгол Улсын Засгийн газар санамж бичиг хийгээд гэрээ байгуулсан байгаа. Тэгэхээр үүнийг Эдийн засгийн байнгын хороогоор эхний энэ үе шатны ажил ямар хэмжээнд явж байгаа юм бэ. Энэ гэрээний дүгнэлтийг бол зайлшгүй сонсож байж энэ хувьчлалын асуудлыг шийдэх ёстой гэж ингэж харж байгаа. 
 
Монголын хөрөнгийн бирж дээр Лондонгийн хөрөнгийн биржид төлөх өрийг энэхүү хувьчлалд тооцно гэсэн ийм эргэлзээтэй асуудал орж ирж байгаа. Энийг бол 70 дугаар тогтоол гэж үндэслэж ярьж байна. Энийг зайлшгүй бид нар эргэж нэг тодруулах ёстой. Энэ өөрөө Монголын одоо жишээлбэл 100 хувьчлахад Монголын төрд хэр зэрэг үр өгөөжтэй байх юм бэ гэдэг дээр бол тодорхой хариулт байхгүй байгаа. 
 
Түүнээс гадна энэ ер нь бүх хувьчлалын үнийг нэг эргэж харах ёстой гэдгийг. Жишээлбэл, одоо Монголын хөрөнгийн биржийн нийт хөрөнгийг харьцуулахад бол 20.0 тэрбумаар хувьчилна гэдэг бол дэндүү үнэ сонсогдож байгаа гэх мэтчилэнгийн. Монголын хөрөнгийн бирж дээр ийм асуудал яригдаж байгаа. Энийг манай гишүүд анхааралдаа аваарай. 
 
Хоёрдугаарт, Төрийн банктай холбоотой асуудлаар Сангийн яамны саналаар гэж орж ирж байгаа юм билээ. Тэгэхээр Төрийн банктай холбоотой олон янзын зүйлүүд байна. Анх Төрийн банкийг байгуулахад Зоос банкийг татан буулгаад Төрийн банкийг байгуулсан асуудалтай холбоотой байдаг. Зоос банк нь унасан нь өөрөө Олон Овоотын уурхайн лицензтэй холбоотой байдаг. Дараа нь Хадгаламж банкийг унагаагаад Төрийн банктай нэгдсэн нь бас Олон Овоотын лицензтэй холбоотой байдаг. 
 
Өнөөдөр Төрийн банкийг чухам ямар үндэслэлээр ингээд хувьчлах гээд байгаа юм бэ гэдэг энэ асуудал нь ойлгомжгүйгээр орж ирж байгаа. Нийт олон улсын жишгээр нийт улсынх нь банкуудын 20-иод хувь нь төрийн эзэмшлийн банк байдаг. Манайд цорын ганц банк байдаг. Өнөөдөр ингээд яаран хувьчлах шаардлага байгаа юм уу. Тэр дундаа ашигтай ажиллаж байгаа банкийг. Энэ хувьчлах ямар сонирхол байна вэ гэдэг зайлшгүй нарийвчилж судалж харах ёстой гэж бид үзэж байгаа. 
 
Түүнээс гадна манай гишүүд хараарай. Энэ Төрийн банкны үнэлгээг хүртэл хараарай. 70.0 тэрбум төгрөгөөр. 200 гаруй тэрбум төгрөгийн өөрийн хөрөнгөтэй энэ компанийг 70.0 тэрбум төгрөгөөр 330 суманд сүлжээтэй энэ Төрийн банкийг ингэж хувьчлах нь зөв үү, буруу юу гэдгийг бид зайлшгүй эргэж харах ёстой гэж ингэж харж байгаа. 
 
Дараагийн асуудал нь АЗЗА байгаа. АЗЗА-гийн асуудлаар бол Засгийн газрын байр суурь, Зам, тээврийн яамны байр суурь хоёр хоёр өөр орж ирсэн. Зам, тээврийн яамны байр суурь зөв байсан. Үе шаттайгаар хувьчилъя гэдэг. Засгийн газар энийг болиулаад шууд 100 хувьчлах тухай оруулж ирсэн нь маргаан дагуулж байгаа гэдгийг эргэж харах зайлшгүй шаардлагатай. 
 
МИАТ-ийн хувьчлалын асуудлаар хэд хэдэн зүйл санаа зовоож байгаа. Энэ юу вэ гэхээр нислэгийн монополь эрх. Тэр дээр үүссэн иргэдийг хохироож байгаа өндөр үнийн тарифыг энэ хувьчлалын дараа шийдэж чадах уу гэдэг дээр бол хариулт байхгүй байгаа. Ялангуяа Солонгосын талд давуу байдлаар үүсгэсэн гэрээтэй холбоотой заалтуудыг заавал харж байж энэ хувьчлалын асуудлыг хийх ёстой. Түүнээс биш 49.0 хувь хүртэл хувьчлах нь зарчмын хувьд буруу биш ээ гэсэн ийм байр суурийг харах ёстой гэж ингэж үзэж байна. 
 
Хамгийн сүүлд нь нэг анхаарал татаж байгаа зүйл юу вэ гэхээр Хөдөө аж ахуйн биржийн хувьчлалын тухай асуудал байгаа. Хөдөө аж ахуйн биржийн хувьчлалыг 49.0 хувийг нь хөрөнгийн биржээр хувьчлах асуудал бол эргэлзээтэй байгаа. Яагаад гэвэл Хөдөө аж ахуйн биржтэй холбоотой асуудал дээр хэрвээ 49.0-ийг хувьчлах болбол малчид, хөдөө аж ахуйн хоршоологчдод давуу эрхээр хувьчлах асуудлыг ярихгүй бол энэ ченжийн энэ системээс халагдаж чадахгүй гэсэн ийм бодол байна. 
 
Тийм учраас Хөдөө аж ахуйн биржийн хувьчлалын энэ аргачлалыг зайлшгүй нэг эргэж харж. Хэрвээ Хөдөө аж ахуйн бирж үнэхээр ажиллая гэвэл кластерын систем, хоршооны системийг сумдуудад буй болгохын тулд 49.0 хувийг давуу эрхээр малчид болон хөдөө аж ахуйн хоршоологчдод хувьчлах энэ хэлбэрийг барих нь зүйтэй гэсэн ийм зүйлүүдийг өнөөдөр манай бүлэг өчигдөр ярьж шийдвэр гаргалаа. 
 
Энэ дээр анхаарал татаж байгаа зүйл бол үнэхээр үнийн асуудал байгаа. Хувьчлалын үнийг бол ойлгомжтой байдлаар буй болгох. Энэ бол хувьцааны үнэ.../минут дуусав/
 
Д.Дамба-Очир: - Д.Эрдэнэбат гишүүнд 1 минут өгье. 
 
Д.Эрдэнэбат: - Үнийн асуудал дээр бол хувьчлалын үнэ юм уу, хувьцааны үнэ юм уу гэдэг нь тун ойлгомжгүй ийм хямдхан үнүүд орж ирж байгааг эргэж зайлшгүй бид харах ёстой. 
 
Хувьцааг одоо хувьчлах аргачлалаа болон яаж худалдахаа бол тодорхой болгох ёстой гэсэн ийм зүйлүүдийг бол Ардчилсан намын бүлэг дээр ярилцлаа. Тэгээд өнөөдөр манай гишүүд ингээд ярилцах байх. Зарим нэг гишүүдтэй ярилцахад энэ хэлэлцэх явж байгаа юм байна. Хэлэлцэх эсэхээ шийдсэний дараа бол энэ дээр ажлын хэсэг байгуулаад ямар байгууллагуудыг хувьчилж болох, ямрыг нь болохгүй байх гэдэг асуудал дээр бид тодорхой байр хийж Их Хурал бол энэ үндсэн чиглэлийг зөв тогтоох нь зүйтэй гэсэн ийм байр суурийг илэрхийлж байна. 
 
Тэгээд өнөөдөр бол энэ 5 хоногийн авсан завсарлагын хугацаа дууссан гэж ингэж үзэж болно. Баярлалаа. 
 
Д.Дамба-Очир: - Д.Эрдэнэбат гишүүнд баярлалаа. Ажлын хэсгийг танилцуулъя. Ц.Ням-Осор Төрийн өмчийн бодлого, зохицуулалтын газрын дарга, Ц.Баяр-Эрдэнэ Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн дарга, Д.Дариймаа Төрийн өмчийн бодлого, зохицуулалтын газрын Бодлого төлөвлөлт, удирдлагын хэлтсийн мэргэжилтэн, О.Мөнхсоёл Төрийн өмчийн бодлого, зохицуулалтын Бодлого төлөвлөлт, удирдлагын хэлтсийн мэргэжилтэн, О.Хуягцогт Монголын Хөрөнгийн биржийн дэд захирал. Эдгээр хүмүүс оролцож байна. 
 
Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Л.Болд гишүүнээр тасаллаа. Д.Эрдэнэбат гишүүн асуултаа тавиад явъя. 
 
Д.Эрдэнэбат: - Би өнөөдөр. Ж.Бат-Эрдэнэ сайд энд сууж байна л даа. Би нэг юм тодруулах гээд байгаа юм. Энэ АЗЗА-г хувьчлах асуудлаар зам тээврийн яг бодлоготой яг яаж уялдаж байгаа юм бэ гэдгийг нь асуумаар байна. Хэрвээ бид нар бүгдийг нь хувьчлах юм бол дараа нь төрөөс одоо энэ АЗЗА нарыг дэмжихэд орлого, борлуулалтын асуудал дээр ямар зохион байгуулалтын өөрчлөлт орох юм бэ гэж. Хувьчлагдсан компаниуд чинь одоо жишээлбэл яаж орлого хийх юм бэ? Хаанаас худалдан авалтыг ямар журмаар хийх юм бэ гэдгийг нэгдүгээрт тодруулж өгөөч гэж. 
 
Хоёрдугаарт, энэ танай яамны бичиг энэ орж ирж байгаа, Засгийн газрын орж ирж байгаа санал хоёр алд дэлэм зөрүүтэй байгаа юм. Шал хоёр өөр юм орж ирээд байна. МИАТ дээр ч гэсэн сайн анзаараарай. Тийм юм орж ирж байгаа. Энэ яагаад ийм байгаа юм бэ? Би бол Засгийн газрын бодлого нэгдсэн байдлаар орж ирэх ёстой гэж боддог. Өөрийн бичиг дээр болохоор Засгийн газарт өгсөн бичиг дээр болохоор энийг бол үе шаттайгаар хувьчлах нь зүйтэй. 2018 онд бид нар судлах ёстой, МИАТ-ыг гэсэн чинь одоо шууд шууд хувьчилна гэж орж ирж байгаа. Тэр байтугай АЗЗА-г 100 хувь хувьчилъя. МИАТ-ийг бол 49.0 хувийг маш яаралтай хувьчлах хэрэгтэй гэсэн ийм юм орж ирж байгаа. Яагаад ингээд салбарын сайд, Засгийн газрын бодлого хоёр зөрөөд байна вэ гэдэг дээр надад нэг тодорхой хариултыг өгөөчээ гэж. 
 
Дараа нь, энэ Төрийнх банктай холбоотой асуудлаар надад. Банкнаас хүн байна уу? Төрийн банктай холбоотой асуудлаар. За Монголбанкны санал бол ойлгомжтой болсон. Монголбанк бол үнэхээр төрийн нэг банк байхгүй бол болохгүй ээ гээд. Би ч гэсэн энэтэй санал нэг байгаа. Энийг яагаад одоо шууд яаран оруулж ирэх болов? Энэ Төрийн банк байгуулагдсан түүх нь. Би түрүүн хэлсэн байгаа. Манайхан бүлэг дээр ч яригдсан. Зоос банкийн Олон Овоотын нэг уурхай, алтны уурхай гэж нэг гайтай алтны уурхайгаас болоод Төрийн банк болсон. Дараа нь Төрийн банк нь Хадгаламжийн банкийг унагахдаа мөн Хадгаламжийн банк нь бас нөгөө нэг Олон Овоотоос болсон гайтай уурхайгаас болсон гэж орж ирсэн. Одоо Төрийн банк нь өөрөө Олон Овоотод өртэй, өргүй. Тэр заалтад өртэй, өргүй гэсэн маргаан яваад байдаг. Тэгээд тэрнээс болж энэ хувьчлал явах гээд яараад байгаа юм биш үү гэсэн хардлага олон нийтэд байгаа. 
 
Явж ирж туулсан зам нь ч ийм байгаа. Энэтэй холбоотой ямарваа нэгэн маргаантай зүйл өнөөдөр байна уу? Энийг хувьчлах, яаран хувьчлах тэр стратегийн хөрөнгө оруулагч гэдэг нь хэн юм? Яагаад стратегийн хөрөнгө оруулагч нэрлэсэн үнэ нь 75-хан тэрбум төгрөгөөр үнэлэх гээд байгаа юм. Энэ дээр хэн надад тайлбар өгөх вэ? 
 
Д.Дамба-Очир: - Ж.Бат-Эрдэнэ сайд хариулаад явъя. Сангийн яамнаас хүмүүс байгаа юу? Аан. За. Дараа нь хариулаад яваарай. Ж.Бат-Эрдэнэ сайд. 
 
Ж.Бат-Эрдэнэ: - За хоёрдугаар асуултын хувьд бол бид өөрсдийнхөө бас хувилбарыг тавьсан юм. Яамнаас ерөнхийдөө бол бас үе шаттай хувьчлах ийм бодлого байж болох юмаа гэсэн ийм саналыг тавьсан юм. Тэгээд Төрийн өмчийн хороотой, дээрээс нь Засгийн газар дээр бид ярьж байгаад ер нь бол нэг мөр ингээд 100 хувьчлаад явъя гэсэн ийм бодлогыг бол Засгийн газар дээрээс ярьж байгаад гаргасан юм. Энэ дээр бол саналын илүү дутуу зөрүүгүй. Засгийн газар дээр шийдвэр гаргаад ингээд явсан. 
 
АЗЗА компаниудын цаашдын бодлого ер нь ямар байх ёстой юм бэ гэж. Ер нь бол энэ бид Монгол Улсын авто замынхаа сүлжээг одоо нэг 2 жилийн дараа гэхэд бүрэн дүүрэн энхнийхээ анхан шатны сүлжээгээ бол бий болгох гээд байна шүү дээ. Өөрөөр хэлбэл Улаанбаатар хотоо аймгийн төвүүдтэйгээ холбох, холбож дуусах гэж байна. 
 
Тэгэхээр одоо бид буцаад энэ замаа арчлах шаардлагатай. Тооцооллоор бол 54.0 тэрбум төгрөг шаардлагатай байдаг. Бид сүүлийн жилүүдэд бол ер нь нэг 20.0 тэрбум төгрөгийг л чүүтэй айтай л тавьж явж байгаа. Энийг бол цаашаа 50 руу шахаж хүргэх хэрэгтэй. Цаашдаа ч ер нь бол авто замын сүлжээн дэх замаа бол арчилдаг ийм жишиг бол тэртээ тэргүй улс орнуудад байдаг. Гагцхүү энийг хэнээр гүйцэтгэх вэ гэдэг асуудал. Энэ АЗЗА гэдэг компаниуд маань хөрөнгө оруулалт муутай. Бид одоо энэ чинь 4, 5 жилийн өмнө нэг ганц удаа нэг хөрөнгө оруулалт хийж байсан санагдаж байна. Сая өнгөрсөн жил нэг жаал жуул хөрөнгө оруулалт нэг хоёр гуравхан грейдер машин авч өгсөн. Цаашаа хөрөнгө оруулалт хийгээд ингээд яваад байх гэдэг бол үнэхээр хүндрэлтэй байгаа. 
 
Өнөөдөр 8 компани, хувийн компани үйл ажиллагаа явуулж байгаа. Яг энэ улсын үйлдвэрийн газартай адилхан зэрэгцээд хамт ажиллаж байгаа. Яг л адилхан л одоо хуваарилсан мөнгөний хүрээнд л ажиллаж байгаа. Тэгэхээр энд ерөөсөө ялгаа байхгүй. Энэ компаниудтай хувьчилсны дараа бодлогоо адилхан бариад тэр одоо хуваарилагдсан километрийнх нь хүрээнд ямар хэмжээний засвар хийх ёстой гэсэн өртөг мөнгийг нь улсын төсөв дээрээ хийгээд эд нараар гүйцэтгээд явахад бол ямар нэгэн одоо бодлогын зөрүү бол энэ дээр гарч ирэхгүй ээ гэж үзэж байгаа. Тийм болохоор энийг одоо хувийн хэвшилд нь өгөөд. 
 
Ер нь бол төрийн үйл ажиллагааг боломжит үйл ажиллагааг одоо хувийн хэвшлээр хэрэгжүүлнэ гэж одоо бид нарын барьж байгаа бодлого шүү дээ. Хувийн хэвшил бүрэн бололцоотой учир бид энэ компаниудыг бол хувьчлаад ингээд цаашаа явъя. Энэ дээр бол зөрүү гарахгүй гэсэн ийм бодлогыг барьж байгаа. 
 
Д.Дамба-Очир: - Сангийн яам Төрийн банкны асуудлаар хариулт өгнө. Ц.Зоригтбат. Сангийн яамны Санхүүгийн бодлогын газрын дарга. 1 номер. 
 
Ц.Зоригтбат: - Сангийн яамны Санхүүгийн бодлогын газрын дарга Ц.Зоригтбат Д.Эрдэнэбат гишүүний асуултад хариулъя. 
 
Сангийн яаман дээр одоо бол энэ банк болоод санхүүгийн салбарт 3 компани дээр хувьцаа эзэмшигчийн эрхийг хэрэгжүүлдэг. Энэ бол Хөрөнгийн бирж, Төрийн банк, арилжааны төлбөр тооцоо, үнэт цаасны төвлөрсөн хадгаламжийн төв гээд ингээд дөрвөн ч компанийн хувьцаа эзэмшлийн асуудал байгаа. 
 
Тэгэхээр Сангийн яамнаас ер нь цаашдаа бол энэ өмч хувьчлалын үндсэн чиглэлд эдгээр компаниудыг стратегийн хөрөнгө оруулагчид тодорхой хувийг. Тодорхой хувийг бол хөрөнгийн биржээр дамжуулж хувьчлах нь зүйтэй гэдэг санал өгсөн. Стратегийн хөрөнгө оруулагч гэдэгт бол Сангийн яам бол цаашдаа энэ салбарт яг энэ чиглэлийнх нь дагуу хөрөнгө хийгээд аваад явах ийм боломжтой. Магадгүй ашиг харахаасаа илүү өөрийн үйл ажиллагаагаа өргөжүүлэх, стратегийн зорилго барьж орж ирэх ийм хөрөнгө оруулагчид хувьчилъя гэдэг ийм санал өгсөн байгаа. 
 
Энэ стратегийн хөрөнгө оруулагч гэдгийн ард одоогоор ямар нэгэн тодорхойлсон юм байхгүй. Тэгэхээр энэ хувьчлах баримт бичиг нь гараад тухайн үедээ тодорхой нөхцөл шаардлагаа тавиад явна гэж ойлгож байгаа. 
 
Төрийн банкны хувьд бол 2017 оны эцсийн байдлаар өөрийн хөрөнгө бол, банкны өөрийн хөрөнгө бол 190 орчим тэрбум төгрөг байгаа. Тэгээд яг банкийг хувьчлах асуудал яригдахаар үнэлгээ нь зохих ёсоор хөрөнгийн үнэлгээний тусгай баг гарч энийг хийнэ байх гэж ойлгож байгаа. 
 
Тэр Олон Овоотын асуудал дээр бол одоо Сангийн яам бол Зоос банкны эрх хүлээн авагчаас 58.0 тэрбум төгрөгийн авлагатай байдаг. Энэ авлагын ард Зоос банкны эрх хүлээн авагч дээр бол Олон Овоот компанийн ашигт малтмалын тодорхой лицензүүд байгаа гэдэг мэдээлэл байгаа. 
 
Д.Дамба-Очир: - Д.Эрдэнэбат гишүүнд 1 минут өгье. Тодруулъя. 
 
Д.Эрдэнэбат: - Энэ Төрийн банк дээр бас нэг ийм юм байх шиг байна. Надад нэг хариулаад өгөөч. Энэ хуучин Зоос банкны 600 хувьцаа эзэмшигчдийн эрх ашиг хохирсон. Тэрнийх нь 100 нь гадаадын иргэд байгаа. Төрийн банкинд шилжсэнээс хойш энийг бүр байхгүй болоод ингээд өгөхгүй байгаа сурагтай байгаа. Хуулиар бол олгогдох ёстой. Энэ одоо яаж шийдэх юм. Хэрвээ Төрийн банк чинь байхгүй болчихвол энэ нь хаашаа уусаж алга болох юм бэ гэдэг дээр нэг хариулт авмаар байна. 
 
Ж.Бат-Эрдэнэ сайдад нэг ийм юм асуумаар байна. Одоо баруун аймгууд чинь яах юм? Би ингэж зовоод байгаа юм. Та нар ингээд дэд бүтэц бол төрийн үүрэг шүү дээ. Тийм ээ. Засаж засварлах. Тэгэхдээ гэрээгээр гүйцэтгэж болно. Хэрвээ хувьчлалаар 100 хувь бүрэн хувьчилсны дараа тэр компани чинь ажиллахгүй бол тэр замын эвдрэл саатлыг яаж засах ямар гарч байгаа юм. Хөрөнгө 100 хувь босгоно гэсэн ямар боломж байгаа гэдгийг хувийн компаниуд байна гэдгийг харсан тооцоо байгаа юм. Тэрийг надад нэг хэлээд өг. 
 
Би бол өөрийг чинь дэмжих гээд байгаа шүү дээ. Үе шаттай нь зөв юмаа. Эхний удаад жишээлбэл 51.0 хувь нь төрд. Тийм ээ. 49.0 хувь нь хувьд байж байг. Эхлээд түншлээд үзчих. Тэндээсээ найдвартай компаниудаа аажимд нь хувьчилж.../минут дуусав/
 
Д.Дамба-Очир: - Ж.Бат-Эрдэнэ сайд. 
 
Ж.Бат-Эрдэнэ: - Баруун аймгууд гэснээс Баян-Өлгий аймаг дээр одоо яг хувийн компани ажиллаж байгаа. Хувийн компани ажиллаж байгаа. Энэ чинь одоо нэлээдгүй хэдэн жил ажилласан байгаа. 
 
Тэгэхээр энэ компаниуд угаасаа өөрөө урд нь энэ үйл ажиллагаагаа явуулж байсан замын компаниуд, замаа гэсэн сэтгэлтэй ийм компаниуд байгаа болохоор энэ дээр би бол ямар нэг өөрчлөлт гарахгүй гэж бодож байгаа. Хэрвээ тухайн компаниуд үйл ажиллагаагаа хэрэгжүүлж чадахгүй байгаа бол дахиад сонгон шалгаруулалт явууна. Цаана нь өшөө үйл ажиллагаа явуулъя гэх компаниуд байж байгаа.
 
Нөгөөтэйгүүр замын манай авто замын салбар маань байгалийн энэ дөрвөн улирлаасаа хамааралтай шүү дээ. Улирлын чанартай үйл ажиллагаатай. Тэгэхээр энэ компаниуд улирлын чанартай үйл ажиллагаа явуулчихаад өвлийнхөө үед зам арчилгаан дээрээ тодорхой анхаарлаа хандуулаад явах бүрэн бололцоотой. Энэ бол сая бол тэр өнөөдрийг хүртэл ажилласан компаниудын туршлагаас харахад.../минут дуусав/
 
Д.Дамба-Очир: - Сангийн яам. 1 номер хариулъя. Төрийн банктай холбоотой асуудал. 
 
Ц.Зоригтбат: - Төрийн банктай холбоотой. Тэр жижиг хувьцаа эзэмшигчдийн асуудал бол энэ Зоос банкны эрх хүлээн авагч дээр яригддаг. Сангийн яам бол Зоос банкны эрх хүлээн авагчаас 58.0 тэрбум төгрөгийн авлагатай гэж сая хэлсэн. Энэтэй холбоотой Зоос банкны эрх хүлээн авагчийн үйл ажиллагаатай холбоотой мэдээллийг Монголбанкнаас авч ажиллаж байгаа. 
 
Тэгэхээр Сангийн яамны авсан мэдээллээр бол хувьцаа эзэмшигчдийн одоо тухайн эрх хүлээн авагчаас авах авлага буюу хувьцаа эзэмшигчдийн оруулсан хөрөнгө бол дарааллын хувьд бол төсөвт төвлөрүүлэх хөрөнгийг төвлөрүүлсний дараа төлөгдөх ийм хуулийн заалттай. Тэгэхээр эхний ээлжинд бол одоо дарааллын дагуу Сангийн яаманд төлөх, төсөвт төлөх 58.0 тэрбум төгрөгийг төлсний дараа бол Зоос банкны эрх хүлээн авагч жижиг хувьцаа эзэмшигчдийн асуудлыг шийдэгдэхээр ингээд хүлээгдэж байгаа гэдэг мэдээлэлтэй байгаа. 
 
Д.Дамба-Очир: - Л.Энх-Амгалан гишүүн асуултаа тавиад явъя. 
 
Л.Энх-Амгалан: - Өнөөдөр нийт 27 төрийн өмчит компанийн бараг үндсэндээ 1 их наяд уу? Тийм ээ. 1 их наяд уу? Энэ хөрөнгө нь. 1 их наяд. Тэгээд өөрийн хөрөнгө нь 562.0 тэрбум төгрөгийн өөрийн хөрөнгөтэй компаниудыг хувьчлаад улсын төсөвт орох гэж байгаа орлого нь 198.0 тэрбум төгрөгийн л хөрөнгө оруулалтын орлого олно гэсэн, хувьчлалын орлого олно гэсэн ийм төлөвлөгөө л тавьсан байна л даа. 
 
Тэгээд бид нар өнгөрсөн 27 жилийн зах зээлийн нийгэмд шилжээд өмч хувьчлалыг явууллаа. Монгол Улс алдсан юм их бий. Оносон юм бас их бий. Тэгэхээр бид нар өмнө нь хэрэгжүүлж байсан одоо энэ том бодлогуудаа нэг эргэж харж энд нэг үнэлэлт дүгнэлт хийх ийм цаг ер нь би болсон юм болов уу гэж боддог байхгүй юу. Бид нар чинь маш их том хувьчлал явуулсан шүү дээ. Их хувьчлал явуулсан. Бараг үндсэндээ аж үйлдвэрийнхээ бүх салбаруудыг бүгдийг нь хувьчилсан. 
 
Өнөөдөр эргээд харсан чинь тэр маань өнөөдөр зөв шийдвэр байсан уу, буруу шийдвэр байсан уу гэдгийг үнэхээр бид нар одоо яг үнэлж дүгнэж чадахгүй байгаад байгаа шүү дээ. Бүх салбарууд. Хөдөө аж ахуйн салбар унасан. Хөнгөн үйлдвэрийн салбар унасан. Маш олон зуун мянган хүмүүс ажилгүй болсон байж байгаа. Хувьчлалыг хийсэн хэлбэр нь бол цэнхэр ягаан тасалбар гээд ийм тасалбар аваачаад хийчихсэн. Бэлтгэлгүй хийсэн. Бодлогогүй хийсэн. Төлөвлөгөөгүй хийсэн. Олон зуун мянган хүмүүс өнөөдөр ажилгүй, ажилгүйчүүдийн эгнээнд шилжсэн ийм гашуун сургамж өнөөдөр байж байгаа шүү дээ. 
 
Тэгэхээр өнөөдөр манай Төрийн өмчийн хороонд одоо яг өнөөдрийн өнгөрсөн 27 жилийн турш ер нь Монгол Улсын нийт ямар үнэ цэнэтэй компаниудыг, ямар үнэлгээтэй компаниудыг, хэдэн компаниудыг өнөөдөр хувьчлав? Үүнээс бид нар өнөөдөр ямар орлого олов. Хувьчлалаар. Яг үүнээсээ бид нар одоо юу гэдэг юм бид нарын олсон орлогоос илүү одоо алдсан алдаанууд юу байв? Бид нарын сургамж авах юмнууд юу байв гэдгийг та нар нэг одоо хийсэн нэг ийм судалгаа, тооцоо, анализ, дүгнэлтийн юмнууд ер нь юм байна уу? Ингээд зүтгүүлээд л ар араас нь ингээд нэг алдаагаа давтаад л зүтгүүлээд л зүтгүүлээд л байдаг. Хэлж байгаа тайлбарууд нь их сайхан тайлбар хэлчихээд байдаг. Энэ дээр нэг ийм Монгол Улсын энэ өнгөрсөн хугацаанд хэрэгжүүлж ирсэн өмч хувьчлалын бодлогын алдаа оноо ер нь юу байв гэдгийг нэг дүгнэсэн зүйл байна уу, үгүй юу гэдгийг нэгдүгээрт хэлж өгөөч. 
 
Хоёрдугаарт, үнэлгээний асуудал байгаа юм. Үнэлгээний асуудал. Өөрийн хөрөнгө нь баланс дээрээ 562.0 тэрбум төгрөгийн хөрөнгөтэй компанийг хувьчилчихаад 200-хан тэрбум төгрөг хүрэхгүй мөнгө олох гэж байгаа энэ асуудал бол яг өнөөдрийнхөө цаг үетэй харьцуулахад бол тийм зөв шийдвэр мөн үү, биш үү. Энийг бид нар харах ёстой шүү дээ. Үнэлгээг ямар аргачлалаар хийсэн юм? Ямар аргачлалаар. Өнөөдрийн энэ зах зээлийн үнэлгээ мөн үү? Эсвэл балансын үнэлгээ юу гэдэг нэг ийм асуудал байж байгаа. 
 
Одоо зөвхөн Хөрөнгийн бирж гэхэд чинь Хөрөнгийн биржийг хувьчлаад 20.0 тэрбум төгрөг олно гэх юм бол Хөрөнгийн биржийн энэ байшин нь бараг 20.0 тэрбум шүү. Зөвхөн байшин нь. 20.0 тэрбумаас илүү мөнгө байгаа. Зөвхөн энэ ордны хажуу талын одоо хэвлэх үйлдвэрийн байшин чинь дуудлага худалдаагаар бараг хорин хэдэн тэрбум төгрөгөөр. Тэгэхээр бид нар энэ одоо энэ Цахилгаан холбоо компани байж байна. Сүлжээ компани байж байна. Энэ хотын төвд байж байгаа үл хөдлөхтэй байж байгаа компаниуд, газрын үнэлгээнүүд. Ер нь энэ хөрөнгийн үнэлгээнүүдийг хийхдээ өнөөдөр үл хөдлөх хөрөнгийн энэ газрын үнэлгээнүүдийг бид нар салгаж хийх ёстой шүү дээ. Түүнээс биш нийт компанийнх нь үнэлгээн дотор нь хийчихээд ингээд нэг ийм Хөрөнгийн биржийг 20.0 тэрбумаар өгөх юм гэдэг бараг тэр байшингийнх нь гуравны нэгд нь хүрэхгүй үнэхээр бид нар энэ Хөрөнгийн биржийг ингэж өмч хувьчлалд оруулна гэдэг бол бас харамсалтай л зүйл байгаа юм. Тэгэхээр энэ үнэлгээн дээр одоо та нар яг зарчим барьсан юм бэ гэж хоёрдугаар зүйл. 
 
Гуравдугаар зүйл бол за нээлттэй хөрөнгийн биржээр хувьчлах юм байна. Олон нийтэд нээлттэй болох юм байна. Сайн байна. Стратегийн хөрөнгө оруулагчдыг оруулж ирэх юм байна. Сайн байна. Хамгийн гол нь өнөөдөр энэ компаниудад ажиллаж байгаа олон зуун мянган ажиллагсад байгаа. Түрүүчийн их хувьчлалаар хийсэн тэр цэнхэр ягаан тасалбараар чинь энэ салбарт ажилласан олон зуун мянган хүмүүс чинь ямар ч өмч хөрөнгөгүй үлдсэн шүү дээ. 
 
Д.Дамба-Очир: - Л.Энх-Амгалан гишүүнд 1 минут өгье. Тодруулъя. 
 
Л.Энх-Амгалан: - Тэгэхээр энэ оруулж ирж байгаа 27 компаниудад өнөөдөр хичнээн ажиллагсад байгаа юм бэ? Эд нарын ирээдүй яаж баталгаажиж байгаа юм. Энэ компанид олон жил ажилласан энэ ажиллагсдын эрх ашгийг та нар ер нь давуу эрхтэй хувьцаа гэдэг юм уу, энийг одоо бодсон, судалсан зүйлүүд байна уу? Санал болгох гэж байгаа зүйлүүд байна уу? Гэх мэтчилэнгээр бид нарт бодох. Хэнд, яаж хувьчлах вэ? Ямар аргаар хувьчлах вэ? Ямар үнэлгээгээр хувьчлах вэ? Компанийн ажилчдын эрх ашгийг бид нар яаж хамгаалах вэ? Цаашдаа энэ хувьчлагдах гэж байгаа компаниуд маань өнөөдөр тогтвор суурьшилтай ийм компани болж явж чадах уу, чадахгүй юу? Үргэлж одоо байнгын татварын. Өнөөдрийн төлж байгаа татвараасаа хувьчлагдсаны дараа татвар төлдөг компаниуд нь байхгүй болчихдог шүү дээ. Гэх мэтчилэнгээр бид нарт эргэж харах, өнгөрснөөсөө сургамж авах олон зүйлүүд байж байна шүү дээ. Энэ зүйлүүд дээр та нарын хийсэн тооцоо, судалгаанууд байна уу гэдэг зүйлийг л нэг сонсмоор байна л даа. 
 
Д.Дамба-Очир: - Асуултад хариулаад явъя. 2 номер. Ц.Ням-Осор дарга. 
 
Ц.Ням-Осор: - За Л.Энх-Амгалан гишүүний асуултад хариулъя. Ер нь 1991-1995 онд 835 аж ахуйн нэгж, 1996-2000 онд 922 аж ахуйн нэгж. Аж ахуйн нэгж, үл хөдлөх хөрөнгө гэж явдаг. 2001-2004 онд 83, 2005-2008 онд 34, 2010-2012 онд 30. Тэгээд 2013-2014 онд үндсэн чиглэл батлагдаагүй. 2015-2016 онд 25. Нийтдээ 1929 аж ахуйн нэгж, үл хөдлөх хөрөнгийг одоо хувьчилсан ийм ерөнхий мэдээ дүн байгаа. 
 
Үүнийг бол одоо яах вэ ханш янз бүрээр. Гэхдээ нийтдээ тухайн тухайн үеийнх нь ханшаар бодоод 229.0 тэрбум төгрөгийг өмч хувьчлалын төсвийн орлогод өмч хувьчлалын орлого гэж оруулсан. 
 
Хоёр дахь асуудал бол Л.Энх-Амгалан гишүүний ярьж байгаа дээр түрүүн ч гэсэн бас бид нар энэ дээр санал нэгдэж байгаа зүйл бол энэ түрүүчийн өмч хувьчлалын бодлогыг эргэж харах, дүгнэлт хийх тухай асуудал дээр бол Г.Занданшатар сайдаар ахлуулсан ажлын хэсэг ажиллаж байгаа. Бид бол судалгаа, мэдээллийг нийгмийн салбарын хувьчлал, одоо бусад энэ аж үйлдвэрийн салбарын хувьчлал, хөдөө аж ахуйн салбарын хувьчлал гээд нэгдсэн мэдээллүүдийг гаргаж өгч байна. Энэ дээр яах вэ гэхээр одоо ч гэсэн нийгмийн салбарын хувьчлал дээр зарим нь хийх ёстой, зарим нь хийх ёсгүй гээд одоо үндсэн маягаар хийхээр шийдвэр гаргасан 17, 18 объект, аж ахуйн нэгжүүд байдаг. Сургуулиас эхлээд хувьчлах. Тэд нар хийгдээгүй байдаг. Ингээд энэ дээр ажиллахаар Г.Занданшатар сайдтай ажлын хэсэг ер нь 1991 оноос хойшхи, 2016 он, 2017 он хүртэлх энэ хувьчлалын нэгдсэн дүгнэлт гаргаад цаашид ямар чиглэл баримтлах вэ гэдэг дээр ажиллаж байна. Нэгдсэн мэдээлэл, судалгааг бол салбар салбараар нь гаргаж байгаа. 
 
Хоёрдугаар асуудал. Менежментийн. Өнгөрсөн хувьчлал дээр хамгийн их алдаатай зүйлүүд гэвэл ерөөсөө үйл ажиллагааны чиглэл өөрчлөхгүй, үндсэн хүрсэн түвшин, үйл ажиллагааны хүрсэн түвшинг өөрчлөхгүй. Нийгмийн салбарын асуудал буюу ажиллагсдыг бөөнөөр нь одоо үйл ажиллагааг нь өөрчлөөд халахгүй байх гэсэн энийг гэрээн дээр хийгээгүйгээс болж алдсан байгаа. Тийм учраас өнгөрсөн жил бид нар Оргил рашаан сувилалыг хувьчлахад 4 нөхцөл тавьсан. Нэгдүгээрт, үйл ажиллагааны чиглэл өөрчлөхгүй. Хоёрдугаарт, ажиллагсдыг одоо байгаа ажиллагсдын тоог бууруулахгүй. Тэрийг бөөнөөр нь одоо ажлаас халахгүй. Гуравдугаарт, байгаа хүрсэн түвшин буюу одоо энэ жилд 8900-гаас дээш ахмад улсад үйлчилгээ үзүүлнэ. Дөрөвдүгээр, хөрөнгө оруулалтаа оруулна. Тодорхой хугацаа заасан. Эд нарыгаа хийхгүй бол хувьчлалыг одоо цуцална. Хувьчлалыг буцааж цуцлах тийм эрхийг одоо гэрээн дээрээ заасан. 
 
За түрүү түрүүчийн хувьчлал дээр бол ерөнхийд нь дүгнээд хэлэхэд энэ алдаанууд нэлээн байсан юм билээ. Ялангуяа дуудлагын худалдаа ч одоо дүүрсэн хэрэг. Менежментийн маягтай хувьчлал дээр бол алдаа бий. Одоо яах вэ энэ төрийн өмчийн энэ хувьчлах гэж байгаа компаниуд дээр 7200 гаруй хүн, 280 орчим хүн одоо ажиллаж байна. АЗЗА-гууд дээр 845. Бусад томхон компани дээр нийлээд 7200 орчим хүн ажиллаж байна. 
 
Гурав дахь асуудал. Үнэлгээ. Үнэлгээн дээр бол балансын үнэ. Үнэлгээг бол одоо хэрэв ямар, хэдэн хувийг хувьчлах вэ. Улсын Их Хурлаас шийдвэр гарна. Энэ бол Улсын Их Хурлын бүрэн эрх. Хэдэн хувийг хувьчлах вэ. Ямар аргаар хувьчилсны дараа Хөрөнгийн үнэлгээний тухай хуулиар үнэлгээг бол тусад нь хийнэ. Нэгдүгээрт бол одоо гурван чиглэлээр хийдэг байна. Нэгдүгээрт, бизнесийн үнэлгээ хийх. Хөрөнгийн үнэлгээ хийх. Бизнесийн үнэлгээ буюу энэ одоо өөрийнх нь зах зээл дээр энэ ямар үнэтэй компани бэ. Хоёрдугаарт, хөрөнгийн үнэлгээ. Газар, байшин, хөдлөх хөрөнгө. Гуравдугаарт нь, одоо ижил төстэй ийм байгууллага нь харьцуулсан үнэлгээ. Ийм байгууллага одоо ямархуу үнэтэй байна гээд. Ингээд гуравласан үнэлгээ хийгээд тэрний дундаас хөндлөнгийн үнэлгээний хувийн компаниуд хөлслөөд үнэлгээ хийлгэнэ. Хийлгэсний дараа үүнийг аудитаас хөндлөнгийн аудит хийнэ. Үүний дараа яг хөрөнгийн үнэлгээ тогтоно. 
 
Өнөөдрийн энэ яригдаж байгаа, одоо энэ дээр тавьсан тоо бол балансын үнэ. Яагаад балансын үнийг тоо тавих болсон юм бэ гэхээр Хууль тогтоомжийг хэрэгжүүлэх хуулийн тухай хүрээнд заавал тийм тоо баланс оруулах, тоо тавих хэрэгтэй.../минут дуусав/
 
Д.Дамба-Очир: - Нэг юм асуугаад байх шиг байна лээ. Татварын хэмжээ дандаа буурдаг гэж. НИК, Худалдаа хөгжлийн банк, Эрдэнэт гурав дээр үед татвар өгдөг байсан. Нөгөө хоёр нь хувьчлагдаад татвар өгөхөө больсон. Одоо Эрдэнэтээс өөр татвар авдаг газар байхгүй болсон гээд дээр үед яригддаг байсан. 2 номер тэр дээр нь. Татвар дээр нь тэгвэл тэр тавигдах болзол гэдэг дотор нь оруулж өгөхгүй бол болохгүй юм байна. Татварын хэмжээг буулгахгүй ч гэдэг юм уу, бууруулахгүй ч гэдэг юм уу. Д.Тэрбишдагва гишүүн асуултаа тавиад явъя. 
 
Д.Тэрбишдагва: - За энэ өмч хувьчлалын асуудал бол өөрөө их нарийн асуудал байгаа юм. Ер нь Монгол Улсын өнөөдрийн ажилгүйдэл, ядуурлын гол цөм бол гаднын нөгөө либерал ардчилал гэдэг, зах зээл удирдана гэдэг тийм зарчмаар shock therapy буюу цочмог эмчилгээ явуулна гэсэн зарчмаар л Монголын нийгэм явсан л даа. 
 
Тэгээд өнөөдөр бол тэр үед хамаг аж ахуйн нэгжийгээ хувьчлаад. Хамгийн том жишээ бол Аж үйлдвэрийн комбинат гэж мундаг иж бүрэн комплекс байсан. Тэрийгээ хувьчлаад тэгээд маш олон зуун мянган хүн ажилгүй болоод ажилгүйдэл, ядуурлын гол цөм өнөөдөр эндээс үүссэн. 70 жил бэлдсэн мэргэжилтэй болсон хүчингээ гудамжинд гаргаж хаяснаас л өнөөдрийн энэ асуудал явагдаад байгаа юм л даа. 
 
Тэгэхээр энэ дээр эргэж хармаар байгаа юм. Тэгэхээр 1929 аж ахуйн нэгж хувьчлагдсаны яг хэд нь яг одоо үйл ажиллагаагаа явуулж байгаа вэ? ЯГ өмнө нь хийж байсан үйл ажиллагаагаа үргэлжлүүлэн хийж байгаа вэ гэсэн нэг ийм асуудал байх юм. 
 
За сая бол Ц.Ням-Осор даргын ярьсан ярианаас ингээд харахад бол цаашдаа бол зориулалтаар нь ашиглана гэсэн. Яг одоо энэ гэрээн дээрээ ямар хугацаагаар зориулалтаар ашиглах вэ. Ашиглахгүй тохиолдолд ямар нөхцөлд буцааж авах гэснийг тодруулмаар байна л даа. Энэ хотын төвийн энэ гол гол үнэтэй газруудад бол энэ үнэлгээний асуудал бол эргэж үнэхээрийн харахаар асуудал байна гэдгийг ингэж хэлмээр байна. 
 
Би энэ төрийн өмчийн банкийг хувьчлах дээр их болгоомжтой хандах ёстой. Монгол Улсын 330 суманд одоо хүрсэн газар шүү дээ. Тэгээд одоо өмч хувьчлалын нэрээр авчихаад эздүүд нь ашигтай ашиггүй гээд сум орон нутгийг нь хаагаад эхлэх юм бол энэ чинь нийгмийн бухимдал бий болно шүү. Хамгийн гол нь үр ашгийн асуудал л ярина шүү дээ. Одоо энэний дараа нь нөгөө дахин хөрөнгөжүүлэх асуудал ярина. Хувийн банкууд бол тэгээд л хүндрээд эхлэх юм бол өөрөө өөрсдийгөө дахин хөрөнгөжүүлээд л одоо улсаас мөнгө аваад л санхүүжүүлэх юм билээ шүү дээ. 
 
Тэгэхээр энэ төрийн өмчийн банкийн хувьчлалын асуудлыг хэр зэрэг судалсан юм. Стратегийн хөрөнгө оруулалт гэдгийн доор яг ямар байгууллагыг хэлээд байгаа юм бэ гэж. 
 
Энэ Хөдөө аж ахуйн биржийн асуудал байна. Хөдөө аж ахуйн бирж маань энэ тоогоор ер нь бол Хөдөө аж ахуйн бирж гэж нэг их яригдахгүй. Бид чинь одоо дан ченжийн асуудал яриад байдаг. Энэ зүгээр танилцуулгыг нь харахад бол Хөдөө аж ахуйн бирж бол нэлээн одоо ажил хийсэн юм шиг ингэж харагдаад байна л даа. Тэгээд ингээд нэг Төрийн банк нь ч гэсэн ингээд харж байхад Төрийн банк нь ч гэсэн, Хөдөө аж ахуйн бирж нь гэсэн ингээд нэг арай нэг хөл гар дээрээ зогсоод ирэнгүүт нь л бушуухан гэж хувьчлах гээд байдаг чинь зөв юм уу? Өшөө жаахан тогтоож барьж байж болохгүй юм уу? Тухайлах юм бол Ц.Ням-Осор дарга энэ байгууллагыг удирдсанаас хойш бол бид Эдийн засгийн байнгын хорооноос чиглэл өгсөний дагуу энэ төрийн өмчит байгууллагын үр ашгийг дээшлүүл гэсэн. Өнгөрсөн жилүүдэд ажилласан ажиллагааг нь харахад бол төрийн өмчит байгууллагуудыг бол менежментийг нь зөв хийгээд, шахаж шаардаад байх юм бол бас ашигтай ажиллаж болдог гэдгийг харуулсан байна лээ шүү дээ. Сайн ажилласан байна лээ. Сайныг нь сайнаар гэж хэлэх ёстой. 
 
Тэгэхээр төр өөрөө муу менежер гэж нэг хачин үг ярьдаг. Төрийн алба хашиж байгаа нөхдүүдийг төрөөс томилогдсон юм бол тэрийг чинь шахаж шаардаж ажиллуулж одоо болно шүү дээ. Бүх юмыг хувьчилснаас болж иймэрхүү ажилд орсон. Тийм учраас энэ Хөдөө аж ахуйн биржийнхээ асуудлыг одоо энэ түүхий эдийн үнэ өртөг, ер нь хөдөө аж ахуйн чиглэлийн гадаадын зах зээлийн эрэлт хэрэгцээ нэмэгдэж байгаа энэ үед нь Хөдөө аж ахуйн биржийг арай нэг жаахан.../минут дуусав/
 
Д.Дамба-Очир: - 2 номер хариулъя. 
 
Ц.Ням-Осор: - Д.Тэрбишдагва гишүүний асуултад хариулъя. Ажилгүйдэл, ядуурлын гол эх үүсвэр бол, одоо үндэслэл бол энэ өмч хувьчлалтай холбоотой гэдэг дээр зарим тал дээр бол үнэхээрийн Азийн орнуудын өмч хувьчлал, өмчөө эдийн засгийн зах зээлээ зөв тавьчихаад өмч хөрөнгөө, удирдлага менежментээ араас нь явуулж байгаа Хятад, Вьетнам эд нарын арга бол үнэхээрийн зөв байсан байх магадлалтай харагдаад байгаа юм. 
 
Манайх бол яах аргагүй л одоо 1990, 1991 онд ингээд л задгай тавиад. Энэ дээр үнэхээрийн том алдаа хийсэн. Тэгээд бид бол яах вэ өнгөрсөн үйл ажиллагаагаа дүгнэхдээ бол 1929 аж ахуйн нэгжүүдийг бол объектоор нь, үйл ажиллагааны чиглэлээр нь ялгаж байна. Тэгэхдээ ажил ихтэй байгаа учраас нэгдсэн ажлын хэсгийн дүгнэлт гарахаар дараа нь яг холбогдох Байнгын хороонд мэдээлэл өгье. Би Г.Занданшатар гишүүний ахалсан ажлын хэсэг бүх салбар дээр ажиллаж байгаа учраас бид нар бас энийг ингээд. Нэлээн өргөн дэлгэр юм билээ. Зарим нь ч мэдээлэл олдохгүй юмнууд байгаад байгаа. Тэгэхдээ ажлын хэсэг ажиллаж байгаад энийг нэг нэгдсэн мэдээллийг Эдийн засгийн байнгын хороонд албан ёсоор бид нар танилцуулна. 
 
Үнэлгээг бол би сая тайлбарласан. Балансын үнэлгээ. Яг Хөрөнгийн үнэлгээний тухай хуулиар үнэлэхээр энэ бол шал өөр. Хоёрдугаарт, зах зээл дээр хөрөнгийн бирж дээр гараад ирэхээр үнэ өөрөө тогтоод ингээд хөдлөөд яваад өгөх учраас энэ өөрөө жаахан бодитой зүйл болно. Яг одоо байгаа балансын үнэ тавьчихаар л одоо энэ бол ингээд яах аргагүй өчнөөн тэрбум төгрөг. 200-хан тэрбумаар хувьчлах гэж байгаа юм шиг харагдаад байгаа юм. Балансын үнэ. Энэ балансын үнийг бол ер нь Монгол Улсын бүх хөрөнгийг одоо энэ жил Засгийн газрын тогтоолоор бүх хөрөнгийг үнэлж байгаа. Газар, байшин, үл хөдлөх хөрөнгийг дахин үнэлэх ажиллагаа эхэлж байгаа. 
 
Энэ дээр бол 1950-иад оны одоо 20 мянган төгрөгийн байшин ч байна. 1970-аад оны 350 мянган төгрөгийн байшин ч байна. Одоо 2000 оны 2 тэрбум төгрөгийн байшин ч байна. Энэ бүгдийг одоо шинэчлэх энэ ажиллагаа эхэлж байгаа. Энэ үед бол энэ үнэлгээнүүд арай өөр гарах байх. Гэхдээ яг компанийн үнэлгээн дээр бол сая Хөрөнгийн үнэлгээний хуулиар явна.
 
Зориулалтаар нь сая Д.Дамба-Очир гишүүн ч хэлээд байна. Ер нь үйл ажиллагааны хүрсэн түвшин, эдийн засгийн хүрсэн түвшин, үр ашгийн хүрсэн, нийгмийн асуудал шийдвэрлэж байгаа хүрсэн түвшин гэдэг асуудлаар л бид бол хэрэв хувьчлах юм бол яг тэр нөхцөлийг нь заагаад л. Хэрэв энийг биелүүлэхгүй юм бол гэрээг шууд автоматаар цуцална гэдэг л ийм заалтыг бид нар сая Оргил рашаан сувилал дээр тулгаж хийсэн. Нийгмийн асуудлаар, эдийн асуудлаар, яг одоо үйл ажиллагааны чиглэлийн асуудлаар хүрсэн. Энэ асуудлаар хийсэн. Энийг ч гэсэн хувьчилбал би энийг л баримталъя гэж саяны өнгөрсөн нэг жил ганц хувьчлал хийсэн. Тэрнийхээ үр дүнд л энийг бодоод байгаа юм. 
 
Ер нь бол төр муу менежер гэдэг дээр бол Д.Тэрбишдагва гишүүнтэй санал нэг. Би санал нийлдэггүй. Төр бол хамгийн сайн менежер байх ёстой. Хамгийн сайн менежмент хийдэг байгууллага байх ёстой. За яах вэ нэг ийм яриа гарсан юм билээ. Гэхдээ тэрийг бол бид нар одоо нийгмийн сэтгэл зүй зөв ойлгох байхаа гэж бодож байна. 
 
Хөдөө аж ахуйн биржийн хувьд бол үнэхээрийн хоёр талтай байгаад байгаа юм. Нэгдүгээрт бол үнэхээрийн яаралтай хувьчлах энэ асуудлыг ингээд эхлэлийн шатанд явж байна. Жаахан бэлтгэл хийгдсэн юм билээ. Хоёрдугаарт бол өчигдөр Ардчилсан намын бүлэг дээр бид нар 4, 5 цаг тайлбар хийсэн. Энэ дотор бол үнэхээрийн малчид, хоршоологчдод давуу эрхийг яах вэ гэдэг асуудлыг бол үнэхээрийн хэлэлцүүлгийн явцад цаашдаа бол одоо эргэж бодож харах ёстой юм байна. Яг одоо орж ирж байгаа төсөл дээр бол үнэхээрийн байхгүй. Энийг одоо худлаа хэлж болохгүй. Төрийн банкны асуудлыг та хариулчих уу. Тийм ээ. 
 
Д.Дамба-Очир: - 1 номер хариулаад яв даа. Сангийн яам. Төрийн банкны асуудлаар. 
 
Ц.Зоригтбат: - За Төрийн банкны хувьчлалын асуудлыг бол сая би хэлсэн. Сангийн яаман дээр бол цөөнгүй аж ахуйн нэгжийн хувьцаа эзэмшигчийн эрхийг хэрэгжүүлдэг. Цаашдаа бол Сангийн яам одоо энэ аж ахуйн нэгжүүдийг удирдаад яваад байх нь бас зохисгүй юмаа гээд энэ хувьчлах үндсэн чиглэлд оруулах саналыг тавьсан. 
 
Түрүүн би хэлсэн. Энэ стратегийн хөрөнгө оруулагч гэдэг бол урт хугацаандаа тухайн салбарт туршлагатай. Урт хугацаандаа энэ банкийг ашигтай, одоогийн нөхцөл байдлыг нь хадгалаад явах ийм нөхцөл боломжийг бол зөвшөөрсөн ийм хөрөнгө оруулагчийг ойлгож бид нар санал өгсөн юм. Түүнээс биш одоо нэг тодорхой нэр бүхий аж ахуйн нэгж байгаа асуудал бол энд байхгүй. 
 
Тэгээд анх Төрийн банкийг байгуулахад Зоос банкны төлбөр гүйцэтгэгч чадвар муудсантай холбоотой. Ер нь бол 3 жилийн хугацаанд хувьчилна гэдэг чиглэлтэйгээр байгуулсан. Тэгээд Зоос банкны сайн төлөгдөх магадлалтай активуудыг бол Төрийн банкинд шилжүүлж гүүрэн банк зорилгоор байгуулсан. 3 жилийн хугацаанд хувьчилна гэдэг. Гэтэл энэ хугацаа нь бол одоо өнгөрөөд явж байгаа. 
 
Тэр бусад одоо Төрийн банк бол одоо бүх сум суурин газруудад салбартай манай нэг томоохон хоёр банкны нэг байгаа. Тэгэхээр цаашдаа бол бас энэ нөхцөл шаардлагыг энэ үйлчилгээгээ доголдуулахгүй байх нөхцөл шаардлагыг бол хувьчлалын чиглэлд оруулаад явах боломжтой гэж ойлгож байгаа. 
 
Д.Дамба-Очир: - Д.Тэрбишдагва гишүүн 1 минут тодруулъя. 
 
Д.Тэрбишдагва: - Энд ч Хөдөө аж ахуйн бирж, МИАТ, Мэдээлэл, холбооны сүлжээ, Монгол шуудан. Тэгээд Хөрөнгийн бирж гээд ингээд чухал газрууд хувьчлах юм байна л даа. 
 
Тэгээд энэ жагсаалтад нь энэ нэг баахан цахилгаан, шугам сүлжээтэй холбоотой III цахилгаан станц, II цахилгаан станц, Эрдэнэтийн дулаан, Шивээ-Овоо, Багануур хувьцаат компанийн хувьчлах хуулийн этгээдээс, жагсаалтаас хассан байгаа юм. Ямрыг нь одоо хасаад яг яагаад энэ заримыг нь оруулаад ирсэн юм бэ? Энэний шалтгаан нь ер нь юу байгаа юм гэсэн. 
 
Хоёрт нь, тэр нэг Хөрөнгийн бирж дээр Лондонд төлөх ёстой гээд л тэр үед л баахан мөнгө төгрөг гаргаад байсан. Энэний тэр Лондонтой хийсэн тэр улсын төсвөөс гарсан мөнгө аль зэрэг үр дүнтэй байгаа юм бэ? Арван хэдэн тэрбум төгрөг гэсэн билүү. Гаргасан байгаа. Тэгээд энэний үр дүнгийн талаар яриач. Энэ төлбөрийг өмч хувьчлалын хөрөнгөд оруулж, хувьчлалд нь оруулах уу? 
 
Д.Дамба-Очир: - 2 номер. Ц.Ням-Осор дарга хариулъя. 
 
Ц.Ням-Осор: - Нийтдээ бол 37 компанийг Засгийн газрын хуралдаанд хувьчлахаар оруулсан. Үүнээс эрчим хүчний 8 компани. Энэ дээр Шивээ-Овоо, Багануурын. Ингээд энэ 10 компанийг бол эрчим хүчний салбарын сайдын санал бол хасах саналтай. Эрчим хүчний салбарт бол үнэхээрийн бас монополь. Одоо өрсөлдөөн байхгүй. Монополиуд байгаад байдаг. 
 
Хоёрдугаарт, аймаг орон нутгуудад бол одоо дулааны станцууд, одоо уурын зуухнуудыг хувьчилсан асуудал бол эрчим хүчний салбарт маш их хүндрэл гаргасан. Энэ асуудал бол практик дээр нэлээн хүндрэл гаргасан ийм асуудал байсан. 
 
Гуравдугаарт, яагаад заавал оруулсан юм гэхээр 2015-2016 оны өмч хувьчлалын хөтөлбөрт Улсын Их Хурлаар баталсан Улсын Их Хурлын тогтоол дотор бол эдгээр компаниуд бүгд байгаад байгаа юм. Тэгээд энийгээ хувьчлах уу, эсвэл одоо ингээд хасах уу гэдгийг заавал эцсийн эцэст Улсын Их Хурлаар оруулж шийдэх ёстой. Засгийн газраас бол энийг хасахаар оруулж ирж байгаа. Эрчим хүчний салбаруудын тэр компаниуд. Би ч гэсэн санал нэг байгаа. Аймгуудын уурын зуух бол маш хүнд байдалд оруулсан. Аймгуудыг. Уурын зуухыг 2003, 2004 оноос хойш нэлээн арваад аймгийг хувьчилсан. Одоо ч гэсэн тэр асуудал сунжирч байгаа. Тэгээд эрчим хүчний компаниуд дээр энэ зэрэгцсэн өрсөлдөөн байхгүй учраас монополь эрх нэг компанид өгчихөөр тэр нь өөрөө их хүндрэл учруулах юм гэсэн ийм л санал одоо Засгийн газрын хуралдаан дээр яригдаад энэ 10 компанийг хассан байгаа юм. 
 
Д.Дамба-Очир: - Я.Содбаатар гишүүнийг оруулчихаарай. Б.Жавхлан гишүүн асуултаа тавья. 
 
Б.Жавхлан: - За бүгдийнх нь өглөөний мэндээ. Би хоёр асуулт асуух гэсэн юм. Нэгдүгээрт, хэрвээ би буруу санаагүй бол яг энд өмч хувьчлалынхаа жагсаалтад орчихсон байгаа ялангуяа тэр том аж ахуйн нэгжүүдийнх чинь жагсаалт нь Ч.Сайханбилэг Ерөнхий сайдын Засгийн газрын үед бас ингэж орж ирээд Их Хурлаар батлуулчихсан. Тэр нь одоо хүчин төгөлдөр явж байгаа шиг санах юм. Тэр чинь бас 2020 он хүртэл билүү дээ. Хэзээ хүртэл билээ. 2015 онд баталсан уу, 2016 онд баталсан уу даа. Тэрийгээ яасан юм? Тэрийгээ одоо энэ чинь хүчингүй болгоод дараагийнхаа Их Хурлаар энэ чинь хэлэлцүүлэхгүй юм уу? Эсвэл энэ чинь ингээд давхцаж гарч ирэх гээд байна шүү дээ. Энийг нэг ялгаж салгаж хэлж өгөөч. 
 
Хоёрдугаарт, одоо ингээд энэ өмч хувьчлал ингээд явах юм бол үндсэндээ 1990 оноос хойш өмч хувьчлалын гурав дахь ийм давлагаа явах гэж байна. Бид өмнө нь хийсэн өмч хувьчлалуудаасаа сургамж авах ёстой. Энэ удаагийн энэ өмч хувьчлал дээр бол бид нар маш няхуур хандах ёстой. Дараа нь олон нийтэд, ард түмэнд хамгийн өгөөжтэй байдлаар Их Хурал ингээд шийдвэрлэх ёстой. Тийм. 
 
Тэгээд ямар ч байсан тэр Хөрөнгийн биржүүдийг хувьчилна гэж оруулж ирсэн нь бүр тухайлан баяр хүргэе гэж бодож байна. Энийг амжилттай хийгээрэй. 1990 оноос хойш энэ хөрөнгийн зах зээл маань өнөөдрийг хүртэл маш ядмаг хэмжээнд одоо хөгжихгүй явж ирсний нэг гол хамгийн том шалтгаан нь энэ төрийн өмчид хэвээрээ байгаад байсан энэ Хөрөнгийн бирж, биржүүдийн энэ үйл ажиллагаа юм. Энийг хувьд шилжүүлснээр цаашид одоо үсрэнгүй ийм хөгжил гарна гэж найдаж байгаа. Энэ чиглэлээр нь одоо амжилттай энэ процессуудаа явуулаасай гэж хүсэж байна. 
 
Дээрээс нь тэр Газрын бирж гэж бас сүүлийн үед шинээр яригдаад байгаа. Тэрийг ч гэсэн ер нь анхнаас нь заавал төрийн өмчид байлгах шаардлага байгаа юм уу? Энийг хувийн сектороор хийлгэх хэрэгтэй. 
 
Ер нь төр өөрөө сайн менежер байх ёстой гэж та хэллээ. За байх ёстой гэдэгтэй бол санал нийлж байна. Харин амьдрал дээр бол яг эсрэгээрээ байдаг юм. Яг эсрэгээрээ. Ялангуяа энэ бизнесийн секторт, аж ахуйн нэгжийн түвшинд төрийн өмч, төрийн өмчит компани энэ хувийн сектортой өрсөлдөнө гэдэг бол өнөөдрийн бид нарын энэ амьдрал бол байж болохгүй зүйл гэдгийг бол харуулж байгаа. Тэгэхээр энэ өмч хувьчлалуудаа бол яаралтай явуулаарай. 
 
За тэгээд асуух зүйл нь энэ байна. Энэ зарим нэг тоонууд дээрээ та нар буруу бичсэн юм шиг байх юм. Түрүүн Д.Эрдэнэбат гишүүн асууж байна лээ. Энэ Төрийн банктай холбоотой тэр өөрийн хөрөнгийн хэмжээ гэсэн чинь та бүр 1.8 их наяд хасах гээд тавьчихсан байх юм. Тэр тоогоо хараарай. Өмч хувьчлалын орлогын төсөөлөл гээд. 2018-2020 он гээд. Тэр хувьчлалын орлого дээрээ ч гэсэндээ та нар дүнгээ 75 гээд буруу л тавьчихсан юм шиг байх юм. Энэ чинь хувьчлалын орлого чинь та нарын тэр төсөвт тавьсан, 2018 оны төсөвт тавьсан тооноос чинь өөр тоо байна шүү. Энэ чинь шал өөр тоо байгаа шүү дээ. 
 
Энэ ямар тоог нь ч гадарлаад л байна л даа. Энэ бол яг нөгөө нэг Засгийн газрын эзэмшиж байгаа хувьцаанаас орох орлого нь байна. Бусад хэсэг нь тэр чинь бараг 75.0 хувь нь Монголбанк, Хадгаламж, даатгалын корпорацитай холбоотой хэсэг байгаа шүү дээ. Тэр нь бол нөгөө нэг төсөвт орохгүй учраас та нар энд салгаад бичсэн юм шиг байна. Тэгэхээр энэ чинь хувьчлалын орлого гэхээр чинь бүтнээр нь бичнэ шүү дээ. Яах вэ доор нь тэр салгахдаа хаалт дотор нэг нь төсөвт, нэгийг нь тэр одоо, нөгөөдөх нь хаашаа явах юм. Тэрийгээ салгаж бичнэ үү гээд. Тэгэхгүй ингээд төсөвт гээд 75.0 тэрбум гээд тавьчихаар энэ банкийг тэр чигээр нь ингээд 75.0 тэрбумаар хувьчлах гэж байгаа юм шиг ингэж харагдаад байна шүү дээ. 
 
Миний ингэж бодож байгаа зөв үү, буруу юу? Ийм хоёр асуултад хариулж өгөөч. 
 
Д.Дамба-Очир: - 2 номер. Ц.Ням-Осор дарга. Тэр 2016 онд нэг орж ирсэн шүү дээ. Үндсэн чиглэл гээд. Ер нь бол энэ өмч хувьчлалын тэр 2015-2016 оны үед батлагдсан тэр чиглэл 70 дугаар тогтоол энэ яг хэвээрээ яваад байгаа юм. Тэгээд яах вэ гэхээр тэр тогтоол дээр тэр эрчим хүчний компани, шуудангийн компаниуд гэдэг юм уу, энэ цахилгаан түгээхүүд байгаа юм. Тэгээд энийг одоо хэрэв Их Хуралд одоо оруулж ирж байгаа учир нь гэвэл үргэлжлүүлэх үү, үгүй юу. Үгүй гэвэл энэ тогтоолыг одоо ингээд Улсын Их Хурал өөрөө хүчингүй болгоно. Үгүй гэвэл. Үргэлжлүүлнэ гэвэл тэр хэвээрээ үргэлжлээд явна гээд ингээд одоо. 
 
Засгийн газар дээр бол энэ эрчим хүчний тэр компаниудыг нь бол 2015-2016 онд хувьчлалд орсныг. Тогтоол нь хэвээрээ. Тэгээд одоо Засгийн газар дээр хэлэлцээд юу вэ гэхээр энийг хасъя гэсэн санал оруулаад байгаа юм. Хуучин 70 дугаар тогтоол бол хүчин төгөлдөр хэвээрээ үйлчлээд байгаа юм. Улсын Их Хурлын тогтоол. Тэгэхдээ Улсын Их Хурлын тогтоолыг хүчингүй болгоё гэвэл яг Улсын Их Хурал дээр өөрөө эргээд энэ хүчингүй болох ийм одоо. Мэдээж Улсын Их Хурлын шийдвэр учраас. 
 
Хоёр дахь нь. Таны ярьж байгаа тэр Төрийн банкны хувьчлал бол яг урьдчилсан. Энэ чинь гурав дахь удаагаа хувьчлал дээр. 70 дээр явсан. Сүүлд нь 64 дээр явсан. Одоо оруулж ирж байгаа нь яг үндсэн тэр тоо бол 300.0 тэрбум л даа. Тэгээд 225 нь таны Даатгал корпораци, нөгөө Монголбанкнаас нөхөн санхүүжүүлсэн эх үүсвэр гэдэг билүү. За мэргэжлийн биш хэллэг хэлж байгаа байх. Тэрэнд өгнө. Үлдсэн 75-аас доошгүйг нь төсөв оруулна гэсэн ийм төсөл яваа. Таны хэлж байгаа зөв. Тэр доод талыг хасаад бичсэн нь бол бас ойлгомжгүй. Бид нэгэнтээ төсөвт орохгүй юм чинь бас нөгөө будлианы нэмэр гээд тэр дээр хассан юм байна. Тэр дээр бол юу бий. 
 
Биржийн хувьд бол нэмээд биржийн захирал хариулах байх. Гэхдээ газрын бирж, хувийн биржүүд бол үүсэж байгаа. Биржүүдийг хувьчлах дээр бол ер нь одоо зөв зүйтэй байхаа гэдэг дээр бол санал өгнө. Цаашдаа ч гэсэн хувийн бирж үүсэж байна. Газрын бирж, өөр биржүүдийн асуудлууд бол Хөдөө аж ахуйн биржтэй адилхан биржүүд янз янз. Уул уурхайн бирж. Янз янзын биржүүдийн асуудал үүсэхээр шинжтэй юм билээ. Энэ бол мэргэжлийн улсууд нэмээд хариулчих байх. 
 
Д.Дамба-Очир: - О.Хуягцогт. 1 номер. Хариулъя. Хөрөнгийн биржтэй холбоотой асуудлыг. Ялангуяа тэр Лондонтой холбоотой асуудлуудыг нь та нар нэг ойлгомжтой болгоодохооч. 
 
О.Хуягцогт: - Хөрөнгийн биржийн дэд захирал О.Хуягцогт. Мөн Д.Тэрбишдагва гишүүний түрүүний асуултад Лондонгийн Хөрөнгийн биржтэй холбоотой зүйл дээр бас нэмээд хариулт өгье. 
 
Лондонгийн хөрөнгийн биржтэй 2011 онд ажлын мастер гэрээ байгуулсан. Энэ 2014 онд дахин сунгагдсан байдаг. Ингээд одоо бол дахиад цаашаа сунгах эсэх асуудал бас хэлэлцэгдэж байгаа. 
 
Энэ гэрээний хүрээнд бол нийтдээ 10.5 сая долларыг бол төлбөр хийгдсэн байгаа. Үүний 1 сая орчим доллар нь бол дотоодын нэмүү өртгийн татвар төлөхөд зарцуулагдсан. Энэ төлбөрийг хийхэд улсын төсвөөс 2011 онд 7.5, 2015 онд 12.6, тэгээд 2017 онд 1.2 тэрбум төгрөг. Нийтдээ 21.3 тэрбум төгрөгийг авч бас ашигласан байгаа. Үүнтэй холбогдуулан Хөрөнгийн биржийн үнэлгээнд эздийн өмч буюу дүрмийн санг 21.9 тэрбум төгрөгөөр нэмэгдүүлээд. Одоо бол нийт оруулсан дүрмийн сан бол 23.6 тэрбум байгаа. Энэ дээр бол өнгөрсөн хугацаанд үүссэн алдагдлыг тооцох юм бол балансын үнэлгээ нэг 4.9, 5 орчим тэрбум төгрөгөөр 2017 оны эцэст үнэлэгдсэн байсан. Ингээд биржтэй холбоотой ийм зүйлүүд байгаа. 
 
Энэ гэрээний хүрээнд Хөрөнгийн бирж, Лондонгийн Хөрөнгийн биржтэй байгуулсан гэрээний хүрээнд. Энэ нь бол тухайн үед Төрийн өмчийн хороо, Сангийн яамнаас бол энэ ажлын мастер гэрээг байгуулсан. Энэ гэрээний хүрээнд Монголын хөрөнгийн зах зээл, ялангуяа санхүүгийн зах зээлийг олон улсын санхүүгийн зах зээл дээр одоо тодорхой байр суурь бэхжүүлэх, хөрөнгийн хувьчлалыг олон улсад давхар линстинг, дуал-листинг хийх замаар ингээд олон улсын бирж дээр хувьчлахад дэмжлэг үзүүлэх зорилгоор тодорхой ирээдүйд хамтарч ажиллах боломжуудыг бас гэрээний хүрээнд тусгасан байдаг юм. 
 
Эхлээд Их Хурлаас шийдвэр гарсан нөхцөлд одоо энэ Хөрөнгийн бирж, Лондонгийн хөрөнгийн биржтэй цаашид хэрхэн хамтарч ажиллах вэ гэдгийгээ хэлэлцэж бас шийдэл гаргаад явна гэсэн юутай байгаа. 
 
Мөн одоо энэ олон биржүүд байгаа дээр бол тус тусдаа үйл ажиллагаа явуулдаг. Биржийн арилжааны хэмжээ тодорхой бага учраас бас алдагдалтай ажиллаж байгаа зүйлүүд байгаа. Ингэхээр цаашид бол энэ биржүүдийг одоо зохион байгуулалтыг нь сайжруулаад нэгдсэн байдлаар ингээд бас бүтэц, зохион байгуулалтыг сайжруулах бас хэрэгцээ байгаа. 
 
Д.Дамба-Очир: - Т.Аюурсайхан гишүүн асуултаа тавиад явъя. Я.Содбаатар гишүүний нэрийг оруулаарай. Асуулт дотор. 
 
Т.Аюурсайхан: - За энэ өмч хувьчлалтай холбоотой тогтоолын төслийн үзэл баримтлал орж ирж байна л даа. Өмч хувьчлал дээр бас гишүүдийн яриад байгаатай нэлээн олон зүйлийг анхаарахгүй бол болохгүй байна. Нэгдүгээрт, энэ үндэслэлээ. Нэгдүгээрт, төсөвт орлого оруулах зорилгоор хувьчлаад байгаа юм уу? Эсвэл алдагдалтай аж ахуйн нэгжүүдийг одоо төрийн ачааг хөнгөлөхийн тулд хувьчлах ийм үндэслэл зарчим тавиад байгаа юм уу гэдэг ийм асуулт байна л даа. 
 
Яагаад гэвэл өмнө нь бол алдагдалтай ажиллаж байгааг одоо хувьчлах шаардлагатай гэдэг зүйл ярьж хувьчлал явуулж байсан бол одоо ашигтай ажиллаж байгаа нэлээн олон аж ахуйн нэгжүүд байна л даа. Тэгээд үүний тэргүүн эгнээнд нь Төрийн банк явж байна. Төрийн банк бол үндсэндээ 2009 онд анх одоо үүсгэн байгуулагдахдаа төрд банк шаардлагатай байна гэдэг зорилгоор үүсгэн байгуулж байсан. Энэнээс хойш бас нэлээн бэхэжсэн байгаа. 2017 оны байдлаар 2.3 их наядын активтай, 1.1 их наядын зээлийн багцтай. Өөрийн хөрөнгө нь бол 256.8 тэрбум төгрөг. 2017 оны цэвэр ашиг нь 12.3 тэрбум төгрөг. Тэгээд топуудаа жил болгон танхимаас төрийн бус байгууллагууд нийлж байгаад ингээд шалгаруулдаг. Тэгэхэд одоо шилдэг 3 банкны нэгээр 2017 оны байдлаар шалгарсан. Топ-100-гийн 11-т шалгарсан. Тэгээд одоо хувьчлах үндэслэл дээр нь төр арилжааны банкуудтай өрсөлдөх шаардлагагүй болсон. Нэг. 
 
Хоёрдугаарт, төрийн мэдэлд банк шаардлагагүй болсон гэдэг хоёр үндэслэл тавьсан байгаа юм. Анхнаасаа төр арилжааны банктай өрсөлдөх зорилгоор Төрийн банкийг байгуулаагүй. Бид бүгдээрээ мэдэж байгаа. Төрийн банкны одоо нийгэмд гүйцэтгэх үүргүүд байна л даа. Нийгмийн, хөгжлийн. Тухайн салбарт гүйцэтгэх үүрэг байгаа. Энэнийхээ дагуу байгуулж байсан. 
 
Тэгээд би одоо энэ Их Хурлын Тамгын газраар бас судалгаа хийлгэсэн байгаа. Бусад орнууд дахь төрийн өмчийн банкны үндэслэл шаардлага ямар банкууд байна гээд бүх 76 гишүүндээ одоо танилцуулж тараасан байгаа. Тэгэхэд энэ нийт 10 улсад судалгаа хийхэд бүгдэд нь төрийн өмчийн оролцоотой банк байна. 100 хувь болон хэсэгчилсэн. Тэгээд нэг байтугай нэжгээд банкууд байгаа байхгүй юу. Тэгээд эдгээр банкны гүйцэтгэх үүргүүд бас нийгмийн үүрэг, хөгжлийн үүрэг, тухайн салбарын үүрэг байгаад байгаа юм. 
 
Тэгээд энэ нийгэмд гүйцэтгэх төрийн энэ үүрэг нь Монгол Улсад байхгүй болсон юм уу? Нийгмийн үүрэг байхгүй болсон юм уу? Хөгжлийн үүрэг байхгүй болсон юм уу? Тухайн салбарт зохицуулалт хийх төрийн үүрэг банкны салбарт огт байхгүй болсон юм уу? Төрд одоо өмчлөлийн огт банк ингээд үнэхээр шаардлагагүй болсон юм уу? Нэг. 
 
Хоёрдугаарт, хөрөнгийг нь 75.0 тэрбум гэдэг бол дэндүү бага байгаа байхгүй юу. Өөрийн хөрөнгө 256.0 тэрбум гээд бод л доо. Өөрийн хөрөнгө нь. Тэгээд энэ активын хэмжээ, зээлийн багцын хэмжээг бодох юм бол өөрийн хөрөнгийг чинь тодорхой итгэлцүүрээр үржүүлж байж үнэлгээг нь тогтдог. Энэ итгэлцүүр нь бол доор хаяж 2.5-аас доошгүй байх ёстой. 
 
Тэгэхээр энэ банкны үнэлгээ чинь 642.0 тэрбумаас доошгүй байгаад байхад яагаад 75.0 тэрбум гэж байгаа юм. Стратегийн хөрөнгө оруулагч гэж хэн юм гэдгийг нь хэллээ. Тэгээд энэ стратегийн хөрөнгө оруулагч гээд байгаа хүмүүсээ яаж шалгаруулах юм? Энийгээ танилцуулах хэрэгтэй байна. 1 минутаа авчихъя. 
 
Монгол шуудан дээр бол.../минут дуусав/
 
Д.Дамба-Очир: - Т.Аюурсайхан гишүүнд 1 минут өгье. Тодруулъя. 
 
Т.Аюурсайхан: - Монгол шуудан дээр 2016 онд 1 тэрбум. 2017 онд 1.2 тэрбумын ашигтай ажилласан. Сүүлийн 2 жилд 668.0 саяын ногдол ашиг хуваарилсан. Жил хагасын өмнө та бид санаж байгаа. Монгол шууданг бас хувьчлахаар оруулж ирсэн. Дэндүү бага үнэлгээтэйгээр. Өнөөдөр бас яг энэ чинь давтагдаж байгаа байхгүй юу. 
 
Тэгээд энэ бүх барилга байгууламжийг нь тооцож үзэх хэрэгтэй шүү дээ. Энэ жил хагасын өмнө Монгол шуудангийн одоо нэгж хувьцааны үнэ 200 орчим төгрөг байсан бол 6 дугаар сарын 11-ний хаалтын ханшаар 569 төгрөг болсон байна. Өөрөөр хэлбэл одоо дахин 100 гаруй хувиар өссөн байгаа байхгүй юу. Тэгээд ийм үнэлгээ нь өсөөд ажиллаж байхад яагаад хувьчлах гээд байгаа юм. Шаардлагад ер нь IPO гаргаж технологийг сайжруулна гэж байна. Яг ямар технологи сайжруулах гээд байгаа юм. Энийг нь төрөөс сайжруулж болдоггүй юм уу? 
 
Д.Дамба-Очир: - 2 номер. Асуултад хариулъя. 
 
Ц.Ням-Осор: - Т.Аюурсайхан гишүүний асуултад хариулъя. Өмч хувьчлалыг баримтлах. Одоо хувьчлахад баримталж байгаа зарчмууд асууж байна. Нийтийн оролцоо, олон нийтийн оролцоог. Ер нь хувьцаат компани болгож нээлттэй хувьцаат компани болгох. Томхон компаниудыг. Олон нийтийн оролцоог бий болгоё. Хяналтын тогтолцоог одоо бий болгоё. Компанийн засаглалыг нь сайжруулъя. Одоо нөгөө улс төр, төрийн оролцоог аль болохоор багасгах. Хөрөнгийн зах зээлийг нь одоо хөгжүүлье. Хөрөнгийн бирж дээр заръя гэсэн гол зарчмууд яригдаж байна. 
 
Мэдээж энэ хөрөнгө мөнгө босговол одоо гол нь техник, технологи, хөрөнгө оруулалтыг нь одоо сайжруулах шаардлага байна гэсэн ийм үндсэн зарчмуудыг Засгийн газрын хуралдаан дээр ярьсан. Нөгөө тал дээр бол хувийн хэвшилд суурилсан зах зээлээ өөрсдөө дэмжих бодлогоо бас ингээд төр засгаас үргэлжлүүлэх хэрэгтэй юмаа гэсэн ийм дөрөв, таван хувьчлах үндсэн чиглэлүүд бол гол зарчмууд дээр. 
 
Дараагийн нэг асуудал гэвэл яг төсөвт мөнгө оруулах тийм одоо энэ удаагийн хувьчлал дээр бол хуучин бол эдийн засаг хүнд байхад төсөвт мөнгө оруулах зорилготой байсан бол энэ удаа бол саяны хэлдэгээр компанийн засаглал, менежмент, удирдлага, олон нийтийн оролцоо, хяналтыг сайжруулах энд чиглэсэн хувьчлалын гол зарчим явж байгаа гэж ингэж ойлгож болно. Төрийн банкны асуудлыг Сангийн яамны хүмүүс хариулаг. 
 
Хоёрдугаарт, Монгол шуудан компани дээр бол хуучин 66.0 хувь нь төрд байна. 34.0 хувийг нь хувьчилна гээд 2015 онд хувьчилсан байдаг. Дараа нь 2016 оны сүүлч, 2016 оны сүүлийн Улсын Их Хурлын 64 дүгээр тогтоолоор 100 хувь хувьчилна гэсэн тогтоол гарсан байдаг. Тэгээд тэрийг одоо бас нийгэмд зөв буруу гэсэн асуудал их үүссэн учраас сая оруулж ирэхдээ бид бол 49-ийг нь хувьчилъя. 51-ийг нь төрд одоо байлгая гэсэн ийм саналыг буцааж оруулж ирж байна. 
 
Яагаад одоо 49 дээр одоо юу гэдэг юм 34 хувьчилсан байсан. 34 дээр бол яах вэ хөрөнгө оруулалт татахаар 6.5 тэрбум төгрөг татаж үйл ажиллагаа явуулж байгаа. Компани нь бол сайжирч байгаа. Ер нь бол компанийн тодорхой хувийг олон нийтийн оролцоотой, хяналтын тогтолцоотой болгох юм бол сайжирдаг юм байна гэдэг жишээг бол Монгол шуудан дээр хэлээд. Бид нар оруулж ирж байгаа компаниудыг бол аль болохоор хөрөнгийн биржээр. Томхон компаниудыг. Хөрөнгийн биржээр одоо оруулж ирье. Монгол шуудан компани бол өнгөрсөн жилүүдэд 1 тэрбум хавьцаа ашигтай хэлж байсан бол саяны эхний улиралд 1 тэрбумын ашигтай ажилласан. Өнгөрсөн жилдээ 1 тэрбум байсан. Эхний улиралд 1 тэрбумын ашигтай ажилласан. Энэ нь яах вэ гэхээрээ яг одоо түрүүний төслүүдийг хэрэгжүүлж байна. Хөрөнгө оруулалтаа хийж эхэлж байна. Тэгээд яах вэ төрөөс бол яг одоо энэ ложистикийн, тээврийн, зуучлалын энэ бүх хөрөнгө оруулалтуудыг хийхэд аягүй хүндрэлтэй юм шиг байна лээ. 
 
Тэгээд яах вэ хөрөнгө оруулалтыг нэмэгдүүлээд, үр ашгийг нь дээшлүүлчихвэл төр хувьдаа оногдох, 51.0 хувьдаа оногдох байдаг юм уу, одоо хэдэн хувийг хувьчилбал. Эсвэл одоо хувьчлахгүй гэвэл 66.0 хувьдаа оногдох энэ юугаа, девидентээ аваад ингээд яваад өгч болно гэж. 
 
За яах вэ яг үр ашгийн хувьд бол хүндрэлтэй байгаад, төрөөс хөрөнгө оруулж чадахгүй байгаа компанид бол яах аргагүй АЗЗА. Энэ АЗЗА-гууд дээр үнэхээрийн эдийн засаг. 2009 онд Дэлхийн банкны Кувейтын сангийн байна уу. Нэг хөрөнгө оруулснаас хойш одоо ингээд 9 жил хөрөнгө оруулалт байхгүй. Нийт техникийнх нь 80 орчим хувь нь хуучирсан, элэгдэж дууссан. Цаашдаа төрөөс хөрөнгө оруулах боломжгүй. Хувийн секторын өрсөлдөөн бий байгаа учраас зүгээр төсөвт хөрөнгө оруулах биш алдагдалтай энэ ажлыг төрөөс үүрэх хэрэггүй. АЗЗА-гуудыг бол энэ чиглэлээр нь хувьчилчихъя. Өөрөөр хэлбэл одоо нэгэнтээ алдагдалтай ажиллаад байна. Хоёрдугаарт, хөрөнгө оруулж чадахгүй байна. Гуравдугаарт, үйл ажиллагаа улам муудаад байна гэсэн ийм зарчмыг бол АЗЗА дээр баримталж байна. 
 
Д.Дамба-Очир: - 1 номер. Төрийн банктай холбоотой асуудлыг яриадахаач. Л.Сонор гээд Сангийн яамны хэлтсийн дарга. Өөрийгөө танилцуулаад яваарай. Аан. 
 
Л.Сонор: - Сангийн яамны Санхүүгийн зах зээл, даатгалын хэлтсийн дарга Л.Сонор гэж хүн байна. Гишүүний асуултад хариулъя. 
 
Төрийн банк бол 2009 онд Зоос банкны төлбөр гүйцэтгэх чадвар муудаж, үйл ажиллагаа доголдсонтой холбоотойгоор банкны системийн болзошгүй эрсдэлийг хамгаалах зорилгоор. Мөн тухайн үеийн харилцагч, хадгаламж эзэмшигчдийн хөрөнгийг эрсдэлээс сэргийлэх зорилгоор байгуулагдаж байсан. 
 
2009 онд байгуулагдсанаас хойш гүүр банк хэлбэрээр Төрийн банкийг байгуулсан байгаа. Гүүр банк гэдэг нь олон улсын стандартын дагуу 3-аас 4 жилийн хугацаанд банкны үйл ажиллагааг сайжруулаад тогтвортой түвшинд аваачаад тэгээд цаашдаа хувьчлах зорилгоор байгуулдаг. Урд нь бас Ц.Зоригтбат даргын хэлсний дагуу мэдээж энэ хугацаа нь бол өнгөрөөд явж байгаа. 
 
Хугацааны хувьд бол өнгөрсөн. Банкны салбартаа бол тогтвортой. Одоо хөгжих нөхцөл бол бүрэн бүрдсэн байгаа. Цаашдаа бол тогтвортой үйл ажиллагаа явуулах. Бусад ижил түвшний банкуудтай харьцуулахад бол Төрийн банкны нийт актив нь, мөн ашигтай ажиллаж байгаа байдал нь бол бас харьцуулахад хангалтгүй үр дүн бол гарч байгаа. 
 
Гишүүн маань стратегийн хөрөнгө оруулагчийг яаж шалгаруулах вэ гэдэг асуулт тавьсан. Стратегийн хөрөнгө оруулагч гэдэг бол мөн түрүүн хэлсэнтэй адил урт хугацаанд бол үнэ цэнийг бий болгох зорилготойгоор ижил төрлийн яг энэ үйл ажиллагаа эрхэлдэг байгууллагуудыг хэлдэг. Энэ дээр бид нар бас одоо судалгаа хийгээд явж байна. Бусад оронд яаж энэхүү хувьчлал нь хийгдэж байсан байна. Бас олон улсын зөвлөхүүдтэй хамтарч ажиллаж байгаа. 
 
Үнэлгээний хувьд Төрийн банк нь бол 2017 оны 3 дугаар улирлын байдлаар бол 265.0 тэрбум төгрөгийн баланстай. 8.0 сая ам.доллар байсан. Сангийн яам нийт хувьцааны 25.0 хувийг 75.0 тэрбумыг зарахаар төсөв дээр тусгасан. Энэ нь нийт хувьцааг бол 300.0 тэрбум төгрөгөөр буюу дансны өртгийг 1.13 дахин ихээр тооцсон байгаа. Нийтлэг үнэлгээ нь бол дансны өртгийг 0.8 дахин буюу 210.0 тэрбум төгрөгөөр үнэлэх хэрэгтэй гэж гарсан байгаа. 
 
Стратегийн хөрөнгө оруулагчдын хувьд бол бид нар бас олон улсын томоохон хөрөнгө оруулалтын банкууд бас оролцох боломж юу байна гэдгийг бас судлаад явж байгаа. 
 
Д.Дамба-Очир: - Монгол шуудангийн асуудлаар бас асуугаад байсан түрүүн. Ер нь зүгээр 49 хүртэл юм шиг байна. Тэгээд энэ 49 хүртэл болохоор чинь төрийн ажиллагаа явуулахад бас их хэцүү юм шиг байгаа юм. 49 хүртэл гэхээрээ. Одоо 34-тэй учраас бол их түвэгтэй юм шиг байгаа юм. Яамдуудынх нь газрын дарга нар гээд нэг хэдэн эмэгтэй хүмүүс очдог. Ийм ч журамтай, тийм ч журамтай гээд нөгөө хувийнхныг ерөөсөө хөдөлгөдөггүй, ажиллуулдаггүй. Наадахыг чинь 49 биш 51 болгож болдоггүй юм уу гэсэн ийм асуултууд тавиад байна лээ л дээ. Тийм ээ. Тэрэнд нь нэг хариулаад яваадахаач. 
 
Л.Болд гишүүн асуултаа тавья. Тэгэнгүүт нь нэмээд хариулчихаарай. 
 
Л.Болд: - Тэгэхээр өчигдөр Ардчилсан намын бүлэг дээр одоо энэ өмч хувьчлалын асуудлыг нэлээд нухацтай ярьсан. 
 
Тэгээд бид нарын ярьсан хагас жил бол би өөрөө их зөв байсан гэж бодож байгаа. Яагаад гэвэл энэ бол дандаа их чухал салбарын улс орны хувь заяа шийдэх ийм салбаруудын хувьчлалын асуудал учраас нэг нэгээр нь ярьсан юм. Тэгээд тодорхой ойлголт чиглэлүүдээ бол тодорхой болгосон. 
 
Одоо ингээд Байнгын хороон дээр бол яах вэ ингээд нэг асуудал болгоод ингээд ороод ирсэн. Ингээд бүхэлд нь яриад, энд тэндээс нь асуугаад. Заримыг нь одоо хариулахаа хариулаад, хариулах сонирхолгүйгээ мартуулаад ингээд хэлэлцүүлэг бол ингээд жаахан хариуцлагагүй болж байна л даа. Тэгээд яах вэ ажлын хэсэг гарна гэж ойлголоо. Тэгээд аль аль намын төлөөллөөс ороод. Энэ ажлын хэсэг бол нэлээн хариуцлагатай ажиллахгүй бол болохгүй шүү гэдгийг л хэлмээр байгаа юм. 
 
Тэгээд ер нь бол одоо миний санал юу гэхээр одоо энэ Их Хурлаас эхлээд одоо энэ нэг кампаничилсан хэлэлцүүлгүүдийг одоо хийхээ болимоор байгаа юм. 90-ээд онд бол бид нар тэр кампаничилсан хувьчлалуудыг бол хийсэн. Тэр бол яах вэ одоо 100 хувь төрийн өмчтэй тэр нийгмээс хоёр гурван үе шатаар эргээд одоо энэ шинэ зах зээлийн нийгэм рүүгээ шилжсэн юм. Тэр үеийг бол одоо тайлбарлаж болно. Д.Тэрбишдагва гишүүн ярьж л байна. Үнэхээр тэр үеийн хувьчлалд бол үрэгдсэн юм бол их бий. Бий болсон юм ч их бий. 100 хувь төрийн өмчөөс одоо баялаг бүтээгддэг байсан бол өнөөдөр бараг 80 гаруй хувь нь хувийн өмчөөс бүтээгдэж байна шүү дээ. Энэ чинь өөрөө бидний энэ цагийн хамгийн том ололт шүү дээ. 
 
Гэхдээ одоо бол кампаничлах тийм асуудал бол үлдээгүй. Та нар одоо энэ жагсаалтаа хар л даа. За ингээд кампаничилж байгаад за яах вэ 60 хувь нь оноод 40 хувийг нь алдъя гэж бодъё. За юу. За тэгээд энэ дотор алдаж байгаа асуудлуудаа жишээ нь юу алдаж болох вэ. За одоо энэ зам засварын ангиудаа хувьчлаад, буруу хувьчлаад энэ алдаа байя. Тэгээд Монгол Улс замгүй болох нь байна шүү дээ. Энэ ард түмэн чинь одоо хүн, иргэн бүр хохирох гээд байна шүү дээ. 
 
Эсвэл одоо МИАТ. Бидэн шиг ийм одоо байршилтай улс орон өөрийн агаарын тээвэргүй. Тэгээд энэ МИАТ-ийн хувьчлал нь буруу, дампуурал болоод, гаднын компани тодорхой хувь эзэмшдэг болоод. Тэгээд манай онгоцнуудыг гадаадад байхад нь Монгол Улсыг шүүхэд өгөөд. Тэгээд тэр онгоцнуудыг нь баривчлуулчихвал яах вэ. Хэн хариуцах вэ. Энэ чинь дандаа Монгол Улсын хувь заяа шийдэх асуудлууд байгаад байна шүү дээ. 
 
Монгол шуудан. Ийм тархай бутархай, өргөн уудам нутагтай. Бид энэ шуудан харилцааныхаа асуудлыг буруу хувьчлах, эсвэл буруу гарт өгчихвөл яах вэ. Энэ дампуурчихвал яах вэ. Тэгээд Монгол Улс харилцаа холбоо, шуудангийн үйлчилгээгүй болох уу? 
 
Хөдөө аж ахуйн бирж. Бид чинь одоо хөдөө аж ахуйн орон биз дээ. Хөдөө аж ахуйн түүхий эд чинь Монголын стратегийн бүтээгдэхүүн биз дээ. Энийг одоо жишээ нь буруу хувьчилчихвал яах вэ. Гэх мэтчилэнгээр. 
 
Одоо тэр Төрийн банк. Өнөөдөр бүх нэгжид салбартай. Нөгөөдөх нь бол гадаадын хөрөнгө оруулалттай хувийн банк болсон шүү дээ. Монголын төр одоо яах юм. Энэ алслагдсан сум, суурин газрынхаа банкны үйлчилгээг хариуцахгүй юм уу. Иргэдээ яах юм. Хөсөр хаях юм уу. Бизнесийн золиос болгох юм уу? Ийм асуудлуудыг бид өнөөдөр ингээд бөөнөөр нь ярьж болж байгаа юм уу? 
 
Энэ чинь нэг нэгээрээ орж ирж улсын хэмжээнд асуудал нь шийдэгдэх ёстой байхгүй юу. Нийт ард түмнээр хэлэлцэх ёстой байхгүй юу. Энэ чинь долоо хоног болгон аль нэг асуудал нь орж ирж энэ салбарын хувь заяа хувьчлах юм уу, хувьчлахгүй юм уу, хөгжүүлэх юм уу. Тийм ээ. Ингэж хэлэлцэх ёстой шүү дээ. 
 
Одоо бол бид нар ингэж компаничилж бөөнөөрөө ингээд нэг тийм сагс мэтээр ингээд дотроо наймаалцсан юм уу, тохиролцсон юм уу. Чи энийг нь ав, би энийг нь авъя гэсэн юм уу. Ийм одоо хардлага, сэрдлэг доор ийм хувь заяа шийдэх асуудлуудыг бид ингэж кампаничилж болдог юм уу. Би энийг ерөөсөө ойлгохгүй байгаа байхгүй юу. Яаж бид өнөөдөр энэ хувьчлалын асуудлыг цаашаа яаж энэ ард түмний хувь заяаг шийдэх гээд байна вэ. Энэ чинь өөрөө бол маш эргэлзээтэй ийм хувьчлалын хөтөлбөр болчихоод байна шүү дээ. Энэ дээр хариу авмаар байх юм. 
 
Д.Дамба-Очир: - 2 номер. Ц.Ням-Осор дарга хариулна. 
 
Ц.Ням-Осор: - Хувьчлалын хөтөлбөр дээр бол ерөөсөө кампаничилсан зүйл байхгүй. 2015 оны хувьчлал. 2015, 2016 оны Засгийн газар, Улсын Их Хурлаас оруулсан хувьчлалын хөтөлбөрт энэ бүгд байдаг. 
 
Хоёрдугаарт нь, 2016 онд одоо бас дахиад 2016 оны эцсээр хувьчлалын хөтөлбөр гаргасан. Эдгээр объектууд мөн хувьчилна гэсэн жагсаалтдаа бүгд байдаг. Шинээр одоо энэ дээр бид нар бол яг хувьчлахаар оруулж ирсэн зүйл байхгүй. 
 
Энэ хувьчлалуудыг одоо нэгэнтээ Улсын Их Хурлын тогтоол гарсан. Засгийн газрын шийдвэр гарсан. Улсын Их Хурлын тогтоол гарсан. Тэгээд өнгөрсөн жилээс эхлээд хувьчлалаа явуулаач. Улсын Их Хурлын тогтоолыг та нар яагаад хэрэгжүүлэхгүй байгаа юм бэ гэдэг асуудал гараад байгаа учраас хувьчлах, эс хувьчлах, ямар хэлбэрээр явах гэдгийг л Их Хурал дээр эцсийн вариантаар шийдүүлье гэж оруулж ирж байна. 
 
Засгийн газар дээр бол сая эрчим хүчнийхийг бол харин хасъя гэсэн ийм санал оруулсан. Ийм замаар явж байгаа. 
 
Дараагийн нэг асуудал гэвэл Хөдөө аж ахуйн биржийн хувьчлал ч гэсэн өнгөрсөн 2015 онд 49-ийг нь хувьчилсан байсан. Жил гаруй маргаан явагдаад хувьчлалд орох 5 компани нь буцсан. Хувьчлагдаагүй. Дахиад 49-ийг нь хувьчлаад одоо хоршоологчид малчдад өгөх. Эсвэл одоо энэ чиглэлийн үйл ажиллагаа явуулдаг компаниудад хөрөнгийн биржээр дамжуулаад өгчихье гэсэн ийм л санал оруулж байгаа. 
 
Монгол шуудан дээр бол сая Д.Дамба-Очир гишүүний асуулт дээр байна. Хуучин 66 байсан. Дараа нь 100 болсон. Хувьчилъя гээд. 66-г нь хувьчилъя гэсэн. Больсон. 100 хувьчилъя. Больсон. 34-өө хувьчилсан байсан. Одоо бид бол 49-ийг нь хувьчилъя гэсэн. Тэгээд 49 нь зөв буруу гэдэг. 
 
Хувийн секторынхон буюу яг одоо таны асууж байгаа асуулт дээр бол нэг ийм юм гардаг. 49-ийг эзэмшиж байхад 51-ийнхэн бол ноёрхоод. Одоо яах вэ төрийн өмчийн асуудал хариуцаж байгаа учраас надад их гомдол ирдэг. Хүмүүс бол. 51-ийнхэн ноёрхоод. Тэгээд Тендерийн хууль, Төсвийн хууль, янз бүрийн хуулиар дарамтлаад одоо аж ахуйн цэвэр үйл ажиллагаа явуулж компанийн засаглалын хүрээнд явуулж болохгүй юм. Та нар Компанийн хууль юм уу, Төрийн болон орон нутгийн өмчийн хуулиа өөрчлөөд энэ хувь оролцоотой компаниуд арай өөр хэлбэрээр явж болдоггүй юм уу гэсэн ийм хүсэлт, гомдол, саналуудыг удаа дараа тавьдаг. Бас нэг тиймэрхүү юм байх нь байгаад байгаа юм. Яагаад гэвэл 49 юм уу, 34 хувиа авчихсан байдаг. Гэтэл бүх хуулиараа нөгөө Тендерийн хуулиар, Төрийн компанийн хуулиараа явахаараа бас хувийнхны нөгөө хурдан явдаг юм нь байхгүй. Нөгөө тендерээ зарлана. Тэгээд гомдол гарна. Шүүхээр явна. Ингээд жилийн дараа хийх гэсэн төслүүд нь эргэж унадаг. Иймэрхүү юм байна. Энийгээ эргэж хараачээ. Хувийнхан төрд оролцоод хүндрэл гаргаад байна гээд. 
 
Тэр дээр бол танд бол би тийм хүмүүс л 51 болгоод өгөөчээ гэж санал тавьсан байх. Хүмүүс тийм гомдол гаргаж байгаа байх гэж бодож байна. Тийм асуудлууд яригддаг. Тийм. 
 
Д.Дамба-Очир: - Л.Болд гишүүн тодруулъя. 1 минут өгье. 
 
Л.Болд: - Одоо жишээ нь ингээд Хөрөнгийн бирж гэхэд 20.0 тэрбумаар. Гэтэл зөвхөн байшин нь бол хүмүүс хэлээд байгаа шүү дээ. Доор хаяж 40.0 тэрбум. Одоо энэ хажуу талын энэ талбай руу хараагүй энэ нэг балгас чинь л 40.0 тэрбум хүрээд байсан биз дээ. Ингээд үзэхэд бол зөвхөн энэ байшинг нь авахын төлөө энийг нь хувьчилж авчихаад тэгээд Хөрөнгийн биржийг чинь хаачихвал яах вэ? Хөрөнгийн бирж хэрэггүй гээд. Тэгээд хувийн оффис болгоод суучихвал яах вэ? Юу ч байж болохоор байна шүү дээ. Тэгээд Монгол Улс Хөрөнгийн биржгүй болох уу? Ерөөсөө энэ чинь бол маш осолтой байхгүй юу. Та нар одоо бид зах зээлд шилжсэн шүү. 
 
Японд хэдэн жилийн өмнө санаж байгаа биз дээ. Одоо Япон шуудан компанийг хувьчлах асуудлаар Засгийн газар бүтэн жил парламентаар хэлэлцүүлэг хийгээд тэгээд санал хураасан. Парламент дэмжээгүй. Яасан. Засгийн газар огцорсон. Огцорч байгаад тэр асуудлыг цаашид дараагийн парламентаар яриулсан. Одоо Америкт ч юм уу, Англид нэг усны сүлжээний, ус түгээх байгууллага, нэг шугам сүлжээний байгууллага, телекоммуникацийн байгууллага гээд иймэрхүү хувьчлалууд дээр байнга л хэлэлцүүлэг явдаг шүү дээ. Нэг нэгээр нь. 
 
Д.Дамба-Очир: - Үндсэндээ санал хэллээ. 1 номер. Хөрөнгийн биржийнхэн тэр дээр хариулаадахдаа. Л.Болд гишүүний асуултад. 
 
О.Хуягцогт: - Хөрөнгийн биржийн хувьчлагдсан нөхцөлд үйл ажиллагааны чиглэл өөрчлөгдөхгүй байх нөхцөлийг гэрээнд тусгайлан хатуу нөхцөлтэй зааж өгнө гэсэн ийм ойлголттой байгаа. Төрийн өмчийн хорооноос Засгийн газраас баримталж байгаа бодлого. 
 
Мөн Азийн хөрөнгийн биржүүдийг ингээд аваад үзэхээр 100 хувь хувьчлагдсан ийм хөрөнгийн биржүүд бол Японы хөрөнгийн бирж, Сингапур, Филиппин, Хонконг, Малайзын хөрөнгийн биржүүд бол 100 хувь хувьчлагдсан байдаг юм байна. 
 
Засгийн газар тодорхой хувийг нь, одоо 50-иас дээш хувийг нь эзэмшээд хэсэгчлэн хувьчилсан бас тохиолдлууд байна. Лаос, Камбож, Янгон гээд ийм улсууд бас байна. Ази тивд бол. 
 
Д.Дамба-Очир: - Я.Содбаатар гишүүн асуултаа тавья. 
 
Я.Содбаатар: - Би хоёр гурван зүйлийг бас асуух гэсэн юм. Нэгдүгээрт, ер нь энэ өмч хувьчлалын үндсэн чиглэл орж ирж байгаа дээр бид нар энэ ер нь Монголын төр ямар салбарт төрийн өмчтэй байх ёстой юм бэ гэдгийг нэг ярьж байх ёстой юм л даа. 
 
Бид нар цаашдаа бол энэ аюулгүй байдалтай холбоотой, магадгүй сая энэ Засгийн газрын шийдвэр гаргаад авч үлдэж байгаа эрчим хүчтэй холбоотой ч байдаг юм уу, эдийн засгийн аюулгүй байдалтай холбоотой салбарууд дээрээ төрийн өмчийн оролцоо, төрийн өмчийн хяналт байх ёстой байх. 
 
Хувийн хэвшлийнхний хийж чадаад, өрсөлдөөд, зах зээлийнхээ зарчмаар, өрсөлдөөнийхөө зарчмаар яваад байгаа салбар дээр төр ер нь өөрөө өмчтэй байх ёстой юм уу? Тэр хувийн хэвшлийнхний хажуугаар төрийнхөн орж төрийн өмчийн нэрээр одоо бас бизнесийн үйл ажиллагаанд нь оролцох нь бол сайн үр дүн өгдөггүй юм байна гэдгийг бид нар сүүлийн 10-аад жил харсан л даа. Нэг салбар гайгүй өндийгөөд л ирэхээр тэр салбар дээр нь төрийн өмчийн компани байгуулчихдаг ийм тохиолдолд бол бид нар 10 жил ингэж явлаа шүү дээ. Барилга гайгүй болоод ирлээ. Төрийн өмчит барилгын компани байгуулъя. Уул уурхай гайгүй яваад ирлээ. Уул уурхайн компани байгуулъя. Банк гайгүй боллоо. Төрийн өмчийн банктай болоод авъя гээд ингээд нэг ёсны хувийнхантайгаа өрсөлдөөд одоо зах зээл дээр нь ингээд өрсөлдөөд байдаг нь бол цаашдаа бол бид нар ямар юугаар хаах ёстой юм. Энийг хаах ёстой юм шиг байгаа юм энийг. 
 
Эдийн засгийн аюулгүй байдалтай, улс орны аюулгүй байдалтай холбоотой, гадаад дотоод харилцаа, бүс нутгийн хөгжилтэй холбоотой асуудлуудаар бол төрийн өмчит компаниуд цаашдаа байх гэсэн нэг зарчмын ойлголтыг бол бас нэг шийдвэр гаргах түвшинд ойлголцож явж байх нь бол зүйтэй гэсэн нэгдүгээрт санал байгаа юм. 
 
Хоёрт бол энэ нийгмийн салбарын хувьчлалыг бид нар ер нь Төрийн өмчийн хороо янз бүрийн байдлаар бодож байгаагүй юу? Бид нар энэ нийгмийн салбар дээр маш их хөрөнгө оруулалт сүүлийн үед хийж эхэлж байна л даа. Хийхээс ч аргагүй байна. Ард иргэдийн амьдрал, энэ улс орны хөгжлийн цаашдын юугаараа бид нар энэ цэцэрлэг, сургууль, соёлын төв, спорт цогцолборууд гээд маш их олон газар хөрөнгө оруулалт хийж байгаа. Энэ хэрээрээ төсөв дээр энэ чинь эргээд урсгал зардал дээр маш их ачаалал ирж байгаа. 
 
Монголын төр энэ ачааллыг цаашдаа бүрэн аваад явахад бол хүндрэлтэй. Тийм учраас бид нар энэ сургууль, эмнэлэг, цэцэрлэг, соёлын байгууллагууд, спортын байгууллагууд гээд энэ байгууллагуудад цаашдаа хэрхэн хаана нь ямар байх вэ гэдгийг нэг бодлого гаргах цаг бол болсон гэж ойлгож байгаа. 
 
Тийм учраас ер нь нийгмийн салбарын хувьчлал хийх, тэгээд Монголын төр одоо энэ их дээд сургуулиудаасаа эхлээд, соёлын байгууллагуудаас эхлээд бүгдийг нь нуруун дээрээ үүрээд яваад байх юм бол бид нар төсөв алдагдалтай л батлаад л байна. Эдийн засаг магадгүй манай одоо гол экспортын бүтээгдэхүүний үнэ ханш өсөх үед нэг эдийн засаг жаахан сайжирдаг. Эргээд унах үед бол энэ том ачаагаа бид нар дийлэхгүй. 
 
Сонгууль болдог л юм болохоор сонгуулиар очоод л энэ одоо сургууль, цэцэрлэг юмнуудыг нь шийднэ гэнэ. Ингээд энэ парламентын үйл ажиллагаанд ч гэсэн яваад байгаа юм. 
 
Тийм учраас бид нар цаашдаа ер нь бас дахиад хэлэхэд бол энэ төрийн өмчийн оролцоо ямар салбартаа байх ёстой юм. Нийгмийн салбараа бид нар ер нь ямар менежментээр авч явах ёстой юм бэ гэдгээ нэг тухтай ярилцах цаг бол болсон. Тэгэхээр энэ дээр одоо яг энэ Монголын төрийн өмчийн бодлого, зохицуулалтыг хариуцаж байгаа газар ер нь ямар бодлого, янз бүрийн тооцоо хийж байгаа юм байна уу гэж. 
 
Гуравт бол энэ удаагийн хувьчлал дээр бол нэг авууштай зөв зүйл яваад байгаа юм. Өмнөх хувьчлалууд бол дандаа эсвэл ашиггүй, алдагдалтай байгаа компаниудаасаа төр ачаанаасаа хөнгөрье гэдэг нэг зорилго. Эсвэл төсөвт орлого олъё гэдэг ийм зорилгоор хийдэг байсан бол энэ удаагийн өмч хувьчлалын үндсэн чиглэл бол би харин ч зөв үед одоо барьж орж ирж байна гэж бодож байгаа. Нэг ёсны компанийн засаглалыг сайжруулъя. Баялгийн тэгш хуваарилалт хийх. Иргэн болгонд тодорхой хэмжээний хувьцаа эзэмших энэ боломжийг нээе. Хөрөнгийн зах зээл дээрээ тэр хөрөнгийн зах зээлийн лангуун дээрээ үнэ цэнэтэй бараатай болъё гэдэг ийм л зорилго агуулж орж ирж байна гэж ойлгож байгаа. 
 
Д.Дамба-Очир: - Я.Содбаатар гишүүнд 1 минут өгье. Тодруулъя. 
 
Я.Содбаатар: - Тийм учраас энэ одоо Хөрөнгийн биржийн өөрийнх нь одоо яг энэ том зорилгыг биелүүлэхэд бэлэн байна уу, үгүй юу? Хөрөнгийн бирж тэр Лондонтой хийсэн гэрээ л гэж ярьж байна. Бусад одоо компанийн засаглал. Энэ чинь үнэлгээ хийх. Бид нар баахан стандартууд байх ёстой. Хувьцаа гаргана гэдэг бол бас, IPO гаргана гэдэг бол тийм амаргүй ажил байдаг. Энэ бүгдийг Монголын одоо энэ санхүү, эдийн засаг, нягтлан бодох бүртгэлээс эхлүүлээд олон талын стандартуудыг бид нар бий болгох ёстой. Энэ зүйлүүд ер нь хэр хийгдсэн бэ? Бэлэн болсон уу? Энэ томоохон аж ахуйн нэгжүүдийг энүүгээр дамжуулаад хувьчлахад одоо бид нар байдал бэлэн байгаа юу? 
 
Энэ том компаниудын одоо энэ 49.0 хувь хүртэлх энэ хөрөнгийн биржээр арилжаалах юунуудын хөрөнгийн үнэлгээ хэр хийгдсэн юм бэ? Одоо энэний дараа хийгдээд эхлэх байх. Ямар байдлаар хийе гэсэн ерөнхий чиг хандлагатай байгаа вэ гэдэг зүйлийг ярьж байгаа. 
 
Ер нь бол энэ хөрөнгийн биржээр дамжуулж ингэж явна гэдэг бол маш зөв. Энэ бол зээлийн хүүг бууруулна гэж олон жил бид нар яриад байгаа. 
 
Д.Дамба-Очир: - 2 номер хариулъя. Ц.Ням-Осор дарга. 
 
Ц.Ням-Осор: - Я.Содбаатар гишүүний асуултад хариулъя. Ер нь үнэхээрийн тэр төр ямар өмчтэй байх юм, ямар өмч дээр оролцох вэ. Ёсгүй юм бэ гэдэг дээр л үнэхээрийн төрийн бодлого одоо хэрэг болчихоод байгаа юм. 
 
Хувьчилж үл болох жагсаалт гэж нэг жагсаалт байгаа юм. 2002 онд баталсан байдаг байх. 1999 оных байх. Тэгээд одоо энийг нэг эргэж хараад цаг үеийн, бас одоо 20-иод жил болчихлоо. Цаг үеийн байдалтай нь тохируулаад энэ үнэхээрийн эдийн засгийн аюулгүй байдлаасаа Эдийн засгийн байнгын хороо төрийн аюулгүй байдлаасаа гэдэг юм уу Төрийн байгуулалтын байнгын хороо, Улсын Их Хурал дээр энийг бол нэг цэгцлэх үнэхээрийн тийм шаардлага байгаа юм. 
 
Энэ дээр санал нэг байна. Гэхдээ бид нар бол нийгмийн салбарын хувьчлалыг яаж хийх вэ гэдэг асуудлаар өнгөрсөн жилээс эхлээд Нийгмийн бодлогын байнгын хороо, Боловсрол, соёл, шинжлэх ухааны яаманд асуудал тавиад байгаа юм. Энэ нь өөрөө хуулиараа салбар нь хариуцдаг юм билээ. Салбар нь. Төрийн өмчийн бодлого, зохицуулалтын газар бол хэрэгжүүлэгч тал руу явна уу гэхээс биш өнөө оруулж ирэгч буюу одоо яг энэ санал оруулж ирэгч биш учраас нийслэлийн салбарын хувьчлал дээр. 
 
Улсын Их Хурлын гишүүдээс надад бол өнгөрсөн жил тавьсан асуулт бол ажил хариуцаж байгаа хүний хувьд ч ойлгодог байх. Тавьдаг нийгмийн салбарын хувьчлал дээр ингээд эргээд харахаар сонин тоонууд гараад байдаг юм. Урлагийн байгууллагад 2500 гаруй урлагийн, хувиараа одоо урлагийн салбарт ажиллаж байгаа дуучид, хөгжимчид гэдэг юм уу ингээд хувиараа орлогоо олоод амьдралаа аваад явж байгаа 2500 гаруй хүн байна. Төрийн байгууллагуудад одоо нөгөө театр, Төмөр замын театр, энэ Улсын драмын театр, Хилийн цэргийн театр ч гэдэг билүү, юу гэдэг билээ ингээд энд бол 2000 орчим байна. Тэгээд өрсөлдөөний шударга бус нөхцөл үүсчихээд байхад та нар энийг яагаад дэмжээд байгаад байдаг юм гэж бид нараас асуудаг. 
 
Тийм учраас нийгмийн салбарын хувьчлал бол хоёр дахь асуудал. Тэгэхдээ энэ бол салбарын сайд одоо яг салбарын, Боловсрол, соёл, шинжлэх ухааны сайд, юуны сайдад хариуцдаг юм билээ. Гэхдээ өнөөдрийн Засгийн газрын мөрийн хөтөлбөрт бас ялангуяа их дээд сургуулиудыг бол хувьчлахгүй гэсэн мөрийн хөтөлбөр байна лээ. Одоо Монгол Ардын Намын мөрийн хөтөлбөрөөс үүдэлтэй Засгийн газрын мөрийн хөтөлбөр. Их дээд сургууль. 18 их дээд сургууль байгаа байх. Энийг хувьчлахгүй гээд ингээд заачихсан бас нэг ийм хүндрэл байгаа гэж. 
 
Дараагийн асуудал гэвэл гурав дахь дээр нь хувьчлалын зорилгод бол санал нэг байгаа. Ерөөсөө энэ удаагийн хувьчлал бол ерөөсөө ашиг, алдагдал гэх үү. Ерөөсөө л олон нийтийн оролцоог сайжруулах, хяналтын тогтолцоог сайжруулах, компанийн засаглалыг сайжруулах, хөрөнгийн зах зээлийг хөгжүүлэх, иргэдийг хувьцаа эзэмшдэг, хувь эзэмшдэг болгох. Энд зориулаад нэлээн томоохон хэдэн компанийн хувьцааг гаргаад ингээд хөрөнгийн бирж дээр үзье. 
 
Бэлтгэл ажлын хувьд бол хөрөнгийн үнэлгээнээс авахуулаад дараа нь одоо энэ ингээд төрийн шийдвэр гарвал дараа нь эхэлнэ. Энэ харин хугацаа орно. 3-аас 6 сар хүртэл явах төлөвтэй юм билээ. Компаниасаа хамаараад. Хөрөнгийн үнэлгээний тухай хуулиар үнэлнэ. Хөндлөнгийн аудитынхан хянана. Тэгээд компаниа хөрөнгийн биржид бүртгүүлнэ. Санхүүгийн зохицуулах хороо хяналт хийнэ. Тэгээд диллер компаниуд нь хөрөнгийн зах зээл дээр нөгөөхөө худалдаагаа, сурталчилгаагаа хийх энэ үйл ажиллагаагаа явуулах гээд. Энэ дээр бол 3-аас 6 сарын хугацаа төрийн шийдвэр гарснаас хойш компанийнхаа хэмжээнээс хамаарч. Хөрөнгийн одооны үнэлгээ бол зүгээр балансын үнэлгээнүүд байгаа гэдгийг бас та бүхэн зөв ойлгоорой. 
 
Яг хөрөнгийн үнэлгээ бол өөрөө тусдаа Хөрөнгийн үнэлгээний тухай хуулиар хөндлөнгийн байгууллага хийгдэнэ гэж ингэж ойлгож байгаа. 
 
Д.Дамба-Очир: - 1 номер. Хариулах юм байна уу? Хөрөнгийн биржтэй холбоотой. 1 номер. 
 
О.Хуягцогт: - Я.Содбаатар гишүүний асуултад хариулъя. Хөрөнгийн биржийн дэд захирал О.Хуягцогт. 
 
Хувьчлал явуулахад одоо бэлтгэл хангах шаардлагатай зүйл байгаа юу гэдэг дээр бол байгаа. Гол зүйл бол хөрөнгийн зах зээлийг бол зөвхөн Хөрөнгийн бирж одоо энэ үйл ажиллагааг дангаар зохицуулдаггүй. Үүний цаана бол хөрөнгийн зах зээлд олон оролцогч дэд бүтцийн байгууллагууд байгаа. Арилжааны төлбөр тооцоог нь гүйцэтгэдэг. Төвлөрсөн хадгаламжийг хийдэг. Мөн түүхий эдийн бусад биржүүдийг бас энэ хөрөнгийн зах зээлтэй уялдуулж шинээр хөрөнгийн захын лангуун дээр шинээр үүсмэл хэрэгслүүд гаргах гэх мэтчилэн ийм ажлууд бол шаардлагатай байгаа. 
 
Нөгөө талдаа хөрөнгийн энэ хувьчлалд олон улсын гаднын хөрөнгө оруулагч, гадаадын хөрөнгө оруулалтыг татаж оруулах ийм бололцоог бүрдүүлэх шаардлагатай байгаа. Үүний тулд энэ дэд бүтцийн бусад байгууллагууд маш сайн уялдаа холбоотой. Зөвхөн тэр Эм Ай Ти систем Лондонгийн хөрөнгийн биржтэй хийсэн системээс гадна энэ байгууллагуудын ашиглаж байгаа мэдээллийн технологи, системийг шинэчлэх, сайжруулах ийм шаардлагууд бол байгаа. 
 
Энэ чиглэлээр Санхүүгийн зохицуулах хороо, Сангийн яам, бусад энэ оролцогч байгууллагуудтай хамтраад холбогдох зохицуулалтуудыг бий болгосон. Одоо техникийн шийдлүүдийг одоо хийгээд энийгээ нэвтрүүлж эхлэхээр ажиллаж байгаа. Энэ бол бас тодорхой. Ц.Ням-Осор даргын хэлдэг шиг бас жил орчмын хугацаа бол шаардагдана. 
 
Д.Дамба-Очир: - Гишүүд асуулт асууж, хариулт авлаа. Одоо үг хэлэх гишүүд нэрсээ өгье. З.Нарантуяа гишүүнээр тасаллаа. За Я.Содбаатар гишүүн. Тасаллаа. Д.Тэрбишдагва гишүүн үгээ хэлье. 
 
Д.Тэрбишдагва: - За баярлалаа. энэ өмч хувьчлалтай холбоотой асуудлаар бол би бол жаахан өөр байр суурьтай л байдаг хүн л дээ. Ер нь бол өмч хувьчлалыг бид буруу эхэлсэн. Замбараагүй явуулсан. Нийтдээ 2 мянгаад аж ахуйн нэгжүүдээ хувьчилчихаад тэрнээсээ үйл ажиллагаа явуулж байгаа нь тун цөөхөн байгаа. 
 
Үйл ажиллагаа явуулахаасаа гадна энэ ажилгүйдэл, ядуурал, мэргэжилтэй боловсон хүчингүй болсон. Монгол Улсад одоо аж ахуйн нэгж удирдаж явъя гэхэд бол мэргэжлийн боловсон хүчингүй болсон улс шүү дээ. Тийм учраас энэ өмч хувьчлалын асуудал дээр анхаарах ёстой. 
 
Энэ Т.Аюурсайхан гишүүний хийсэн судалгааг ингээд үзэж байхад дэлхийн бараг энэ чинь одоо хэдэн орон байна даа. Бараг бүх орнууд ингээд төрийн банктай байдаг юм байна шүү дээ. Төрийн оролцоотой банктай байдаг л юм байна. 
 
Тийм учраас яг одоогийн энэ нөхцөл байдалд Хөгжлийн банк, Төрийн банк хоёрыг бол бид юу юугүй эрт хувьчилна гэдгийг бол болгоомжлох хэрэгтэй. Бид одоо том том уул уурхайн компаниудын хөрөнгө оруулаад, хөрөнгө оруулсан мөнгө нь, валют нь Монголын зах зээл дээгүүр Монголын арилжааны банкаар явуулахгүй байгаа шүү дээ. Гэрээ хэлэлцээр хийгээд. Танай банкууд чадваргүй юм байна гэсэн. 
 
Төр өмнөөс нь гэрээ хийдэг бол ядаж төрийн өмчтэй банкуудаараа дамжуул гэсэн тийм чиглэл хүртэл өгмөөр байгаа юм л даа. Бид одоо аргаа барагдаад Монголбанкинд ядаж та нар итгээч. Монголбанкныхаа хуульд хүртэл өөрчлөлт оруулъя гэж ярьж байгаа шүү дээ. 
 
Тэгэхээр энэ нэг төрийг ерөөсөө зүхсэн хараасан, төр муу менежер энэ тэр гэж их ярьж байгаа юм л даа. Төрд байх ёстой зүйл бол байх газраа байх л ёстой гэж бодож байгаа. Ялангуяа одоо энэ Хөгжлийн банк, энэ Төрийн банк хоёр бол сүүлийн хэдэн жил бас гайгүй ажилласан байна шүү дээ гээд байгаа юм. Нэг жаахан гайгүй ажиллангуут л шүлс нь үсчээд л тэр лүү дайрч аваад өөрсдийн болгож аваад л. Тэгээд 330 сум орон нутгийн бүх салбарт энэ чинь Төрийн банк бол хувьцаатай байгаа. Энийг бол онцгойлон судлах ёстой. 
 
Тэр Л.Болд гишүүний хэлсэн саналтай нэг байгаа юм. Ингэж нэг биднийг одоо асуудлыг оруулж ирэхээр нэг бөөнддөг юм их зовлонтой байна. Одоо энэ 3 минутын дотор чинь энэ хувьчлах гэж байгаа бүх объектуудыг чинь нэг бүрчлэн ярьж чадахгүй байна шүү дээ. Энийг чинь энэ улс орны язгуур эрх ашигтай, стратегийн ач холбогдолтой, сүлжээний ач холбогдолтой, ард түмний эрэлт хэрэгцээ, ерөнхий эрэлт хэрэгцээтэй холбоотой ийм асуудлуудыг бол деталчилж нэг бүрчлэн ярьж байгаад яг ийм юм нь дээр ингэж ингэж хувьчилъя гээд тус тусад нь ярих юм бол энэ чинь судалгаанууд гараад ирчихсэн. Зөвхөн Төрийн банк дээр гэхэд л хийсэн энэ Т.Аюурсайхан гишүүний судалгааны материалтай би танилцаад байж байна л даа. 
 
Тэгэхээр ийм судалгааны материал энэ тэр дээр тулгуурлаж тус тусад нь ярихгүй бол ингээд бөөндөөд явчихдаг. Тэгээд сүүлд нь Улсын Их Хурлаас гарсан шийдвэр, маргаашнаас нь эхлээд юм уу, эсвэл хэлэлцэж байх явцдаа ер нь буруу боллоо шүү гээд ингээд эхэлдэг. 
 
Тийм учраас Улсын Их Хурлын гаргаж байгаа шийдвэрийг маш их одоо сайн гаргах үүднээс нь нэлээд деталчилж ажлын хэсэг байгуулж ингэж ярихгүй бол болохгүй ээ. Энэ яг одоо энэ хувьчлах гэж орж ирж байгаа гол гол байгууллагуудын чинь үйл ажиллагааг нь харахад бас төр бол яг хувийн хэвшлээсээ гадна төр бол бас дээрээ хариуцлагатай шаардлага тавьж чадахыг нь бол бас дээшээ зөв ажиллаж болдог гэдгийг харуулж байна шүү дээ. Тэгэхгүй засаглалын юу, нийгмийн, компанийн засаглал гээд Ц.Ням-Осор дарга яриад байна л даа. Тэр нэг талаараа үнэн ч гэсэн өнөөдрийн яг байгаа манай нөхцөлд энэ төрийн оролцоотой гол гол сүлжээнүүдээ ингээд алдчих юм бол шуудан, хөрөнгийн бирж, хөдөө аж ахуйн бирж. Хөдөө аж ахуйн бирж арай гэж нэг хөл дээрээ тогтоод овоо нэг жаахан гайгүй болж байхад энийг юундаа яараад байгаа юм. Нэг жаахан цэгцрээд эхлэг л дээ. Хүмүүс хөдөө аж ахуйн биржээр үйлчлүүлээд эхэлдэг. 
 
Д.Дамба-Очир: - Д.Тэрбишдагва гишүүнд 1 минут өгье. 
 
Д.Тэрбишдагва: - Хөрөнгийн зах зээл ч байсан, хөдөө аж ахуйн зах зээл ч байсан ингээд нэг овоо нэг цэгцдээ ороод тодорхой хэсгийг нь бол хувьд өгөөд ингээд цэгцэрч ядаж байхад нь ингээд өгчихөөр тэгээд сүүлд нь эзэн бол эзэн л байдаг шүү. Төр өөрөө эзэн бол төр өөрийнхөө ард түмнийхээ төлөө. Яг өөрийн үйл ажиллагаа явуулж байгаа эзэн бол өөрийнхөө үр ашгийн төлөө ажиллана шүү. Тийм учраас энэ одоо чухал чухал салбаруудыг эргэцүүлж харж эргэж бодож деталчилж. Саяны манай гишүүдийн хэлж байгаагаар яг алиныг нь бид хувьчлах вэ. Хувьчлах юм бол яг ямар системээр хувьчилна гэхгүй бол одоо ингээд нэг бөөнд нь юм орж ирчихээд байна л даа. 
 
Тийм учраас би энийг ажлын хэсэг гарч нэг бүрчлэн ярьж одоо шийдвэр гаргах ёстой гэсэн байр суурьтай байна. 
 
Д.Дамба-Очир: - За 5 минутын горим дээр нэг мөсөн тавьчих. Тэгээд гишүүд маань үгээ хэлээд яваг. Т.Аюурсайхан гишүүн үгээ хэлье. 
 
Т.Аюурсайхан: - Анх 1995 онд одоо Өмч хувьчлалын хууль батлагдаад тэгээд төрийн өмчийг хувьчилсан л даа. Нэлээн кампанит маягаар. Тэгээд тэрний үр дүн нь өнөөдөр юу болсон гэх юм бол энэ эдийн засгийн баялгийн дийлэнхи нь одоо цөөхөн хүний гарт орсон байгаа байхгүй юу. 
 
Тэгээд өнөөдөр болохоор энэ захиалгат хувьчлал үргэлжлээд л явж байна. Тасрахгүй байна. Энэ захиалгат хувьчлалыг бид нар зогсоомоор байгаа юм. Хэзээ зогсоох юм. Энэ удаагийн энэ хувьчлал чинь бас захиалгатай юм явж байна. Тэгээд энэ танилцуулга дээр чинь худлаа танилцуулга хийсэн байна л даа. Энэ танилцуулгын 3 дугаар хавсралт дээр Төрийн банкны өөрийн хөрөнгийн хэмжээг хасах 1.8 их наяд гээд худлаа тавьчихсан байхгүй юу. Энэ чинь ноцтой. Энэнийхээ үндэслэлээр шууд буцаах ийм үндэслэл чинь үүсэж байгаа байхгүй юу. Гэтэл өөрийн хөрөнгө нь 256.8 тэрбум гээд Монголбанкны сайт дээрээс харж болно. 
 
Энийг нь одоо актив 2.3 их наяд. Зээлийн багц 1.1 их наядтай. Энэ үйл ажиллагааны цар хүрээ, жилийн ашиг 12.3 тэрбум. Энэ бүгдийг тооцож үзэхээр доор хаяж 642.0 тэрбумаар энэ Төрийн банк чинь үнэлэгдэхээр байгаа байхгүй юу. Гэтэл 75.0-хан тэрбумаар үнэлээд ингээд стратегийн хөрөнгө оруулагчдад эхний ээлжинд нэг хэсгийг нь өгөөд тэгээд үлдсэнийг нь хөрөнгийн биржээр гэж байгаа юм. 
 
Стратегийн хөрөнгө оруулагчдаа та нар тайлбарлахдаа ашгийн төлөө гэхгүйгээр үйл ажиллагаагаа өргөжүүлэх зорилготой аж ахуйн нэгжүүдийг хэлнэ гэж байгаа. Ашгийн төлөө бус аж ахуй ямар эрхлэгч байдаг юм бэ. Тийм юм байхгүй шүү дээ. Тийм учраас энэ дээр бол үнэхээр захиалгатай хувьчлал харагдаж байна. Төрийн мэдэлд банк заавал хэрэгтэй. Жишээлбэл, Оюу Толгой Монгол Улсад орж баялгийг нь ухах болохдоо нийгэм, эдийн засгийн хөгжил нь ерөөсөө хамаагүй. Банкны салбар нь ямар ч хамаагүй. Мэдсээр байж орж ухчихаад. Одоо баялгаа хуваалцах болохоор элдвээр муучилж гоочлоод энэ банкууд нь шаардлага хангахгүй гээд ингээд суучихаж байгаа байхгүй юу. 
 
Тэгвэл төрд хэрвээ мэдэлд нь, өмчлөлд нь банк байх юм бол тэр Оюу Толгойн орлогыг тодорхой эрсдэлээс хамгаалах одоо баталгааг төрөөс гаргаад энийг нь дамжуулах банк нь төрийн өмчлөлийн банк болж таарах гээд байгаа байхгүй юу. 
 
Гэх мэтчилэнгийн. Үүнээс гадна нийгмийн, хөгжлийн тодорхой салбарт гүйцэтгэх маш их үүрэг энэ бусад улс орнууд дээр байгаад байна. Тийм учраас энэ төрийн өмчлөлтэй банк заавал байх ёстой гэж үүсгэж байгуулчихаад Зоос банк, Хадгаламж банкийн хамаг л одоо сайн активыг нь шилжүүлж авсан. Хамаг муу бүхнийг нь Монголбанкинд үүрүүлсэн шүү дээ. Тэгчихээд ингэж их хэд дахин томруулж бэхжүүлчихээд одоо ингээд 75.0-хан тэрбумаар хувьчилж бол болохгүй байх. 
 
Хоёрдугаарт, Монгол шуудан дээр 34.0 хувийн IPO гаргаснаар бас тодорхой компанийн засаглал дээр үүрэг гүйцэтгэж байгаа юу гэж үзэж байгаа бол үүрэг гүйцэтгэж байгаа. Тийм ээ. Энэ бол сүүлийн 2 жилийн хугацаанд одоо ашиг нь үлэмж хэмжээгээр өсөж байна. Тэрбумаас тэрбум, 1.2 тэрбумын жилийн цэвэр ашигтай ажиллаж байсан бол одоо зөвхөн эхний улирлаар тийм ээ 1 тэрбум гэж та хэлж байна. Сүүлийн 2 жилд 668.0 сая төгрөгийн ногдол ашиг хуваариллаа. 668.0 сая төгрөг. 
 
За энэ 1.5 жилийн дотор хувьцааны үнэ нь 3 дахин шахам өссөн байгаа. Тийм ээ. Тэгэхээр ингээд яваад байхад яагаад үргэлжлүүлж болдоггүй юм. Ингээд дүр зураг харагдаж байна шүү дээ. Энэ компани чинь болж байна, бүтэж байна, өсөн дэвшиж байна. Хэд дахин нугалж одоо үр ашиг нь харагдаж байна. Тэгэхэд яагаад дахиж хувьчлах гээд байгаа юм бэ. Энэ бол байж болохгүй ээ гээд энийг бол дэмжихгүй байгаа. 
 
Үүний зэрэгцээгээр энэ би санаж байна. 2016 онд өмч хувьчлалын асуудал оруулж ирэхэд алдагдалтай ажиллаж байгаа компаниудыг хувьчилж төрийн ачааг одоо хөнгөлнө гэж ярьж байсан бол өнөөдөр тэр үед бол одоо би удаа дараа шаардлага тавьсан. Энэ аж ахуй эрхлэгчид захирлуудтай нь нэг бүрчлэн хариуцлагын гэрээ байгуул. Ингээд байгуулсан. Энэний үр дүн нь гарсан. Ашигтай ажиллаж байгаа. Тэгээд ашигтай ажиллангуут нь дахиад хувьчлах гэж байгаа юм. Төрийн банк байна. Тийм ээ. Авто зам, засвар арчилгааны компаниуд явж байна. МИАТ, Монгол шуудан гээд. Тэгээд энийг яагаад одоо ашигтай ажиллаж байхад нь яагаад цааш нь үр ашгийг нь дээшлүүлэхийн оронд ийм бага үнэлгээтэй хувьчлах санал оруулж байна. 
 
Тэгээд энэ өмч хувьчлалын асуудлуудыг ерөөсөө 4 минутын асуулт, 5 минутын саналаар хэлэлцэх ямар ч боломжгүй. Нэг нэгээр нь оруулж ирэх ёстой. Нэг нэгээр нь хэлэлцэж байж тэгээд хувьчлах уу, үгүй юу, ямар үнэлгээтэй вэ гэдгийг одоо шийдэх ийм саналтай байна. 
 
Д.Дамба-Очир: - Б.Ундармаа гишүүн. 
 
Б.Ундармаа: - За та бүхний энэ өдрийн мэндийг хүргэе. Тэгээд Төрийн өмчийг 2018-2020 онд хувьчлах үндсэн чиглэлтэй бол бас танилцлаа. Тэгээд гишүүдийн саналыг ч гэсэн сонсоод зарим саналуудтай нь одоо нэгдмэл нэг байна. 
 
Ер нь бол энэ төрийн өмчит энэ компаниудыг сайжруулах, менежментийг нь сайжруулах, үр дүн, өгөөжийг нэмэгдүүлэх, ашигтай байлгах, өрсөлдөхүйц бусад хувийн сектортой өрсөлдөхүйц байлгаж одоо чанарыг нь бас нэмэгдүүлье гэсэн ийм зорилгуудыг бол бас тавьж байгаа юм байна. 
 
Тэгвэл нөгөө талдаа бол бас төсөвт, төрд байгаа ачаалал, төсвийн алдагдлыг бас бууруулах талаас нь ярилаа. Ингээд энэ дээр бол бас хэлсэн гишүүдтэй санал нэгтгээд ажлын хэсэг байгуулаад энэ дээрээ бас нэлээн сайн тодорхой яриад ингээд явбал ямар вэ гэсэн энэ саналыг дэвшүүлж байна. 
 
Л.Энх-Амгалан: - За баярлалаа. Мэдээж ярьж байгаа зарчим бол манайхан их гоё зарчим ярьдаг л даа. Одоо ингээд хөрөнгийн зах зээлийг хөгжүүлэх гэж байна. Компаниа олон нийтэд нээлттэй болгох гэж байна гэх мэтчилэнгээр. Зарчмыг нь сонсоход бол гоё сонсголонтой сонсогдож байгаа юм. 
 
Хамгийн гол нь бид нар одоо ингээд юм хийх гэж байгаа энэ өмч хувьчлал. Энэ чинь бас нэлээн том хэмжээний хувьчлал орж ирж байна шүү. Яг балансынхаа үнэлгээгээр 1 их наядтай тэнцэх хэмжээний 27 аж ахуйн нэгжийг хувьчлах аж ахуй. Тэр дотроо стратегийн шинж чанартай одоо МИАТ, Төрийн банк, Хөрөнгийн бирж, Хөдөө аж ахуйн бирж гээд ингээд энэ том аж ахуйн нэгжүүдийг бол бас ингээд кампаничилж хувьчилна гэдэг бол нөгөө түргэн туулай борвиндоо баастай гэдэг шиг нэг ийм үлгэр болох вий дээ гэж. 
 
Бид нар бол маш том үнэтэй сургамж авч байгаа шүү дээ. Том өмч хувьчлалыг хийсэн. Бараг 2 мянга гаруй аж ахуйн нэгжүүдийг хувьчлаад тэгээд нийт олсон мөнгө нь гэх юм бол энэ чинь 300 тэрбум төгрөг хүрэхгүй л мөнгө олсон юм байна шүү дээ. 300 тэрбум төгрөг хүрэхгүй мөнгө олсон. Гэтэл хэдэн зуун мянган хүмүүс маань ажилгүй болсон. Ажилгүйчүүдийн эгнээнд шилжсэн. Одоо Д.Тэрбишдагва гишүүний яриад байгаа энэ Монголын өнөөдрийн энэ ажилгүйдэл, ядуурал бол яг энэ өмч хувьчлалын буруу бодлогоос л болсон. Гол үндэс нь, гол шалтгаан нь энэ. 
 
Өнөөдөр Монголд сүүлийн зах зээлийн нийгэмд шилжсэнээс үүссэн энэ баян ядуугийн ялгаа, баялгийн тэгш бус хуваарилалт бол яг энэ өмч хувьчлалын оновчтой бодлого явуулж чадаагүйгээс л үүссэн ийм нөхцөл байдал гэж бид нар харж байгаа байхгүй юу. Харж байгаа юм. 
 
Тэгэхээр одоо бид нар дахиж алдмааргүй байна. Дахиж алдмааргүй байна. Тэр тусмаа өнөөдөр энэ МИАТ-ийн хувьчлал, Төрийн банкны хувьчлал, гол гол биржүүдийн хувьчлал, гол үнэ цэнэтэй аж ахуйн нэгжүүдийн хувьчлалыг бол бид нар маш нухацтай, яг ард иргэдийн хүсэж хүлээж байгаа тийм хэмжээнд л бид нар энэ хувьчлалыг хийх ёстой гэж. 
 
Өнөөдөр Монголын төрийн нийт компаниудын одоо өмчийн ард түмний эзэмшиж байгаа энэ компаниудын үнэлгээ чинь балансын үнэлгээгээрээ нэг 30 их наяд билүү. Тийм ээ. 30 их наяд төгрөгийн үнэлгээтэй. Монголын ард түмэн ийм л өмчтэй ард түмэн шүү дээ. Гэтэл 30 их наядын өмчийн өгөөжийг Монголын ард түмэн өнөөдөр хүртэж байна уу гэвэл үгүй шүү дээ. Энэ төрийн өмчит компаниуд өнөөдөр юу вэ гэвэл ялсан намын л бялуу хуваадаг л нэг ийм л аж ахуйн нэгжүүд байдаг шүү дээ. Ялсан нам л өөрсдийнхөө хүмүүсийг тавьдаг. Сонгуулийнхаа санхүүжилтийг эндээс гаргадаг. Ийм нэг ийм ялзарсан гэдэг юм уу, нэг ийм бодлоготой бид нар явсаар ирсэн. 
 
Тийм учраас өнгөрсөн 27 жил бид нар ер нь 2 мянган аж ахуйн нэгжүүдээ хувьчилснаас Монголын ард түмэн яг юу хожив, юу алдав гэдгээ бас нэг дүгнэлт хийх. Цаашдаа ер нь Монголын төр өмчтэй байх уу, байхгүй юу. Байвал ямар өмчтэй байх вэ гэдэг энэ бодлогоо нэг тодорхой болгох ийм асуудлыг бид нар нэлээн анхаарч харах ёстой гэж нэгдүгээрт нэг ийм саналтай байж байгаа. 
 
Хоёрдугаарт нь, үнэлгээний асуудал. Би үнэлгээ бол яг олон улсад байдаг энэ жишгээр энэ төрийн өмчит компаниуд үнэлэгдээсэй л гэж бодож байгаа юм. Тэрнээс биш балансын үнэлгээгээр биш. Одоо бизнесийн үнэлгээ гэдэг үнэлгээ хийгддэг. Хөрөнгийн үнэлгээ хийгддэг. Бэлэн мөнгөний одоо кэйш болгоны үнэлгээ хийгддэг. Үл хөдлөх хөрөнгийнх нь үнэлгээ нь тусдаа хийгддэг гээд ингээд нийтэд, олон нийтэд ингэж жишиг болсон үнэлгээний зарчмаар явж энэ үнэ цэнэтэй аж ахуйн нэгжүүдийг зөв үнэлгээгээр гаргаж ирээсэй гэж бодож байгаа юм. 
 
Сүүлд нь бол энэ компанид ажиллаж байгаа олон зуун мянга. Одоо өнөөдөр ингээд 27 компани дээр орж ирж байгаа энэ компанид ажиллаж байгаа 7200 хүний ажил амьдралын асуудал, ирээдүйн амьдралын баталгааны асуудал яригдаж байна. Гэтэл бид нар өнгөрсөн 27 жилд хувьчилсан 2 мянган аж ахуйн нэгжүүд дээр ажиллаж байсан хэдэн зуун мянган ажилчиддаа бид нар ямар ч нийгмийн баталгаагүйгээр зөвхөн цэнхэр ягаан тасалбар гэдгээр ингээд нөгөө шилний цаанаас мөхөөлдөс долоолгоод өнгөрсөн шүү дээ. 
 
Өнөөдөр 2 мянган хүн л хөрөнгөтэй болсон болохоо биш тухайн үед 2000 онд компанид ажиллаж байсан магадгүй 300, 400 мянган хүний ажлын байрны асуудал бол байхгүй болсон шүү дээ. Тэгэхээр энэ асуудлууд бид нар яах юм бэ. Алдааг бид нар дахиж давтаж болохгүй биз дээ. 
 
Тэгэхээр энэ өнөөдөр компанид ажиллаж байгаа хүмүүс дээр за мэдээж хөрөнгийн биржээ нээлттэй хувьчилна. Тэгээд өнөөдөр компанид олон жил ажилласан энэ компанийн мэргэшсэн энэ ажилтнуудын нийгмийн баталгааны асуудлууд, давуу эрхийн хувьцааны асуудлуудыг бид нар яаж шийдвэрлэх юм гэдэг. Энэ хүмүүст бид нар давуу эрхийн боломжууд бид нар олгох ёстой шүү дээ. Энийг ингэж ийм цогцоор нь харж байж энэ өмч хувьчлалынхаа асуудалд хандах ёстой юм байна. Өнөөдөр энэ гишүүдтэй санал нэг байна. 
 
МИАТ-ийг гэхэд бид нар нэлээн том хэлэлцүүлэг хийж байж Монгол Улсын иргэний агаарын тээврийн ирээдүйн хөгжлийн асуудал шүү дээ. Төрийн банк бол одоо би бол төрийн банкийг хувьчлах шаардлагагүй гэж үзэж байгаа. Өнөөдөр энэ Азийн хөгжсөн бусад бар болсон улс орнууд бол Төрийн банкаа дандаа жижиг, дунд үйлдвэрийн дэмждэг энэ банкны хэлбэрээр л бий болгож байж жижиг, дунд үйлдвэрүүдээ бий болгож байж л хөгжсөн юм билээ шүү дээ. Тайванийн туршлага байна, Сингапурын туршлага байна. Солонгосын туршлага байна. Одоо тэгээд энэ арилжааны банкууд чинь дахин…/минут дуусав/
 
Д.Дамба-Очир: - Л.Болд гишүүн үгээ хэлээд явъя. 
 
Л.Болд: - За баярлалаа. Тэгэхээр гишүүдтэй санал нэг байгаа юм. Одоо бол бид нар үнэхээр 1990 оноос хойш яг өмч хувьчлалын салбарт хэрэгжиж байгаа, хэрэгжүүлэх гэж байгаа хамгийн том бодлого одоо ер нь бол түүхэнд орох ийм том бодлогын асуудал өнөөдөр ярьж байна. Эдийн засгийн байнгын хороо. Ойрдоо ийм том асуудал ярьсангүй. 
 
Энэ бол дандаа стратегийн салбаруудын хувьчлалыг бид ярьж байгаа байхгүй юу. Үнэхээр зах зээлийн нийгэмд байдаг тухайн улс орныг авч явдаг хамгийн үнэ цэнэтэй салбар. Одоо энд Германд төгссөн Д.Тэрбишдагва гишүүн сууж байна. 
 
Та боддоо. Өнөөдөр нэг хурлаар Дойче пост, Дойче банк, Дойче Луфтханза, Дойче бирж. Тэгээд үнэт цаасны үндэсний сүлжээ, мэдээллийн үндэсний сүлжээ, тэгээд хөдөө аж ахуйн бирж. Тэгээд бүх авто засварын компанийн засварын сүлжээгээ хувьчлах нэг шийдвэр гаргаж байна гээд боддоо. Энэ бол ер нь одоо хэний санаанд ийм юм орох вэ. Тийм ээ. Энэ бол үнэхээр Монгол Улсын хувь заяаг шийдэх асуудал шүү. 
 
Одоо Герман Улсын туршлага бол ерөөсөө маш ойлгомжтой. Та бүхэн тэр Герман Улсын өмч хувьчлалыг одоо судалж байгаа. Өнөөдрийг хүртэл миний ярьдаг нэг гол зүйл бол өнөөдөр энэ стратегийн ордын энэ том баялгийн чинь ард түмэн эзэн нь юмаа. Энэ бол үнэхээр Монгол Улсад дундаж давхаргыг шууд бий болгоно. Яагаад гэвэл Монгол Улс бол баялагтай орон. Энэ бол бидний эхний хувьчлал ингэж явах ёстой. Энийгээ бид хийж чадахгүй одоо хорин хэдэн жил, гучаад жил болж байна. 
 
Герман Улс байгалийн баялаг байхгүй учраас яасан гэхээр яг энэ компаниудаа, тэр банк, даатгал, агаарын тээвэр. Энэ бүх компаниудаа хөнгөлөлттэй үнээр ард түмэндээ хувьцаа хэлбэрээр тодорхой хувийг нь өгсөн байхгүй юу. Тэгэнгүүт одоо тэр дайны дараа бүгдээрээ тийм ээ шалдаа буусан. Бүх байшин, хот нь сүйрчихсэн. Бүх хүмүүс нь ажилгүй гудамжинд гарчихсан. Үнэхээр аймшигтай тэр нөхцөлд Герман гэж ард түмэн яаж босож ирсэн гэхээр Америкийн мөнгө гэдэг нь худлаа. Ерөөсөө энэ хүмүүс тухайн улсаа авч явах энэ стратегийн салбарынхаа компаниуд, иргэдийнхээ оролцоо хийсэн. Тэгэнгүүт тэрний маргааш нь Герман Улс шууд дунд давхаргатай болсон. Тэр нь өнөөдрийг хүртэл энэ нийгмийг авч явж өнөөдөр одоо Герман Улс бол хөгжлөөрөө гайхагдаад байгаа. Ердөө нууц нь энэ. Бусад орон нөгөө дайнд ялагдаагүй, дайнд тэгж нэрвэгдээгүй учраас нөгөө тэр хувьчлалынх нь зарчим нь хэвээрээ үлдчихсэн. Тэгээд нэг хэсэг нь ингээд тасраад баяжаад байдаг. Дийлэнхи нь бол ядуураад байдаг энэ тогтолцоо чинь тэр бусад орнуудыг ингээд дэгээдэж унагаагаад байгаа байхгүй юу. Герман Улсын ухаантай бодлого бол энд л байгаа юм. 
 
Япон бас ингэж явсан. Тэр дайнд зовлон үзсэн ард түмнүүд бол үнэхээр ийм стратегийн салбар дээрээ улс орноо босгох бодлогыг хийдэг юм. Өмч хувьчлалын бодлого гэдэг чинь энэ. Тэрнээс нэг тал талд нь лоббидоод энийг бид авчихмаар байна, энийг одоо та нар авчихмаар байна, энэ дээр ингээд одоо эзэн суучихъя. Тэгэхгүй бол одоо энэ улс гээд байхаар чинь энийг чинь идэж уугаад байна гээд нэг тийм явган яриа. Өөрсдийнхөө дутагдлыг тийм ээ. Тэр дотоод тэр авлигач сэтгэлгээндээ хөтлөгдөөд ингээд энэ бүгд чинь бол бид зүгээр дампуурлынхаа зам руу явуулдаг. Дахиад энэ бүгд бий болно. 
 
Анхнаасаа ийм хувьчлалуудыг бид зөв хийсэн байсан бол өнөөдөр энэ чинь бол ард түмнээ ч дэмжсэн, энэ салбараа ч дэмжсэн энэ зөв бодлого хэрэгжээд явах бололцоотой байсан байхгүй юу. Энийг л өнөөдөр одоо бид яриад байгаа юм л даа. Энийг ойлгож өгөөчээ. Энэ дээр бол ажлын хэсэг бол энэ өмч хувьчлалын бодлогыг үнэхээр одоо тийм ээ энэ салбаруудаа ч босгох, төрийн ч хяналттай, ард түмний ч хяналттай. Дээр нь ард түмнээ одоо өмчийнхөө эзэн болгох ийм өмч хувьчлалын одоо өмнөх сургамжаа. Би тэр сургамж байгааг бол үгүйсгэхгүй байгаа шүү дээ. Тэр сургамжаасаа сургамж аваад эргээд өнөөдөр энэ зөв бодлогоо хэрэгжүүлэх ийм л шийдвэрийг өнөөдөр Их Хурал гаргах юм бол энэ бол зөв болно. 
 
Хэрвээ ингэж чадахгүй бол үнэхээр энийг буцаах хэрэгтэй. Буцаагаад яах вэ гэхээр нэг нэгээр нь оруулж ир. Үнэхээр МИАТ-ийг босгоход өнөөдөр хаанахын ямар хөрөнгө оруулагч байгаад байгаа юм. Юу амлаж байгаа юм. Сонсмоор байна шүү дээ. Та нар 2 сая доллараар одоо юу нь дутаад өнөөдөр одоо үндэсний шуудан Монгол шуудан компанийг хувьчлах гээд байгаа юм. 2 сая долларын рискээр бол Монгол Улс шуудан харилцаагүй болчихвол яах юм. Энэ чинь маш том риск өөрөө бодитой байж байгаа байхгүй юу. Яасан юм. 2 сая долларгүй өнөөдөр бид нар үхчихгээд байгаа юм уу. Ингэж байж өнөөдөр тэр шуудан компани шударга болоод тэгээд одоо улс орон хөгжих гээд байгаа юм уу.
 
Харин нөгөө талд нь шуудан компанийн хувьчлал юу байх вэ гэхээр 20, 30, 40 сая доллараар одоо тэр дрон, одоо бүх энэ орчин үеийн тэр мэдээллийн тэр технологийг нэвтрүүлээд Монголын шууданг үнэхээр энэ алслагдсан энэ иргэдэд хүргэх ийм шуудангийн сүлжээг бий болгох энэ компанид үнэгүй өгчих л дөө тэгвэл. Тийм хөрөнгө оруулалт үнэхээр оруулъя гэж байвал. Яах юм тэр 2 сая доллараар. Шууд тийм компанид нь өгөөд өнөөдөр энэ хотын төвлөрөл гэдэг чинь тэгээд маргааш нь засагдаад явчихна шүү дээ. Зөвхөн шуудангийн компанийг нь хувьчлаад Монголын маш том нийгмийн асуудлыг шийднэ шүү дээ. Ийм л бодлого өнөөдөр хэрэгтэй байна гэдгийг л хэлмээр байгаа юм. 
 
Д.Дамба-Очир: - Гишүүд. З.Нарантуяа гишүүн үгээ хэлье. 
 
З.Нарантуяа: - За та бүгдийн энэ өдрийн амгаланг айлтгая. Энэ оруулж ирж байгаа Улсын Их Хурлын тогтоол энэ өмч хувьчлах үндсэн чиглэл дээр нэлээн сайн одоо эргэж харах хэрэгтэй байна гэсэн ийм зарчмын хэд хэдэн саналтай байгаа. 
 
Ер нь бол төрд байх хэрэггүй одоо энэ объектуудыг бол өмчлөлийнх нь байдлыг нь өөрчлөөд, менежмент, санхүүгийн чадварыг нь сайжруулах замаар төр өөрөөсөө энэнээсээ одоо зайлсхийе гэдэг ийм зарчмын санаа бол зөв. Яг өнөөдрийн хувьд 50 гаруй төрийн өмчийн 100 хувь болон тодорхой хувийн оролцоотой компаниуд хөрөнгийн бирж дээр хувьцаат компани гээд бүртгэлтэй байгаа л даа. 
 
Тэгэхдээ яг энэ компаниудын тэр жижиг хувьцаа эзэмшигчид ямар ч одоо энэ дээрээс үр дүн өгөөж бол хүртэхгүй байгаа. Нөгөө төрийнх нь одоо мажорити хэсэг нь компаниа сайн удирдаж чадахгүй байгаа учраас энэ компанийн өгөөж бол хүрэхгүй, одоо иргэддээ очихгүй байгаа юм. 
 
Тийм учраас энэ дээр бол реформ, одоо ийм өөрчлөлт, шинэчлэлт хийх зарчим нь бол зөв. Яг өнөөдрийн зүгээр оруулж ирж байгаа энэ Улсын Их Хурлын нэг тогтоолоор одоо хувьчлах үндсэн чиглэл гээд л энэ арван хэдэн объектод бүгдэд нь нэг зарчим, баримтлах зарчим, хэрэгжүүлэх хэлбэр гээд ингээд ерөнхий, маш ерөнхий тийм женерал нэг юм оруулж ирээд ингээд жагсаачих нь бол үнэхээр учир дутагдалтай. Энийг бол ингэж хийж болохгүй. 
 
Сая гишүүдийн хэлж байгаа. Одоо буцааж байгаад объект болгон дээр нь тохирсон бид нарын цаашдаа баримтлах бусад хөгжлийн бодлогуудтайгаа уялдуулж энэ объект болгон дээр ямар үр дүнг бид нар хүсэн хүлээгээд байгаа гэдгээ маш сайн тооцоотой, судалгаатай оруулж ирэх хэрэгтэй. 
 
Өчигдөр Ардчилсан намын бүлэг дээр бол тайлбарласан. Үнэндээ энэ дээр бол Засгийн газар нэгдмэл байр суурьтай хийчихсэн тэр алсыг харсан дүн шинжилгээ, судалгаа бол байхгүй байгаа юм билээ. Тийм учраас түүхийгээр нь энэ том объектуудыг ингэж оруулж ирвэл дэндүү хариуцлагагүй асуудал болно. 
 
Би эхнээс нь ярья. Хөрөнгийн биржийн тухайд. Өнөөдөр сая ярьж байна. 21.3 тэрбум төгрөгийг Хөрөнгийн биржид зарчихаад байгаа. Лондонгийн хөрөнгийн биржтэй байгуулсан хамтын ажиллагааны гэрээний дагуу. Тэгээд ямар үр дүнд хүрсэн юм. Яг тэр гэрээний үндсэн агуулга бол манай Хөрөнгийн биржийг бусад улсын хөрөнгийн биржид хүлээн зөвшөөрөх тэр хэмжээнд хүргэж хөгжүүлээд манайтай хамтарч бусад зах зээл рүү дуалистингээр арилжаанд оролцох бүх эрх боломжийг хангах маш олон том зорилтуудыг тавьсан хэлцэл шүү дээ. Меморандум. Өнөөдөр хүртэл тэрийгээ Эдийн засгийн байнгын хорооны үр дүнг нь авч үзмээр байгаа юм. 
 
Бид нар манайд хөрөнгө оруулах гэж байгаа сонирхолтой тэр хөрөнгө оруулагчдыг дагаж дэмжих Хөрөнгийн биржтэй хамтарч ажиллах ёстой юм билээ. Одоо Ази тал руугаа. Гэтэл бид нар Лондон тал руу явчихсан. Лондонд одоо Английн ямар хөрөнгө оруулалтын уул уурхайн салбарт компани манайд байна. Юу ч байхгүй байхгүй юу. Энэ асуудлыг цэглэхгүйгээр одоо зүгээр Лондонд өрөндөө тодорхой хувьцааг нь өгнө. Үлдсэнийг нь зарна гэвэл энэ зүгээр мөрөөдлийн л жагсаалт шүү. Энэ шиг хариуцлагагүй ажил гэж байж болохгүй. 
 
Эхлээд энэ бүх объектуудыг одоо IPO гаргаж Хөрөнгийн биржээр хувьчилъя гэж байгаа бол Хөрөнгийн биржээ эхлээд ажиллагаанд оруулж байж энэ бүх юмыг хийх ёстой. 
 
Ганцхан Хөрөнгийн биржийг хийгээд энэ бол дуусахгүй. Түрүүний ярьж байгаа дэд бүтцийн бүх байгууллагуудыг нь хамт хийх ёстой шүү. Төвлөрсөн хадгаламжийн төв, клирингийн төв. Энэ болгоныг бүгдийг нь салгаад ямар ч байсан нэг байр байранд нь оруулсан байгаа. Хөрөнгийн биржтэй өрсөлдөгч хувийн компани ч гараад ирчихсэн байж байгаа. 
 
Тэгэхээр энийг бид нар одоо үндэсний хэмжээнд өөрийнхөө энэ үнэт цаасны зах зээлийг бусдын жишгээр гадаад санхүүгийн зах зээлтэй холбоход гол гүүр болох энэ байгууллагаа бодолтойгоор ингэж шийдэхгүй бол болохгүй гэж бодож байна. Тийм учраас миний хэлэх гэж байгаа санал бол тэр Лондонгийн хөрөнгийн биржтэй байгуулсан өмнөх хэлцлийнхээ үр дүнг нэг тооцож энэ үр дүнгээ харгалзаж байж цаашаа ямар чиглэлээр хэнтэй ханьсаж энэ хувьчлалаа хийх вэ гэдгээ одоо шийдэх нь зүйтэй байхаа гэж бодож байна. 
 
Хоёрдугаарт, энэ хөрөнгийн зах зээл дээр одоо ингээд маш олон компаниудын IPO гаргаж жижиг хувьцаа эзэмшигчид олон болгоё гэж байна. Өнөөдөр бид нар жижиг хувьцаа эзэмшигчдийнхээ эрх ашгийг хэрхэн хамгаалж байгаа билээ. Зоос банк, Анод банк хоёрын жижиг хувьцаа эзэмшигч нар өнөөдрийг хүртэл хохирсон эрх ашгаа хамгаалуулж чадахгүй явж байгаа шүү дээ. Энэ асуудлыг би Санхүүгийн зохицуулах хороонд байхдаа Санхүүгийн тогтвортой байдлын зөвлөлд 2 удаа оруулаад шийдүүлж чадаагүй юм. 
 
Энэ хүмүүсийг банк сайхан байна, болж байна, бүтэж байна гээд бүх зөвшөөрөл өгдөг байгууллагууд нь зөвшөөрч хувьцаа эзэмшүүлчихээд нэг ч одоо шийдвэр гаргадаг эрхгүй жижиг хувьцаа эзэмшигчдийг оруулчихаад дараа нь банк нь одоо хариуцлагагүй хүмүүсийн том хувьцаа эзэмшигчдийнхээ менежментийн үр дүнд дампуурахаар нь нөгөө дэс дарааллын хувьд хамгийн ард нь аваачаад тавьчихсан. Энэ бүх хүмүүс банкны хувьчлалд оролцох иргэдийн, одоо жижиг хөрөнгө оруулагчдын сонирхлыг бол тэр чигээр нь үгүйсгэсэн. Итгэлийг бол алдсан. 
 
Тэгэхээр энийг одоо хамгаалах. Нэгдүгээрт, санхүүгийн зах зээл дээрх шударга өрсөлдөөний хууль хэрэгтэй байгаа. Би бол энэ төслийг бол хийсэн юм. Санхүүгийн зохицуулах хорооныхон надтай хамтраад одоо ажиллаачээ гэж маш их олон гуйж байгаа. Дээрээс нь одоо жижиг хувьцаа эзэмшигчдийг хамгаалдаг сан хэрэгтэй юм билээ. 
 
Д.Дамба-Очир: - Я.Содбаатар гишүүн үгээ хэлье. 5 минутаар явчихсан. Тийм. 
 
Я.Содбаатар: - Тэгээд би сая энэ гишүүдийн саналуудтай, зарим саналуудтай нэг байгаа юм. Энэ хувьчлалын асуудлаа оруулж ирж байгаа нь их зөв. Бас нэлээн удаж байж энэ хувьчлалын үндсэн чиглэл орж ирж байгаа. 
 
Зүгээр гарах шийдвэр дээрээ яах ёстой юм бэ гээд. Тухайлбал, бид нар энэ гишүүдтэй энэ хэлэлцүүлгийн явцад бол нэг тийм яг Байнгын хорооны гишүүдтэй Төрийн бодлого, зохицуулалтын газар, холбогдох яамд нэг хамтарсан хэлэлцүүлэг хийх хэрэгтэй юм шиг байгаа юм. 
 
Тэгээд одоо бид нар чинь манай энэ парламент чинь бүх юм нээлттэй явдаг учраас зарим нэг зүйлүүдийг бол бид нар бас мэдээлэл авах, заавал микрофоны ард биш ярих ийм шаардлага байгаа юм шиг харагдаад байгаа юм л даа. Тийм учраас энэ томоохон хувьчлалын, ялангуяа энэ одоо орж ирж байгаа юманд бол бас стратегийн чанартай, за үндэсний хэмжээний сүлжээтэй, гол гол одоо аж ахуйн нэгжүүдийн асуудал хөндөгдөж байгаа учраас ийм асуудлыг бол манай Байнгын хороо зохион байгуулах нь зүйтэй гэж бодож байна. 
 
Хоёрт бол энэ миний түрүүний асуугаад байгаа ер нь энэ хувьчлалыг одоо бид нар анх удаа төрөөс шийдвэр гараад томоохон хувьчлалуудыг нэг ёсны Хөрөнгийн биржээр дамжуулж арилжих гэж байна л даа. Бид нар хөрөнгийн зах зээл дээрээ нэлээн ач холбогдол өгч хөрөнгийн зах зээл дээр үнэтэй бараануудаа тавьж эхлэх гэж байгаа. Лангуун дээр нь. 
 
Тэгэхээр энэ үед бид нар энэ хөрөнгийн зах зээл дээр гаргах юмыг эхнээс нь одоо үнэлгээнээс нь эхлүүлээд, хөрөнгийн үнэлгээнээс эхлүүлээд тэнд гардаг стандартаас эхлүүлээд, тэр компаниудад тавьдаг стандартуудыг. Ер нь тэр IPO хийж гаргадаг юмыг нийгмээрээ эргээд одоо яг энэ бодитой практик ажил эд нар дээр хэрхэн явуулах вэ гэдгээ бол нэгдсэн нэг ийм стандартаа нэг сайн болгож авах хэрэгтэй. Тэгээд энэ ажил бол одоо нэлээд том ажил л даа. Энийг бол бид нар их бага яриад байгаа. 
 
Тэгээд эд нарыг бол энийгээ хийж байж эхнээс нь их зөв гаргахгүй бол нөгөө ягаан цэнхэр тасалбар гээд ямар ч бэлтгэлгүй байхдаа сая Л.Болд даргын хэлдэгээр иргэн болгондоо баялагтай болгоно гэсэн ойлголтоор ингээд хийсэн. Тэр нь тэгээд ямар ч үр дүнгүй. Тэр нь эргээд хасах. Магадгүй цөөн хүмүүсийн одоо баяжих хэрэгсэл болоод явчихсан. Цэнхэр ягаан тасалбар бол. Маш олон иргэд бол энд хохироод үлдсэн. Эндээс ямар нэгэн үр шим аваагүй. 
 
Тийм учраас бид нар эхнээс нь энэ одоо хөрөнгийн бирж, ер нь энэ хөрөнгийн зах зээл дээр гаргах энэ асуудлаа үнэхээр тэр баялгийн хуваарилалт тэгш зөв хуваарилалттайгаа холбох. Иргэн болгондоо үр өгөөж, хүртээмжтэй байх, тэгш боломж олгох энэ том одоо бас бодлоготойгоо уялдуулах асуудал бол чухал байгаа. Энд бол зарчмын том бодлогын асуудал орж ирж байгаа. 
 
Тэгээд энэ асуудлыг бол. Тэгэхгүйгээр бол сая манай гишүүдийн амнаас бол нэлээн олон удаа бол энэ өмнө нь яваад байсан зүйлтэй холбоотой юм байгаад байна л даа. Хэн нэгэн нөхөр захиалаад хийчихдэг. Хэн нэгэн нөхөр зориулаад энэ хувьцааг гаргах гэж байгаа. Энэ хувьчлалыг хийх гэж байгаа юм шиг юм бол. Үнэхээр бирж дээр гарч байгаа бол тийм юм байхгүй шүү дээ. Бирж дээр тэгээд л гараад л яг тэр ном ёсоор нь явдаг шугамаар нь гаргаж чадаад бид нар яаж чадах юм бол, IPO хийгээд гаргаж чадвал энэ төрийн өмчит компаниуд хэн нэгэн хүн давуу эрхээр аваад, хэн нэгэн компанид энийг захиалаад авчихаж байгаа юм биш. Тэр нээлттэй явж байгаа учраас тэгээд л хэн хувьцааны үнэ ханш яаж өсгөх, яаж харахаас л бүх юм шалтгаална л даа. 
 
Хөрөнгийн үнэлгээ ч гэсэн энэ удаагийн тавьсан үнэлгээнүүдийг бол би ийм үнэлгээгээр явж байна гэж ойлгохгүй байгаа шүү дээ. Энэ бол төрийн шийдвэр гарсны дараа нарийвчилсан үнэлгээнүүд гараад явна. Тийм учраас энэ болгон нарийвчилсан ойлголтын зөрүүнээс эхлүүлээд мэдээллийн юмнуудаа бол нэгтгэх ийм зайлшгүй шаардлага бол байна гэдэг нь бол харагдаж байгаа гэж ойлгож байгаа. 
 
Ер нь цаашдаа бид нар энэ үндсэн. Ер нь энэ хувьчлалын үндсэн чиглэл дээрээ бид нар ямар бодлого барих юм бэ гэдэг асуудлаа бол бас нэгдсэн нэг ийм энэ хүрээнд бас яриад авах нь зүйтэй гэж бодож байгаа. Түрүүний тэр төрийн өмчийн. Урьд нь бол бид нар 1999 онд хувьчилж болохгүй жагсаалт гээд гаргасан байдаг. Тэгээд төрийн өмч ер нь ямар салбарт байх ёстой юм. Бид нар энэ төрийн өмчийн салбар аль аль салбарт ер нь төр өөрөө аж ахуйн нэгж байгуулж өмч өмчлөл болж төрийн өмч байх ёстой юм бэ гэдгийгээ энийгээ нэг ялгаж салгаж явахгүй бол цаашдаа бид нарт бол олон салбар дээр бол бид нар ийм гашуун түүх бий дээ. Төрийн өмчийн компани байгуулаад тэр салбараа унагачихсан. Тэр салбарын өрсөлдөөнд орчихсон. Аж ахуйн нэгжүүдийгээ хүнд байдалд оруулсан. Чөлөөт шударга өрсөлдөөнийг хаан боогдуулсан гээд ингээд олон яривал олон зүйлүүдийг ярьж болно. 
 
Тэгэхээр энэ асуудлуудаа бид нар багцаар нь бас бодлогын хүрээнд авч ярих. Магадгүй энэ удаагийн үндсэн чиглэл бол нэлээн өргөн хүрээнд олон талын оролцоотой бас ярих ийм шаардлагатай юм байна л гэж бодож байна. Энэ чиглэлд бас манай Засгийн газар бас анхааралтай ажиллаасай гэж хүсэж байна. 
 
Д.Дамба-Очир: - Гишүүд үг хэлж дууслаа. Төрийн өмчийн бодлого, зохицуулалтын газрын дарга анхааралдаа авчихаарай. Ер нь зүгээр бид нар хэлэлцүүлэг хийгээд явъя. Энүүгээр их сайн хэлэлцүүлэг хийе. Нэг ойлголтод бүгдээрээ хүрцгээе. Гишүүдийн ч нэхэж шаардаад байгаа бас зарим мэдээллүүдийг бол өгөх хэрэгтэй. 
 
Мэдээллийн түвшин бүгдээрээ ижилхэн хэмжээнд очих хэрэгтэй байх. Ажлын хэсэг байгуулаад явъя. Ингэж байж энэ асуудлуудыг хэлэлцээд явах нь зүйтэй байх гэж бодож байна. 
 
Одоо хэлэлцэх асуудал дээр санал хураалт хийнэ. Тэгээд санал хураалт явуулна. Гишүүд ороод ирээрэй. Санал хураалт явуулна. 
 
Монгол Улсын Их Хурлын дэгийн тухай хуулийн 18.3-т заасны дагуу Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэдгээр санал хураалт явуулъя. Санал хураалт. Гишүүд ээ. 
 
66.7 хувиар уг санал дэмжигдэж байна. 
 
Ажлын хэсгийн ахлагчийг томилчихъё. Болоогүй. Тэгэхдээ яах вэ чуулганаар оруулна. Тэгж байгаад. 
 
Тэгвэл дараагийн Байнгын хорооны хуралдаан дээр. Чуулганаар оруулчихаад тэгээд ажлын хэсгийг томилоод явъя. Санал, дүгнэлтийг чуулганы нэгдсэн хуралдаанд Байнгын хорооны санал, дүгнэлтийг Я.Содбаатар гишүүн танилцуулна. Энэ асуудал ингээд үүгээр өнгөрч байна. 
 
Дараагийнх нь санал байна. Энэ чинь одоо тэгээд нэг л тогтоолоор ороод ирсэн учраас тэгээд бөөнөөр нь хэлэлцэхээс өөр аргагүй болж ирж байгаа юм л даа. Дараагийн асуудлаа хэлэлцээд явъя. 

Хоёр. Зээлийн хүүг бууруулах стратеги боловсруулах ажлын явц байдлын талаархи Монголбанкны Ерөнхийлөгчийн мэдээлэл сонсох
 
Монголбанкны асуудлыг ярья. Улсын Их Хурлын Эдийн засгийн байнгын хороонд Зээлийн хүүг бууруулах стратегийн талаар Монголбанкны Ерөнхийлөгчийн мэдээллийг одоо сонсоно. Гишүүд дараагийнхаа асуудалд ороод явъя. 
 
Монголбанкийг урьж байна. Ажлын хэсгийг оруулаад ирье. Монголбанк, Санхүүгийн зохицуулах хороо, Хөрөнгийн бирж ч гэсэн орж ирвэл. Сангийн яамныхан байна уу? Сангийн яамныхан орж ирье. Дараагийнхаа асуудалдаа ороод явъя. 
 
Зээлийн хүүг бууруулах стратеги боловсруулсан талаар Монголбанкны Ерөнхийлөгчийн мэдээллийг сонсоно. Гишүүн болгонд тараасан байгаа. Мэдээллийг хүргүүлсэн байж байгаа. Мэдээллийг бол Монголбанкны Ерөнхийлөгч Н.Баяртсайхан танилцуулна. Н.Баяртсайхан Ерөнхийлөгчийг урьж байна. 5 номерыг өгье. Микрофоныг. 
 
Н.Баяртсайхан: - Улсын Их Хурлын эрхэм гишүүд ээ, 
 
Зээлийн хүүг бууруулах стратегийн талаар та бүгдэд товч мэдээлье. Миний хэлэх үгний төслийг та бүгдэд урьдчилан тараасан байгаа учраас би товчлоод товч танилцуулъя. 
 
Төрөөс мөнгөний бодлогын талаар 2018 онд баримтлах үндсэн чиглэлийг батлах тухай Улсын Их Хурлын тогтоолын 3 дугаар хэсэгт Зээлийн хүүг бууруулах стратеги боловсруулах үүргийг Монгол Улсын Засгийн газар Монголбанк болон Санхүүгийн зохицуулах хороонд даалгасан юм. Энэ даалгаврын дагуу тус стратегийн баримт бичгийн төслийг боловсруулах ажлын хэсгийг олон талын төлөөллийг оролцуулж Монголбанкны Ерөнхийлөгчийн тушаалаар байгуулсан. Энэхүү ажлын хэсгээс боловсруулсан стратегийн төсөлд салбарын мэргэжилтнүүд, судлаачид, эрдэмтдийн саналыг тусгах хэлэлцүүлгийг Монголбанк дээр энэ 2018 оны 3 дугаар сарын өдөр бид зохион байгуулсан байгаа. 
 
Ингээд стратегийн төслийг Монголбанкны захирлуудын зөвлөлийн хурлаар хэлэлцэн саналуудыг тусгаад Санхүүгийн тогтвортой байдлын зөвлөлөөр дахин хэлэлцүүлж баталсан. Санхүүгийн тогтвортой байдлын зөвлөлд Сангийн сайд, Санхүүгийн зохицуулах хорооны дарга, Хадгаламжийн даатгалын корпорацийн гүйцэтгэх захирал, Монголбанкны Ерөнхийлөгч ажилладаг. 
 
Тэгэхээр энэ бол маш олон байгууллагуудын санал туссан гэсэн үг. Зээлийн хүү бууруулах стратегийг Санхүүгийн тогтвортой байдлын зөвлөлөөр батлуулах ажлын хүрээнд стратегийн төслийг Монгол Улсын бүх яамдуудад хүргүүлж яамдын саналыг одоо бас бид нар авч дахин тусгасан байгаа. Ингээд төслийн баримт бичгийг одоо баталж та бүгдэд өргөн барьсан болно. 
 
Манай орны зээлийн хүү өндөр байгаа асуудал сүүлийн жилүүдэд бодлогын түвшинд олон удаа яригдсан боловч дорвитой буурахгүй өндөр түвшинд явж ирлээ. Өнгөрсөн хугацаанд зээлийн хүү бууруулах чиглэлд тусгай хөтөлбөрүүд боловсруулж хэрэгжүүлсэн хэдий ч дорвитой үр дүн гарахгүй байна. Тухайлбал, 2011 онд зээлийн хүү бууруулах зах зээлийн орчин бүрдүүлэх хөтөлбөр гэж гаргаж байсан байна. 2014 онд зээлийн хүү бууруулах, зах зээлийн орчинг бүрдүүлэхэд чиглэсэн 2014, 2016 онд хэрэгжүүлэх дунд хугацааны хөтөлбөрийг баталж хэрэгжүүлж байсан байна. Гэвч эдгээр хөтөлбөрүүдийн хэрэгжилт хангалтгүй байхад харилцан нийцэхгүй хэрэгжсэн нь эдийн засгийн бодлогуудын үр дагавраас гадна гадаад секторын эмзэг байдал өндөртэй манай эдийн засагт ээлж дараалсан хүчтэй гадаад шокууд орж ирсэн. Ингээд зээлийн хүүг бууруулах боломжийг хязгаарлаж байсан гэж бид үзэж байгаа юм. 
 
Зээлийн хүү бууруулах чиглэлд урьд нь боловсруулсан хөтөлбөрүүд, Монголбанкнаас баримталж ирсэн бодлого, чиглэлийн зээлийн хүүний түвшинг захиргаадалтын аргаар бус харин эдийн засаг, санхүү, хууль эрх зүйн таатай орчныг бүрдүүлэх замаар бууруулах нь зохистой гэж одоо үзэж ирсэн. 
 
Захиргаадалтын аргаар хүү бууруулах оролдлого нь зах зээлийн эдийн засагт гажуудлыг бий болгох тул тогтвортой хэрэгжих боломжгүй юм. Ялангуяа макро эдийн засгийн болон санхүүгийн зах зээлийн суурь тогтвортой орчин бүрдээгүй үед зээлийн хүүг захиргаадалтын аргаар бууруулах оролдлого нь долларжилт, хөрөнгийн зугталтыг бий болгож санхүүгийн болон эдийн засгийн хүндрэл рүү яваандаа хөтлөх ийм эрсдэлтэйг бид удаа дараа анхааруулж ирсэн. 
 
Энэ удаагийн зээлийн хүүг бууруулах стратегийг зах зээлийн зарчмын хүрээнд боловсрууллаа. Энэхүү стратеги нь бизнес эрхлэх санхүүгийн таатай орчин бүрдүүлэх, санхүүгийн хүртээмжийг нэмэгдүүлэх, эдийн засгийн тогтвортой хөгжлийг бий болгох алсын зорилготой юм. 
 
Энэ хүрээнд бид 11 зорилтыг одоо дэвшүүлж байгаа. Зорилт тус бүрээрээ тодорхой хэрэгжүүлэх арга хэмжээний чиглэлүүдийг гаргасан. Нэгдүгээрт, зээлийн хүү бууруулах макро орчинг бүрдүүлэх явдал чухал гэж үзсэн. 
 
Хоёрдугаарт, мөнгөний бодлогын хүүний шилжих нөлөөг нэмэгдүүлэх. 
 
Гуравдугаарт, банкны салбарын эрсдэл даах, үр ашиг болон засаглалыг сайжруулахад чиглэсэн дэд зорилтуудыг дэвшүүлсэн. 
 
Эдгээр одоо 11 дэд зорилтыг би товч танилцуулъя. Нэгдүгээр зорилт бол инфляцийг тогтвортой нам түвшинд байлгах. Инфляцийн зорилтот түвшин хангах. Хоёр дахь зорилт. Гадаадын валютын нөөцийг нэмэгдүүлэх. Улсын секторын гадаад өрийн тогтвортой байдлыг хангах. Гурав дахь зорилт. Төсвийн сахилга батыг хангах. Макро бодлогын уялдааг сайжруулах. Дөрөв дэх зорилт. Эдийн засгийг төрөлжүүлэх, дотоод хуримтлалыг нэмэгдүүлэх. Тав дахь зорилт. Бодлогын хүүний коридорыг ашиглаж хүүний сувгийн нөлөөг сайжруулах. Зургаа дахь зорилт. Санхүүгийн долларжилтыг бууруулах. Долоо дахь зорилт. Хүчтэй санхүүгийн системтэй болох. Хөрөнгийн зах зээлийн хөгжлийг эрчимжүүлэх. Найм дахь зорилт. Зээлийн мэдээллийн сан, зээлийн батлан даалтын сангийн үйл ажиллагааг өргөжүүлэх. Ес дэх зорилт. Зээлийн эрсдэлийг бууруулах. Энэ чиглэлд эрх зүйн тогтолцоог сайжруулах. Арав дахь зорилт. Банкуудын үйл ажиллагааны үр ашгийг нэмэгдүүлэх. Арван нэг дэх зорилт. Төрийн болон санхүүгийн байгууллагуудын засаглалыг сайжруулах. Санхүүгийн хэрэглэгчдийн эрх ашгийг хамгаалах гэсэн ийм арван нэгэн зорилтыг одоо бид дэвшүүлж байгаа юм. 
 
Энэхүү стратегийг амжилттай хэрэгжүүлснээр 2023 оны төгсгөлд банкуудын зээлийн жигнэсэн дундаж хүү Монголтой адилхан орлогын түвшинтэй бусад орнуудын хүүний түвшинд хүрэх буюу одоогийн түвшнөөс 7 орчим хувиар нэгж хувиар буурах боломжтой гэж бид ингэж үзэж байгаа. 
 
Ингээд та бүгдээс Зээлийн хүүг бууруулах стратегид туссан эдийн засаг, санхүү, хууль эрх зүйн таатай орчныг бүрдүүлэхэд чиглэсэн арга хэмжээнүүдийг авч хэрэгжүүлэхэд дэмжлэг үзүүлж ажиллахыг хүсэж байна. 
 
Анхаарал тавьсанд баярлалаа. 
 
Д.Дамба-Очир: - Хэлэлцэж байгаа асуудалтай холбогдуулж ажлын хэсгийг танилцуулъя. Н.Баяртсайхан Монголбанкны Ерөнхийлөгч, Б.Лхагвасүрэн Монголбанкны Дэд Ерөнхийлөгч, Б.Баярдаваа Монголбанкны Мөнгөний бодлогын газрын захирал, Д.Ган-Очир Монголбанкны Судалгаа, статистикийн газрын захирал, Д.Баярсайхан Санхүүгийн зохицуулах хорооны дэд дарга, Сонор Сангийн яамны хэлтсийн дарга. Эдгээр хүмүүс хүрэлцэн ирсэн байна. 
 
Сангийн яамныхан Байнгын хорооны хурал дээр тэр дэд сайд, Төрийн нарийн энэ тэрээ оролцуулаарай. Ер нь та нар орж ирэхгүй байгаа шүү. Би уг Сангийн яамны ажлыг бол бид нар Байнгын хороон дээр байнга л дэмжиж явж байгаа. Их маяглаад байх юм бол би ярина шүү гэж хэлэх гэж байна. Аан. Тэр дарга нартаа анхааруулж хэлээрэй. 
 
Эдийн засгийн байнгын хорооны тогтоол гарсан байдаг. Зээлийн хүү бууруулах асуудлаар Байнгын хорооны тогтоол гарсан байгаа. Байнгын хорооны тогтоолтой холбогдуулж Монголбанкнаас стратеги боловсруулсан байгаа. Ингээд энийг бол сая танилцуулж байна. 
 
Дээрээс нь С.Эрдэнэ гишүүн бас Зээлийн хүүг бууруулах талаар хууль санаачилсан байгаа. Бас манай гишүүд маань бас хууль санаачлаад явсан байдаг. Тэгээд энэ бүгдийг хамтатгаж байгаад нэг сайн мэдээллүүдийг сонсоод явъя гэж бодсон юм. 
 
Тэгээд мэдээлэлтэй холбогдуулж асуулт асуух гишүүд нэрсээ өгье. Б.Жавхлан гишүүнээр тасалж байна. Тэгээд Я.Содбаатар гишүүн асуултаа тавиад явъя. 
 
Я.Содбаатар: - Өнөөдөр манай Эдийн засгийн байнгын хороогоор бас их чухал асуудал орж ирж байна. Энэ Зээлийн хүүг бууруулах стратегийг мэргэжлийн байгууллага ингэж оруулж ирж байгаа нь зөв гэж бодож байгаа. 
 
Өнгөрсөн оны төгсгөлөөс эхлүүлээд Г.Занданшатар нарын гишүүд энэ зээлийн хүүний дээд хязгаарыг төрөө тогтооё гэдэг ийм байдлаар хууль оруулж ирсэн. Бид нар энэ хуулийг бол өнгөрсөн намрын чуулганы төгсгөлд хэлэлцээд цагаан сарын өмнө юу гэсэн бэ гэхээр ер нь бол мэргэжлийн байгууллагынх нь судалгаа, тооцоог үзье. Мэргэжлийн байгууллага нь эхлээд энэ зээлийн хүүг бууруулах стратеги бүх талаас нь судлаад оруулж ирэг. Тэрэнтэй уялдуулж байж энэ хуулийг ярих ёстой гэж. 
 
Мөн яг энэтэй зэрэгцээд сая энэ 4 сарын сүүл, 5 сарын эхээр С.Эрдэнэ гишүүн зээлийн хүүний дээд хязгаарыг тогтоох, мөнгө хүүлэлттэй тэмцэх гэж хууль оруулж ирсэн. Энэ бол нэлээд тийм захиргааны аргыг бас нэлээн хэрэглэх, бас яг хатуу хатуу дээд хязгааруудыг тогтоогоод явсан ийм хууль байсан. Тэгээд тэр хуулийг хэлэлцэж байхад бас Байнгын хороон дээр их олон гишүүд бол ер нь бол мэргэжлийн байгууллагынхаа юун дээр явах хэрэгтэй. Энэ зээлийн хүүг бууруулах, санхүүгийн энэ зах зээл, мөнгө санхүүгийн бодлого бол одоо хэн нэгний, эсвэл дутуу дулимаг бодсон асуудлаар явах юм бол өөрөө хохирол нь маш их ирдэг. Монгол айл болгонд, монгол хүн болгонд, бизнес эрхэлж байгаа хүн болгоны нуруун дээр ирдэг учраас бид нар энийг бодох ёстой гэж. 
 
За яг ард иргэдийн нийгмийн хүлээлт юу байна вэ гэвэл зээлийн хүүг бууруулах нэн шаардлага байгаа. Өнөөдөр үнэхээр бодит байдал дээр манай одоо арилжааны хэдэн банкууд зээлийн хүү дэндүү өндөр байгаагаас шалтгаалаад бараг Монголоороо Монголын бүх аж ахуйн нэгжүүд монгол хүн болгон л бараг хөдөлмөрлөөд л жилдээ нэг 20, 30 хувийн ашиг олбол түүнийхээ 20 гаруй хувийг эргүүлээд хүү гээд энэ хэдэн арилжааны банкуудад хүүлүүлээд л сууж байгаа. 
 
Олон улсын жишгээс аваад үзвэл 5-аас 6-н пунктээр жигнэсэн дундаж одоо зээлийн хүүнээс өндөр байгаа. Тэгээд бид нар энэ болгоныг нийгмийн том шаардлага, хүлээлт байгаа учраас зээлийн хүний талаар зайлшгүй одоо Их Хурал дээр энэ асуудлыг шийдэж явах ёстой. Би бол энэ дээр юу гэж бодоод байгаа вэ гэвэл зээлийн хүүг бууруулахдаа бол эдийн засгийн аргыг захиргааны аргатай хавсран хэрэглэх ёстой гэж бодож байгаа. Яг энэ зээлийн хүүг бууруулах стратегийг мэргэжлийн байгууллага Монголбанк оруулж ирэхдээ бол захиргааны аргаар нь ямар юм оруулж ирсэн юм бэ? 
 
Одоо энд бол зээлийн хүүг бууруулахтай холбогдуулж 11 чиглэл, стратегийн зорилтыг дэвшүүлж байгаа. Энийг чинь харахаар бол дандаа эдийн засгийн арга нь илүү яваад байгаа юм. Мэдээж эдийн засаг, санхүүгийн аргаар та бүхэн энийг явах байх. Дэлхийн бусад орнуудын энэ талаар баримталсан бодлогын хараад үзэхэд бол 76 оронд энэ чиглэлийн хууль байгаа нь бас үнэн шүү дээ. Тэр орнууд зарим нь хэрэглээний зээл дээр, зарим нь тодорхой зорилтот зах зээл дээр зээлийн хүүний дээд хязгаар тогтоосон байгаа. Зарим нь хүүний зохицуулалт дээр бас оролцсон байж байгаа. Зарим нь энэ тодорхой манайд бол сүүлийн үед гараад байгаа энэ өдрийн зээл ч юм уу, энэ хадгаламж, ломбард ч юм уу, бусад байгууллагуудаар энэ банк бус санхүүгийн байгууллагуудаар яваад байгаа хэтэрхий өндөр хүүн дээр хязгаарлалт тогтоосон байгаа. Мөнгө хүүлэлт гэж үзээд. 
 
Тэгэхээр энэ асуудлуудаа ер нь энэ 11 зорилтыг харахаар бол 11 зорилт бол дандаа эдийн засгийн агуулгаар явсан ийм зорилтууд бид нар дэвшүүлж байна л даа. Үүнээс гадна захиргааны зарим арга хэмжээнүүдийг, захиргааны ийм хязгаарлалтуудыг хийх талын зүйлүүдээ та нар энэ дээр яаж тусгах гэж байна вэ? Тухайлбал яг иргэдийн яг бизнес эрхэлж байгаа, ялангуяа жижиг бизнес эрхэлж байгаа тэр худалдаа эрхэлж байгаа иргэдийн нуруун дээр ирээд байгаа тэр өдрийн зээл, тэр ломбард, эсвэл тэр банк бус хадгаламж зээлийн хоршоодоор яваад байгаа, арилжааны банкны бусад сектороор яваад байгаа юмнуудын хязгаарлалтаа яаж явуулах юм бэ? 
 
Д.Дамба-Очир: - Я.Содбаатар гишүүн 1 минут тодруулъя. 
 
Я.Содбаатар: - Зээлийн хүүг бууруулах энэ нийгмийн хүлээлт чинь өөрөө бид нар зөв зохицуулж, зөв удирдлагаар хангаж зохицуулалт хийхгүй бол сүүлдээ зүгээр улс төржилт болоод зээлийн хүүг бууруулъя гэдэг ийм санаагаар олон хууль орж ирнэ шүү энэ парламент чинь. Тэгээд энэ мэргэжлийн байгууллага нь энэ дээрээ өөрөө энэ манлайллаа аваад, удирдлагаа зөв зохицуулалт хийгээд явахгүй бол дэндүү одоо попорсон, нийгэмд таалагдах гэсэн юмны сэтгэл зүйг дагаад энэ мөнгө санхүүгийн бодлого чинь өөрөө удирдлагагүй буруу явчих вий дээ гэж айгаад байгаа юм. 
 
Тийм учраас энэ сүүлийн үед энэ чиглэлийн болсон болоогүй хуулиуд орж ирээд байгаа юм энэ парламентад чинь. Ийм учраас энэ мэргэжлийн байгууллага нь энийгээ хяналтдаа авч манлайллаа авч урд нь явж энэ яг мэргэжлийн байгууллагын үүднээс энийгээ хандаж зохицуулалтаа хийгээчээ гэдгийг бас хүсье. 
 
Д.Дамба-Очир: - 5 номер хариулаад явна. Сая Я.Содбаатар гишүүний хамгийн сүүлд хэлдэг асуудал дээр онцгой анхаараарай. Тэгэхгүй бол гишүүд өргөн бариад л явна шүү. Дахиад л нэг юм яваад ороод ирнэ. Монголбанкны Ерөнхийлөгч Н.Баяртсайхан. 
 
Н.Баяртсайхан: - Зээлийн хүү бууруулах стратеги дээр бол бид ерөнхийдөө макро эдийн засгийн тогтвортой орчин бүрдүүлэх явдал бол зээлийн хүү бууруулах үндсэн нөхцөл гэж үзэж байгаа. Гэхдээ энэ макро эдийн засгийн орчинг бүрдүүлнэ гэдэг бол зөвхөн бүх зүйлийг зах зээлийн аргаар, эдийн засгийн аргаар, санхүүгийн аргаар одоо хэрэгжүүлэх бас бололцоогүй ийм тохиолдол бол байдаг. Тийм учраас бид тодорхой захиргааны шинжтэй зохицуулалтын арга хэмжээнүүдийг бас одоо авч хэрэгжүүлэхээс өөр аргагүй ийм нөхцөл байдал үүснэ. Ийм эрхийг одоо 3 сарын өмнө Улсын Их Хурлаас баталж өгсөн Төв банкны тухай хуулиар ийм зохицуулалтын эрхийг Монголбанкинд олгосон байгаа. Тэрийг бол макро зохистой бодлого гэж нэрлэж байгаа юм. 
 
Тэгэхээр макро зохистой бодлогын арга хэмжээнүүдийг бид санхүүгийн зах зээл дээр одоо авч хэрэгжүүлж эхэлнэ. Макро зохистой бодлого гэдэг бол макро эдийн засгийн шинжтэй тодорхой зорилтуудыг захиргааны зохицуулалтын аргаар шийдвэрлэхийг макро зохистой бодлого гэж нэрлэж байгаа юм. Тийм учраас бид макро зохистой бодлогын шинж арга хэмжээнүүдийг авч хэрэгжүүлнэ. 
 
Өчигдөр одоо мөнгөний бодлогын хороо хуралдсан. Бид журмаа өөрчлөөд Мөнгөний бодлогын хороо нэг удаа хуралдахдаа хоёр өдөр хуралдахаар болж байгаа. Эхний хуралдааныг нэг дэх өдөр хийсэн. Төгсгөлийн хуралдааныг ирэх тав дахь өдөр буюу 6 сарын 15-ны өдөр хийнэ. Бид макро зохистой бодлогын арга хэмжээнүүдийг авч хэрэгжүүлэхээр ярилцаж байгаа. Энэ бол хэрэг дээрээ бас захиргааны шинжтэй зохицуулалтуудыг авна гэсэн үг. Тухайлбал бид одоо юу хийх гэж байна вэ гэхээр сүүлийн саруудад хэрэглээний шинжтэй зээл маш их өсөж байна. Цалингийн зээл, тэтгэврийн зээл, за тэгээд одоо хэрэглээний шинжтэй эд хогшлыг худалдаж авах зээл бол маш хурдтай өсөж байна. Жилийн өсөлт бол одоо 42.0 хувьд хүрлээ. 
 
Тэгэхээр энэ бол нэг талаас одоо байж болох үзэгдэл мэт боловч энэ бол удаан хугацаанд ийм байдлаар үргэлжлүүлэх юм бол ард иргэдийг өр зээлэнд оруулдаг. Өрийн дарамтад оруулдаг. Иргэдийг бол өрийн дарамтад оруулдаг ийм зүйл учраас бид бол тодорхой хэмжээний зохицуулалт хийх шаардлагатай гэж үзэж байгаа. Тухайлбал, тэтгэвэр авч байгаа хүмүүст ерөөсөө тэтгэврийг нь 100 хувь барьцаалаад зээл олгочихож байна. Тэр хүн дэвтрээ аваачаад банкны кассанд хадгалуулчихсан. Тэтгэвэр нь орж ирдэг. Банкны салбар шууд 100 хувь суутгаж авч байдаг. Тэр тэтгэврийн иргэн юугаараа амьдрах юм. Тийм учраас бид энэ дээр одоо арилжааны банкуудад тодорхой зохицуулалтын хувь хэмжээг тогтоож өгөхөөр одоо бид ярилцаж байгаа. Өөрөөр хэлбэл нийт тэтгэврийн одоо 70 хувиас хэтрэхгүй хэмжээнд л одоо зээл олгож болно гэдэг ч юм уу. Ийм одоо хязгаарлалтуудыг тогтоож өгөх шинжтэй гэж үзэж байгаа. Энэ бол одоо таны ярьсан зүйл. Бид нарын авч хэрэгжүүлэх гэж байгаа арга хэмжээтэй бол нэгдэж байгаа юм. 
 
Өөр нэг зүйл бол ямар нэг валютын орлогогүй мөртлөө, валютын орлогогүй байж валютын зээл аваад байгаа ийм иргэд, аж ахуйн нэгжүүд бол маш их олон болж байна. Яагаад гэвэл төгрөгийн зээлтэй харьцуулахад валютын зээл бол бага хүүтэй байдаг. Тийм учраас одоо тэр валютын зээл авчихдаг. Гэтэл цаана нь бол валютын орлого байдаггүй. Валютын ханш өссөн үед валютын зээлээр авсан аж ахуйн нэгж, байгууллага, иргэдэд бол маш хүнд байдалд ордог. Тэгээд энэ дээр бас тодорхой хэмжээний зохицуулалтыг хийх шаардлагатай. 
 
Энэ бүгдээрээ би танд юу гэж хэлэх гээд байна вэ гэхээр энэ зээлийн хүү бууруулах…/минут дуусав/
 
Д.Дамба-Очир: - Н.Баяртсайхан Ерөнхийлөгч бол дараагийнх дээр нь бас нэмээд хариулаад явчихаарай. Д.Тэрбишдагва гишүүн асуултаа тавья. 
 
Д.Тэрбишдагва: - Энэ зээлийн хүүний асуудал чинь одоо хүн болгоны л ярьдаг асуудал. Тэгэхээр энийг их зөв стратегиэр боловсруулж орохгүй бол болохгүй л дээ. Энэ чинь хөнжлийнхөө хэрээр хөлөө жийнэ гэдэг шиг яг макро эдийн засгийнхаа түвшин, гадаад дотоодын зээл тусламж, инфляцийн түвшин, банкинд байгаа алтны хэмжээ, валютын хэмжээ гээд иж бүрнээр нь ингэж л харахгүй бол болохгүй. Тийм учраас би зүгээр энэ зээлийн хүүг бууруулах энэ стратеги 2018-2023 оны хооронд ийм юм орж ирж байгаад баярлаж байна. Энийг тэгэхдээ деталчилж нэлээн үзмээр юм билээ. 
 
Ерөнхийдөө бол гайгүй тийм мэргэжлийн өндөр түвшинд боловсрогдсон гэж харагдаад байгаа. Гэхдээ энэ дээр нэг ийм юм байна. Нэгдүгээрт, энэний дагуу төлөвлөгөө гарах уу? Яг одоо энэний дагуу төлөвлөгөө гаргаад ийм ийм алхмыг ийм ийм сард хийнэ гэсэн төлөвлөгөө гаргамаар. Приотетийг нь дэс дарааг нь гаргаж ирж өгөхгүй бол болохгүй байна. Энэ дээр тийм юм гарах уу гэж. 
 
Ингээд ер нь бол эндээс ингээд харж байхад бол энэ 11 зорилтыг нь тавиад, дээрээс нь авч хэрэгжүүлэх арга хэмжээ энэ тэр гээд гараад ирсэн байгаа юм. Тэгээд энийг бол мэдээж энэ макро эдийн засгийн түвшинд авч үзэх учраас Их Хурал Засгийн газартайгаа тохирох юмнууд бас нэлээн байх шиг байна. Ялангуяа Засгийн газрын үйл ажиллагаа, энэ нөгөө 2030 он хүртэл бид чинь өөрийнхөө бодлогыг гаргаад ирсэн улс шүү дээ. Одоо тэгээд л 2030 онд гээд л бодлого гаргаад ирсэн. Одоо нэг Засгийн газар гарч ирээд л шал өөр юм. Гурван талт тулгуур ч гэнэ үү, юу ч гэнэ вэ ингээд юмнууд яриад байх юм. Тийм учраас ерөөсөө л аливаа бодлогыг энэ 2030 оныхоо энэ бодлоготой бүгдийг нь уяж өгмөөр байна. Яг ингэж уягдсан юм байна уу гэж. 
 
За яах вэ одоо бид чинь. Сая хэллээ Н.Баярсайхан Ерөнхийлөгч. Ер нь зээлгүй ч юмнууд алга даа. Тэтгэврийн зээл, хадгаламж, цалингийн зээл, орон сууцны зээл гээд бүгдээрээ л одоо өрийн дарамтанд орчихсон ийм л байгаа үед бол энэ хүүг бууруулах бол гарцаагүй шаардлагатай. Хүүг бууруулахад хэдэн юм байна. Нэгдүгээрт, хадгаламжийн хүү буурахгүй байгаа. Хүү буурна гэсэн асуудал ерөөсөө байхгүй. Хадгаламжийн хүүгээ одоо яах вэ. Дэлхий нийт чинь одоо Япон, Герман, Солонгос энэ тэр бол хүүгүй хадгаламжтай болсон шүү дээ. Бараг хадгалуулсныхаа төлөө мөнгө төлж байна. Ийм нөхцөл байдалтай үед бол бидэнд харин гадна дотноос овоо энэ янз янзын хүмүүсийн хадгаламж нэмэгдэх тийм хандлага байна уу гэсэн нэгдүгээр асуудал. Энэ хадгаламжийг. 
 
Хоёрдугаарт нь, энэ гадна дотнын зээл бол одоо нөгөө том том бондуудыг чинь босгосон зээлүүд чинь 10.0 хувийн хүүтэй. Зарим нь бол 15.6 хувийн хүүтэй зээл байгаа шүү дээ. Энийгээ цэгцэлж өгөхгүйгээр бол ерөөсөө энэ хүүний асуудал ярихгүй. Өнөөдөр гаднаас бид зээл авахдаа 15.0 хувийн хүүтэй зээл авчихаад тэгээд хүүнийхээ, одоо өөрсдийнхөө өгч байгаа хүүг бууруулна гэдэг бол ерөөсөө ойлгомжгүй асуудал болоод байгаа байхгүй юу. Нэг ийм асуудал. 
 
Нөгөө талаасаа бол энэ эдийн засгийн, макро эдийн засгийн хувьд нь харж үзмээр байгаа юм. Тэгэхийн тулд энэ чинь сая өөрөө хэрэглээний зээл бий болчихоод байгаа юм. Тэр бол үнэн. Яг аж ахуйн зээл авч чадахгүй байна шүү дээ. Одоо тухайлах юм бол хэдэн том аж ахуйнууд л авч байдаг. Хөдөө орон нутаг, сум орон нутагт бол яг аж ахуйг жинхэнэ одоо классик утгаар нь аж ахуйн удирдагч нар байхгүй болсон. Жижиг дунд үйлдвэрийн эздүүд байхгүй болсон. Мэргэжлийн ажилтангууд байхгүй болсон. Тийм учраас яг жижиг, дунд үйлдвэрийн маш сайн төсөл буюу тэрийг удирдах аж ахуйн нэгжүүд байхгүй учраас аж ахуйн нэгжүүд рүү очиж байгаа зээл чинь өөрөө эрсдэл ихтэй. Нэгдүгээрт. 
 
Хоёрдугаарт, тийм одоо боловсон хүчний бодлогыг бол энэ макро эдийн засгийн түвшинд нь орж үзэхгүй бол Монголд одоо ерөөсөө мэргэлжийн ажилчин байхгүй. Мэргэжлийн ажилчин. Тийм учраас энэ жижиг, дунд үйлдвэрийн эздүүд, мастеруудыг бий болгох, яг жижиг, дунд үйлдвэр дээр өөрийнхөө гараар өөрөө хийгээд, өөрөө тооцоогоо хийгээд явдаг тийм жижиг, дунд үйлдвэрийн эздүүд байхгүй болчихоод байгаа юм л даа. Тэгэхээр ийм ийм зүйлүүдийг ингэж уяж өгмөөр байна. 
 
Хамгийн төгсгөлд нь энэ…/минут дуусав/
 
Д.Дамба-Очир: - 5 номер хариулъя. Төлөвлөгөө, тэгээд бусад зүйлүүдээ. Асуултад хариулаад явъя. 
 
Н.Баяртсайхан: - Зээлийн хүүг бууруулах стратегийг дагаж төлөвлөгөө гарна. Байгууллага бүрийн одоо төлөөллийг оролцуулсан ийм тушаал Санхүүгийн тогтвортой байдлын зөвлөлөөс гарсан байгаа. Монголбаннаас бол дэд Ерөнхийлөгч Б.Лхагвасүрэн энэ одоо төлөвлөгөө боловсруулах ажлыг хариуцаж байгаа. Монголбанкны зүгээс. Сангийн яамнаас бол Төрийн нарийн бичгийн дарга гэх мэтчилэн ингээд одоо байгууллага бүрийн төлөөлөлтэй ажлын хэсэг гаргаж төлөвлөгөө гаргана. 
 
Төлөвлөгөөний дагуу бас бусад баримт бичгүүд, журам, заавар, аргачлал гэх мэтчилэн олон зүйл боловсрогдож бид стратегийн баримт бичгээ хэрэгжүүлэх ёстой гэж ингэж үзэж байгаа. 
 
Д.Тэрбишдагва гишүүний хэлж байгаатай би бол бүрэн санал нэгдэж байна. Бид бол Санхүүгийн зах зээлийг хөгжүүлэх 2030 он хүртэлх хугацааны хөтөлбөр боловсруулсан. Тэгэхээр энэ хөтөлбөртэйгөө бид уялдуулж зээлийн хүү бууруулах стратегиэ боловсруулсан байгаа. Эдгээр баримт бичгүүд бол хоорондоо харилцан уялдаа холбоотой. 
 
За тэр хадгаламжийн хүү бууруулах, гадна дотноос авсан одоо өндөр хүүтэй зээлээ бага хүүтэй зээлээр солих гэх мэтчилэн эдгээр асуудлууд бол энд бол тусгалаа олсон байна. Тэр одоо боловсон хүчинтэй холбоотой асуудлуудыг бид төгсгөлийн хэсэгт буюу банкуудын эрсдэл удирдах чадварыг дээшлүүлэх, засаглалыг сайжруулах гэх мэтчилэн энэ хэсэгт бид нар бас тусгаж оруулж байгаа. 
 
Тэгээд энэ асуудлыг шийдвэрлэх явдал бол ганц Монголбанкнаас хамаарахгүй ээ. Энэ бол Засгийн газрын чиглэлээр хийх маш олон ажил байгаа. Эдгээр ажлуудыг хийж хэрэгжүүлэхэд Эдийн засгийн байнгын хорооноос бидэнд одоо чиглэл өгч дэмжлэг туслалцаа үзүүлж ажиллах байх гэж бид ингэж итгэж байгаа.
 
Д.Дамба-Очир: - Д.Тэрбишдагва гишүүн тодруулъя. 1 минут өгье. 
 
Д.Тэрбишдагва: - Би тэр энэ хадгаламжийн хүүг бууруулах чиглэлээр ямар ажил хийв гэж нэг асуусан. Хоёрт нь, энэ Япон, Солонгос мэтийн ийм том улс орнууд бол том том корпораци юм уу, том том корпорациудын банкинд хувь эзэмшдэг хувь нь бага байдаг. Энэ дээр бол орсон байна л даа. Нэг өмчлөгчид тавих дүрмийн сан гэж байгаа юм. Энэ бол зүйтэй. 
 
Тэгээд нэг өмчлөгчид тавих дүрмийн сангаа яаж бууруулах вэ? Тэгэхгүй бол одоо эздүүд нь өөрсдөө зээл авчихаад банк нь өөрөө өрөнд ороод л. Одоо дахин санхүүжүүлэх асуудал ингээд яриад байгаа байхгүй юу. Тийм учраас энэ эздийн хувийн хэмжээг багасгах олон паблик маягийн юм уу, эсвэл одоо олон хөрөнгө оруулагчтай тийм маягийн чиглэл рүү энэ дээр нэг алхам хийхгүй бол болохгүй байх л гэж бодогдоод байна л даа. Тэгэхгүй одоо бол манай юунууд чинь эздүүдэд яах вэ хэдийгээр нэг хувь заагаад өгчихсөн юм бий. Гэхдээ тэр чинь цаагуураа бол өөрийнхөө компани, пүүс, ах дүү…/минут дуусав/
 
Д.Дамба-Очир: - Хадгаламжийн хүүгийн талаар хариулъя. 5 номер. Өмчлөгч. Бас тийм. 
 
Н.Баяртсайхан: - Хадгаламжийн хүүг бууруулах арга замыг бид нар. Энэ ерөөсөө хамгийн чухал асуудал юм байна. Яагаад гэхээр манай арилжааны банкууд хадгаламж авахын төлөө хүүгээ өндөр болгож хоорондоо уралдаж байна. 
 
Нэгэнт өндөр өртөгтэй эх үүсвэр бүрдүүлсэн учраас ашиг орлого олохын тулд илүү одоо их хэмжээтэй зээлийн хүүгээр цаашдаа зээл олгодог. Ер нь зээл, зээлийн хүү өндөр байгаагийн нэг үндсэн шалтгаан бол энэ гэж үзэж байгаа. Тэгээд бид бол ойрын үед тодорхой арга хэмжээнүүдийг авч эхэлнэ. Тухайлбал, өнөөдөр мөнгөний бодлогын хүү бол зөвхөн overnight буюу нэг шөнийн хугацаатай эх үүсвэрийг татахад benchmark хэмжүүр болж одоо ингэж зээлийн хүү болж олгогдож байна. 
 
Тэгэхээр энэ хугацааг бид цаашдаа нэмэгдүүлэх, доор хаяж нэг сар, тэгээд цаашилбал 3 сар хүртэл хэмжээний хугацааны эх үүсвэрийг Монголбанкнаас татахад энэ хүүгээр одоо зээл олгоод эхлэх юм бол өндөр хадгаламжийн хүү зарлаж хоорондоо уралдах банкуудын уралдаан зогсоно гэж үзэж байгаа. 
 
Д.Дамба-Очир: - 5 номер дахиад цаг өгье. Энэ эздүүдийнх нь асуудлыг бас ярихгүй бол болохгүй нь. Хадгаламжийн хүү буулгах яг дорвитой арга хэмжээнүүдийг л хэлэхгүй бол болохгүй дээ. 
 
Н.Баяртсайхан: - Сая нэрлэсэн зүйл бол хамгийн дорвитой арга хэмжээ. Энэнээс одоо өөрөөр бидэнд өөр хэрэгслүүд одоохондоо бол одоо хүчээр буулгалтай биш. Өөр арга алга. Эдийн засгийн чиглэлийн алхам гэх юм бол ийм л зүйл байна. 
 
Банкуудын хувьцаа эзэмшигчдийг бол одоо девирсификацид оруулах, олон хувьцаа эзэмшигчтэй болгох. Энэ чиглэлийн ажлууд одоо хийгдээд явагдаж байгаа. Энийг бол бид банкны салбарын бүтцийн өөрчлөлтийн хүрээнд хийгдэж байна. Өнөөдөр Улсын Их Хурлаар хэлэлцэгдэж байгаа Банкны дахин хөрөнгөжүүлэлтийн тухай хууль ч гэсэн банкийг олон хувьцаа эзэмшигчтэй болгох. Энд бол девирсификаци оруулах энэ чиглэлийн одоо хамгийн том алхам бол энэ болох ёстой гэж үзэж байгаа. Банкуудад бид өөрийн хөрөнгийн дутагдаж байгаа эх үүсвэрийн хэмжээг тодорхойлоод 6 сарын хугацаатай даалгавар өгсөн. Энэ 6 сарын хугацаанд дутагдаж байгаа эх үүсвэрээ бүрдүүлэх ёстой. 
 
Нэгэнт одоо өөрийнх нь хөрөнгө чинээ, чадал хүрэхгй бол бусад хувьцаа эзэмшигчдийг татаж оролцуулж байж одоо тэр банкны өмч хөрөнгө, эзэмшигчдийнхээ тоог нэмэх замаар л асуудлыг шийдэхээс өөр аргагүй болно. Тэгэхээр одоо энэ 2018 оны үлдэж байгаа 6 сар бол банкны салбарыг эрүүлжүүлэх шийдвэрлэх ач холбогдолтой ийм 6 сар болж байгаа. Энэ хугацаанд зарим банкны хувьцаа эзэмшигчдийн харьцаанд өөрчлөлт гарах байх гэж бид хүлээж харж байгаа. 
 
Д.Дамба-Очир: - Л.Энх-Амгалан гишүүн асуултаа тавья. 
 
Л.Энх-Амгалан: - Зээлийн хүү бууруулах стратеги 2018-2023 оны стратегиа оруулж ирж байгааг бол олзуурхаж байна. 3 том стратеги. Тэгээд 11 ийм зорилт оруулж ирж байгаа. 
 
Ямар ч байсан 2018 оны мөнгөний бодлогыг Улсын Их Хурал батлахад ямар ч байсан энэ нэг зээлийн хүүг бууруулах үндэсний стратегитай болно гэсэн нэг зорилт тавьсан. Энэ зорилт маань бас биелэл болоод ингээд ороод ирж байгаад нэгдүгээрт олзуурхаж байгаа. 
 
Одоо ингээд үндсэндээ хүмүүс юу хүлээж байна вэ гэвэл бодитой шийдвэр, бодитой алхмуудыг л хүлээж байна л даа. Онолын маргаан биш. Зах зээлийн жамаараа хүү бууруулах ёстой юм уу. Эсвэл захиргаадалтын аргаар хүүг нь бууруулах ёстой юм уу гээд. Эдийн засагчид, онолчид ингээд хоёр хуваагдаад л. Шийдвэр гаргаж байгаа улсууд нь ч хүртэл хоёр хуваагдаад ингээд нийгэмд маш их том хүлээлтүүдийг ингээд бий болгосон байж байгаа. 
 
Одоо бодитой алхмууд л хэрэгтэй байна. Цаг алдахгүй алхмууд хэрэгтэй байна. Тийм учраас Н.Баяртсайхан Ерөнхийлөгчийн үгнээс ямар ч байсан ингээд нэг ийм зах зээлийн жамаараа хүү буурна гээд хаячихгүй юм байна гэж ойлголоо. Захиргааны одоо зохистой зохицуулалт гээд нэг олзуурхмаар нэг үг уначих шиг боллоо. Тийм. Макро зохистой бодлого гэж. Тийм ээ. Тэгэхээр тэр зохистой бодлогуудаа л одоо цаг алдалгүй хурдан авч өгөөчээ л гэж хүсээд байгаа юм. Энэ хүмүүс чинь цалингийн зээл, малчны зээл, орон сууцны зээл, тэтгэврийн зээл гээд л цөөн хэдэн нэг ийм ангилалтай. Жижиг, дунд үйлдвэр одоо бизнесийн зээлүүд. Тав зургаахан ангилал байгаа шүү дээ. 
 
Энэ тав зургаахан ангилал дотор хүмүүс баахан өндөр хүүтэй зээл авчихсан. Одоо энэ зээлийн хүүгээ яаж бууруулах вэ. Зээлийн дарамтнаасаа яаж гарах вэ. Өрийн дарамтнаасаа яаж гарах вэ гээд ёстой өдрийн бодол, шөнийн зүүд л ингээд болчихсон байж байгаа. 
 
Тэгээд одоо энэ стратегийн дагуу нэг ийм төлөвлөгөө гарах юм байна гэж ойлголоо. Төлөвлөгөөг бол би одоо энэ ондоо бол нэлээн тийм ахиц гарах ийм төлөвлөгөө гаргаасай гэж бодоод байгаа юм. Мэдээж нэг өргөс авсан юм шиг гоё болохгүй. Энийг ойлгож байна. Гэхдээ та нөхдийн маань энэ стратегийн тавьж байгаа зорилт чинь бас их чамламаар зорилт тавьж байна шүү дээ. 2023 оны төгсгөлд одоогийн түвшингөөс 5-аас 7 нэгжээр л бууруулах боломжтой гэдэг чинь одоо юу гэсэн үг юм бэ? Одоо энэ чинь 20.0 хувьтай байгаа зээл. 5 жилийн дараа 5-аас 7 хувиар буурна гэдэг бол энэ чинь дэндүү чамлалттай шүү дээ. Тийм биз дээ. 
 
Түрүүн энэ Эдийн засгийн байнгын хороон дээр ярилцаж байхад Монголбанкны Н.Баяртсайхан Ерөнхийлөгч бол байгаагүй. Бодитой энэ жил гэхэд хэрэв одоо ингээд бид нар стратеги төлөвлөгөөгөө батлуулаад Улсын Их Хурлаас одоо эрх зүйн энэ шинэчлэлүүдийг хийгээд өгөх юм бол бид нар хамгийн багадаа гэхэд 3 хувь бодитойгоор буух бололцоо бий гэж та бүхэн судалгаа танилцуулж байсан шүү дээ. Зөвхөн энэ жилийг би яриад байна шүү дээ. Тийм оны сүүл гэхэд. 3 хувь гэж хэлсэн шүү. 3 хувь гэж хэлсэн. Гэтэл та нар 5 жилийн дараа 5-аас 7 хувь буурах юм гэдэг ийм зорилт тавих юм бол бид нар өнөөдөр энэ зээлийн хүү бууруулах ийм стратеги батлаад суумааргүй байна шүү дээ. Энийг баталж өгмөөргүй байна тэгвэл. Чамлалттай байна. Батална гэж ойлгоод байгаа шүү дээ. Би хэлэлцүүлээд энэний дагуу Их Хурлын тогтоол батална гэж ойлгоод байгаа шүү дээ. 
 
Эдийн засгийн хорооны тогтоол батална. Тэгж байж л бид нар арга хэмжээгээ авна шүү дээ. Одоо энэ моргейжийн зээлийн нөхцөлүүдийн асуудал байж байгаа. Урьдчилгаа төлбөрүүд нь маш өндөр. Тэгээд 20, 30 жил төлөөд дараа нь ингээд л өөрөө нөгөө түрээсийн байранд амьдарч байгаа шиг ийм бүтцийн, зээлийн бүтцийн өөрчлөлтүүдийг хийх зайлшгүй ийм шаардлага амьдрал дээр өнөөдөр байна. Бүгдээрээ энэ зээлийн зовлонтой амьдарч байгаа. 
 
Тийм учраас бол ийм бодитой алхмуудыг л энэ ард түмэнд одоо цаг алдалгүйгээр хийж өгөөчээ. Өнөөдрийн энэ танилцуулж байгаа стратеги, хийх гэж ажлууд чинь бол арай л жаахан чамлалттай санагдаад байна шүү. Энэ дээр л би тайлбар авах гээд байна. Одоо тэгэхээр өнөөдрийн яг бодит байдал бол яг Монгол Улстай адилхан орлоготой улсын хэмжээтэй харьцуулахад бид нар Монгол Улсад байгаа зээлийн хүү чинь 5 хувиар өндөр байж байгаа. Өндөр хөгжилтэй орнуудтай харьцуулахад 10 хувиар өндөр байж байгаа. Тэгэхээр нэг хувьч гэсэн буураасай гэж бодож байгаа байхгүй юу. 
 
Д.Дамба-Очир: - Монголбанкны Ерөнхийлөгч нэг юм бас нэмээд хариулчихаач. Энэ арилжааны банкны эздүүдтэй нэг сууж болдоггүй юм уу та нар. Хүчээр буулгахгүй л гээд байгаа. Тэгээд хадгаламжийн эх үүсвэрийг хадгаламж. Одоо өөрөөр хэлбэл зээлийн эх үүсвэрийг жаахан буулгах асуудлуудыг л ярихгүй бол бид нар бол ингээд ярихад их хэцүү дээ наадах юмнууд чинь. Би бол олон талаас нь хараад л байгаа. Асуултад хариулаад явъя. 5 номер. 
 
Н.Баяртсайхан: - Бид тодорхой бодит алхмуудыг бол хийж эхэлнэ. Гэхдээ энэ шийдвэрүүд бол Мөнгөний бодлогын хороон дээр гарах учраас одоо би энд одоо бие дааж ийм тийм шийдвэр гарах гэж байна гэж хэлэхэд бол жаахан эрт байна. Бид 6 дугаар сарын 15-ны өдөр үдээс хойш Мөнгөний бодлогын хорооны анхдугаар хурлаас гарч байгаа шийдвэрүүдийг бол зарлана. 15-ны өдөр. Тав дахь өдөр. 
 
Тэгэхээр тэр дээр одоо Мөнгөний бодлогын хорооноос гарах бодит алхмууд. Энэ бол зөвхөн эхлэл. Одоо энэ алхмуудаа бид нар зарлаж эхэлнэ гэж ингэж бодож байгаа. Энэ бол голдуу макро зохистой бодлогын шинжтэй алхмууд байх юм. 
 
Таны хэлсэнтэй би бол санал нэг байна. Энэ зээлийн хүү бууруулах энэ асуудлыг бол өргөс авсан мэт одоо ганц далайлтаар шийдэх бололцоогүй. Энэ бол нэлээд урт хугацааны тууштай тасралтгүй үйл ажиллагаа шаардсан ийм стратегийн баримт бичиг. Бид энэ баримт бичгээ хэрэгжүүлэхийн төлөө тууштай ажиллах болно. 
 
5-аас 7 хувь гээд биччихсэн тал байгаа. Энэ бол яах вэ чамлалттай байж болно. Гэхдээ энэ бол бид нарын тавьж байгаа минимум зорилт. Тэрнээс цаашаа явж хэрэгжүүлэхийн төлөө л бид мэдээж ажиллана. Тэгэхээр энэ асуудлыг бид бас одоо таны хэлснийг бид анхааралдаа авлаа. Цаашид одоо үүнээс илүү сайн болгох ямар арга зам байна вэ гэдгийг бол бид нар мэдээж анхаарч л таарна. 
 
Тэр банкны эзэд одоо юу байх вэ тэр хувьцаа эзэмшигчтэй сууж болохгүй юу гэж. Яах вэ өнөөдрийн Монголбанкны практик бол бид нар дандаа гүйцэтгэх захирлуудтай л уулзаж ажиллаж байгаа. Би бол хувьдаа Монголбанкны Ерөнхийлөгчийн хувьд банкны гүйцэтгэх захирлуудтай өдөр тутмын харилцаатай холбоотой байна. 
 
Тэгэхээр хувьцаа эзэмшигчид гэхээр тэр чинь нэлээд одоо олон хүмүүс. Цаана нь зарим банкны хувьцаа эзэмшигчид гээд одоо компаниуд байж байгаа. Тэр компанийн хувьцаа эзэмшигчид гээд ярих юм бол энэ чинь нэлээд өргөн дэлгэр болоод явчихдаг учраас энэ асуудлыг хууль эрх зүйн хувьд. За тэгээд процедурын хувьд яаж…
 
Д.Дамба-Очир: - Би асуултаа буруу тавьсан байна. Тэгвэл банкны гүйцэтгэх захирлуудтай сууж болдоггүй юм уу гэж хэлье. 
 
Н.Баяртсайхан: - Гүйцэтгэх захирлуудтай бид бол тогтмол уулзаж ажиллаж байгаа. Энэ стратегийн баримт бичгийг боловсруулах ажилд банкны гүйцэтгэх захирлууд бүгдээрээ оролцсон. 
 
Д.Дамба-Очир: - Жигнэсэн дундаж хүүгээ, хадгаламжийн хүүгээ тохиролцож болох байхгүй юу. Болно шүү дээ та нар. Би болно гэж бодож байгаа. Тийм ч учраас өнөөдөр одоо валютын ханш бол тогтвортой байна гээд бид нар ярьж байгаа учраас хүмүүс валютаар доллараар зээл авах нь аргагүй шүү дээ. Хүү нь бага байгаа юм чинь арга байхгүй шүү дээ наадах чинь. Тийм болохоор ханшийг бол тогтвортой байлгана гэж ярьж байгаа үед бол тэр гүйцэтгэх захирлуудтай суух нь зүйтэй гэж би зүгээр хэлэх гэж байна. Би ч өөрөө суусан шүү дээ. Нэг удаа суусан. Албан бус маягаар суух хэрэгтэй. Хүчээр шийддэггүй юм уу гэхээр захиргааны аргаар шийддэг юм уу гээд та нарт бол энэ боломж нь байгаа шүү гэж би хэлэх гээд байгаа юм. Л.Болд гишүүн асуултаа тавья. 
 
Л.Болд: - Хоёр асуулт байгаа юм. Нэгд нь, одоо яг Монголбанкны шинэ удирдлага ажилдаа ороод энэ хоёр жилийн хугацаанд яг ажил авах үед зээлийн түвшин яг хэд байсан юм. Одоо энэ хоёр жилийн дотор ер нь ямар нэгэн одоо дээшээ доошоо өөрчлөгдөж байгаа хандлага өнөөдөр ямар түвшинд байна, юу нөлөөлж байна, юу нөлөөлөхгүй байна. Энэ талаар нэг тодруулга авмаар байгаа. 
 
Хоёрт, энэ цалин, тэтгэврийн зээл. Хүний амьжиргаанд одоо амь амьдралд нь холбогдох ийм барьцаатай зээлүүд байгаа юм л даа. Энэ зээлүүдийн одоо түвшин одоо яг сүүлийн байдлаар ямар байна вэ. Одоо цалингийн зээл хэд байна. Хүү нь хэд байна. Тэтгэврийн зээл хэд байна. Хүү нь хэд байна. Газар, хашаа, орон гэрээ барьцаалсан зээлүүд. Мал хөрөнгөө барьцаалсан зээлүүд өнөөдөр яг хэдий хэмжээнд хүү нь хэд байна. Энэ тал дээр нэг тодруулга өгөөч гэж хүсэж байна. 
 
Д.Дамба-Очир: - 5 номер хариулах уу? Тийм ээ. За Монголбанкны Ерөнхийлөгч. Тодруулах зүйл байвал бусад яг хариуцсан мэргэжилтнүүд нь хариулаад яваарай. 
 
Н.Баяртсайхан: - Эхний асуултад манай Судалгаа, статистикийн газрын захирал Д.Ган-Очир хариулна. Хоёр дахь, хэрэглээний зээлтэй холбоотой асуултад Монголбанкны Мөнгөний бодлогын газрын захирал Б.Баярдаваа хариулна. 
 
Д.Дамба-Очир: - 5 номер.
 
Д.Ган-Очир: - Эхний зээлийн хүүтэй холбоотой асуултад хариулъя. Л.Болд гишүүний. 
 
2016 оны 10 дугаар сарын байдлаар зээлийн хүү бол 20.6 хувьтай байсан. Яг жигнэсэн дунджаараа буюу бүх төрлийн зээлүүдийг бүх хугацааных нь ангиллын нийлүүлээд жигнэсэн дундаж 20.6 байсан. 2018 оны 4 дүгээр сарын эцсийн байдлаар бол 19.3 хувь болоод буусан байгаа. 
 
Зээлийнх нь ангиллаар нь аваад үзэх юм бол яг 2018 оны 4 дүгээр сарын байдлаар цалин, тэтгэврийн зээл бол 18.7 хувьтай. Үл хөдлөх хөрөнгийн зээл бол 13.4 хувьтай. Хадгаламж барьцаалсан зээл 17.6 хувьтай. Худалдааны зээл бол 20.1 хувьтай. Автомашин барьцаалсан зээл, автомашины зээл 17.9 хувьтай. Кастын зээл 22.9 хувьтай. Хөдөө аж ахуйн зээл 21.9 хувьтай гэсэн ийм хүүний статистик байгаа. 
 
Бид бүхэн бас Монголбанк дээр зээлийг бол иргэдийн зээл, тэр дотроо сая миний дурдсан зээлийн ангиллаар гаргадаг. Ерөнхийдөө Ерөнхийлөгчийн дээр дурдсанчлан хэрэглээний болон тэтгэврийн зээлийн өсөлт бол хамгийн өндөр буюу 40 гаруй хувьтай. Нийт иргэдийн авсан зээл бол 7.1 их наяд байгаа. Үүнээс цалин тэтгэврийн зээл бол 3.2 их наядыг нь. Үл хөдлөх хөрөнгийн зээл 1.7 их наяд. Бусад зээлүүд нь бол нийлээд үлдсэн тэр 3 их наяд төгрөгийн зээл байна гэсэн ийм статистик мэдээлэл гарч байгаа юм. 
 
Д.Дамба-Очир: - Дээшээ доошоо буусныг нь хэлэхгүй бол болохгүй байх даа. 2 жилийн өмнө ямар байсан. Өнөөдөр ямар байгаа юм. Д.Ган-Очир. 
 
Д.Ган-Очир: - Нийт зээлийн өсөлт бол яг одоогоор бол бид бүхэн нийт зээлийн өсөлт бол 12.2 хувьтай байгаа. Үүний хамгийн гол өсөлт буюу одоо энэ 12.0 хувийн өсөлтийн 8 нэгж хувийг нь бол хэрэглээний зээл. 10 нэгж хувийг нь бол дангаараа хэрэглээний зээл байгаа. Харин худалдааны зээл бол 1 орчим нэгж хувийг нь. За бусад салбарын зээлүүд нь бол 1.5 нэгж хувийг нь бүрдүүлж байна гэсэн ийм статистик мэдээлэл байгаа. 
 
Өөрөөр хэлбэл цалин, тэтгэврийн зээл маань энэ ерөнхийдөө зээлийн өсөлтийн голыг тодорхойлоод үлдсэн жижиг, дунд үйлдвэрлэл, барилга, уул уурхайн зээлүүдийн өсөлт бол үндсэндээ маш бага буюу зогсолттой байна гэсэн статистик мэдээлэл гарч байна. 
 
Д.Дамба-Очир: - Д.Ган-Очир оо, нэг юм асуугаад байна л даа. Зээлийн хүү хэр зэрэг яаж бууж байна гэдгийг асуугаад байна л даа. Зээлийн хэмжээнээсээ гадна. За яах вэ зээл өсөж байгаа юм байж. Зээлийн хүү.
 
Д.Ган-Очир: - Зээлийн хүү бол 20.6 байсан. Одоо бол ерөнхийдөө буугаад 19.3 хувь болчихсон байгаа. Бид бүхэн бол цаашдаа бол энэ зээлийн хүүний, бодлогын хүүний бууралт бол ирэх саруудад бол нэлээд бодитойгоор нөлөөлөөд зээлийн хүү бол үргэлжлээд бууна гэсэн хүлээлттэй байгаа. Учир нь банкуудын татан төвлөрүүлж байгаа хөрөнгийн дунджаар бол 10 орчим хувьтай байгаа. Бодлогын хүү буюу үнэт цаас дээр байршуулахаар 10 хувь болж байгаа. Тэгэхээр ерөнхийдөө бол банк бол ашигт ажиллагааны хувьд бол хүүний зөрүүнээс ашгаа олохоо больж байгаа. Тэгэхээр ашигт ажиллагаагаа хэвийн хадгалах, өөрийн хөрөнгөө нэмэгдүүлэх, улмаар банкны зээлжүүлэлтээ идэвхжүүлэхийн тулд зээлээ гаргана. Үүний тулд зээлийн зах зээл дээр өрсөлдөөн бий болоод зээлийн хүү цаашдаа бол 19.3 хувиасаа буурах. Макро эдийн засгийн орчин, санхүүгийн орчин нь бол бүрдсэн байгаа гэж харж байгаа. Үргэлжлээд буурна гэж хүлээж байгаа. 
 
Д.Дамба-Очир: - Б.Жавхлан гишүүн асуултаа тавья. Б.Жавхлан гишүүн байж байгаарай. Л.Болд гишүүн 1 минут тодруулъя гэнэ. 
 
Л.Болд: - Байнгын хорооны гишүүдэд энэ саяны судалгаануудыг өгчихвөл сайн байна. Бас энэ стратегийг яриад дараа нь тогтоол шийдвэр гаргахад бол бас энэ судалгаанууд дээр анализ хийх хэрэг байгаа. 
 
Зүгээр нэг тодруулах асуудал байгаа юм. Одоо энэ маш их анхаарал татаж байгаа асуудал бол одоо энэ иргэдийн зээлийг тэглэх асуудал байгаа шүү дээ. Энэ тал дээр одоо Монголбанк ямар бодлоготой байна, ямар боломжууд байна? Ямархуу хэмжээний хөрөнгө мөнгөний шаардлага хэрэгцээ гарах вэ? Энэ дээр ер нь одоо та бүхэнд бодож байгаа гарц, өөрсдийн үзэл бодол хэрэгтэй байна. 
 
Д.Дамба-Очир: - Л.Болд гишүүн бол банк дээр бол тэглээд явчих юм байна. Хүүгээ. Тийм ээ. Зээлээ тэглээд явчих юм байна. Бусад нь яах юм байгаа юм. За тэгэхээр асуултад хариулъя. 5 номер хариулъя. Зээл тэглэнэ гэсэн ойлголт байхгүй байхаа. Гэхдээ хариулъя. Д.Ган-Очир. Б.Баярдаваа энэ дээр нэг хариулаадахдаа. 
 
Б.Баярдаваа: - Л.Болд гишүүний асуусан асуултад хариулъя. Нийтдээ бол яах вэ сүүлийн үед нийгэм даяар нэг ийм сонгуулийн үеэр гарсан ярианаас болоод ийм хандлага яваад байгаа. Зарим тохиолдолд бол иргэд бүр би зээл авчих юм бол сүүлд нь энэ зээл маань надад үнэгүй хүрч ирээд тэглэчих байх гэдэг агуулгаар хүртэл шинэ зээл авах тийм хандлагууд бас яваад байгаа. 
 
Тэгэхээр зэрэг энэ бол нөгөө эргээд санхүүгийн систем дээрээ бас их тийм муу мэдээ болж яваад байгаа. Тэгээд энийг хэрвээ тэглэх тухай асуудал яригдах юм бол эдийн засагт нийтдээ нэг 7.1, яг өнөөдрийн байдлаар бол 7.2 их наяд төгрөгийн…/минут дуусав/
 
Д.Дамба-Очир: - Б.Жавхлан гишүүн асуултаа тавья. 
 
Б.Жавхлан: - Асуулт Байнгын хороон даргаасаа эхэлмээр байна. Одоо бид нар чинь энэ стратегиа сонсчихоод эндээс тогтоол, ямар нэгэн шийдвэр, чиглэл гарах юм уу? За тийм. 
 
Хэрвээ эндээс юм гарна гэвэл их сайн байна. Тогтоол юм уу, шийдвэр, чиглэл гарна гэвэл их сайн байна. Зүгээр тогтоолын төсөл дагаж орж ирээгүй учраас тэгж асууж байгаа юм шүү. 
 
Энэ удаагийн зээлийн хүү бууруулах стратегийн зорилтууд энэ стратегийн төлөвлөгөөг харлаа. Тэгээд хэрэгжилт дээрээ ямар байх юм. Хэрэгжилт нь одоо үнэхээр урд өмнөхүүдээсээ илүү эффекттэй илүү сайн байгаасай гэж хүсэж байна. Оруулж ирж байгаа, оруулж ирсэн зүйлүүдээ уншихад бол одоо үеийн үед миний мэдэхийн лав сүүлийн одоо бараг 4, 5 Их Хурал болгоноос, үе үеийн Их Хурал болгоноос энэ зээлийн хүүтэй холбоотой ийм стратеги. Хүү бууруулах ийм төлөвлөгөө юмнуудыг батлах үед нь батлаад, хэлэлцэх үед нь хэлэлцээд ингээд явж байсан. Тэгэхээр энэ удаагийнх нь илүү одоо хэрэгжилт дээрээ үр дүнтэй байгаасай гэж хүсэж байна.
 
 Тэгээд нэг ийм юм байна. Энэ талаар явах вэ. Энд ингээд уншихаар бүр ойлгоё гээд хичээгээд уншихаар зарим газруудад нь бол ойлголт өгөхөөр зүйлүүд байна. Илүү тодруулах нэг зүйл байна. Өнөөдөр манай эдийн засгийн энэ гаж бүтэц буюу энд одоо дурдсанаар гадаад шокоос хамааралтай эдийн засгийн ийм эмзэг эрсдэлтэй энэ байдал маань ийм эдийн засгийн бүтэцтэй бид нар маш их өндөр өртгөөр төлбөр хийж байгаа. Төв банкны бодлогын хүүгээр ингээд 10-аас 12 хувийн төлбөр хийж байна. Дээрээс нь олон нийт, ард түмэн өөрсдийнхөө хуримтлалаас инфляциар дамжуулж 8-аас 11 хувийн ийм алдагдлаар бас төлж байгаа. Маш өндөр ийм өртөгтэйгөөр өнөөдрийн эдийн засгийн бүтцийг ингэж бид өнгөрүүлж байна л даа. 
 
Тэгэхээр ерөөсөө хамгийн гол зүйл бол энэ эдийн засгийнхаа, өнөөдрийнхөө бүтцийн энэ гаж байдлыг л бид янзлах ёстой байгаа. Энийг Төв банк дангаараа чадахгүй. Төв банк дангаараа чадахгүй. Тэгэхээр энэ удаагийн Их Хурал дээр оруулж ирэх зүйл чинь бол Засгийн газартайгаа хамтарч бодлогын түвшинд энэ дунд, урт хугацааны зорилтдоо манай эдийн засаг өөрөө ямар болох ёстой юм бэ гэдэг тэр зорилт, тэр бүтцээ уг нь зорилго тавьж оруулж ирмээр байгаа юм. Тэгэхгүй ингээд яг нөгөө бодлогын хүүтэйгээ холбоод эд нар ингээд яваад байхаар энэ чинь ерөөсөө яг тийм онолын сурах бичиг шиг эргээд тийм болчихоод байна. Уг нь маш яг цохилттойгоор Засгийн газартайгаа хамтраад энэ бүтцийг энэ 4 жилийн дотор, цаашилбал одоо 8 жилийн дотор бид нар ингэж өөрчлөөд уул уурхайгаас хэт хамааралтай, энэ уул уурхайн түүхий эдээс дамжаад одоо гадаад шок манайд шууд орж ирдэг энэ эмзэг байдлаасаа бид нар салаад 2020 он гэхэд уул уурхайгаас хамааралтай эдийн засаг, одоо уул уурхайгаас хамааралтай дотоодын нийт бүтээгдэхүүний төрлүүд маань одоо эдийн засгийн юу гэдэг юм одоо 50-иас доош 30, 40 хувь дээр очно. Цаашдаа энийгээ бүр 20.0 хувь хүртэл бууруулна. Ийм зорилт Засгийн газартайгаа хамтарч оруулж ирэх юм бол өшөө илүү үр дүнтэй байх болов уу гэж ингэж бодож байна. Хэрвээ тогтоол гарах юм бол тэр талаар нь бас заалтууд орно байх гэж бодож байна. 
 
Дээрээс нь энэ зээлийн хүү бууруулах стратегийн зорилтууд гээд нөгөө 11 зүйл, 3 бүлэгт хуваасан байна шүү дээ. Тийм ээ. Нэгдүгээрт, тэр одоо макро бүтэцтэй холбоотой. Хоёрдугаарт, Төв банкны бодлогын хэрэгслүүдийн эффект гэж байна. Гуравдугаарт нь. За энэ хоёр хэрвээ биелэх юм бол банкууд өөрсдөө эрсдэлээ бууруулах замаар одоо зардлаа бууруулна. 
 
Тэгэхээр одоо яг нөгөө Улаанбаатарын утааг шиг. Улаанбаатарын утаа өнөөдрийн түвшинд хүрэхэд гэр хорооллын утаа хэдэн хувьд нь байна. Машины утаа хэдэн хувьд нь байна гэдэг шиг өнөөдрийн энэ зээлийн хүү 20.0 хувь байхад энэ манай макро эдийн засгийн бүтцийн энэ гажиг байдал маань хэдэн хувийнх нь шалтгаан нь болж байгаа юм. Бодлогын хүүгийн одоо эффектгүй нөлөө багатай байгаа шалтгаан нь хэдэн хувь нь болж байгаа юм. 
 
Д.Дамба-Очир: - Б.Жавхлан гишүүнд 1 минут тодруулах. 
 
Б.Жавхлан: - Банкуудын эрсдэлийн түвшингөөс болж байгаа тэр үйл ажиллагааны зардал нь яг зээлийн хүүгийн хэдэн хувь нь болж байгаа юм. Тэгээд энэ даацуудыг нь гаргаж байгаад тэгээд бидний яг ажиллах төлөвлөгөө, бодлогын маань ажлууд нь яг энэ хувь хувиа дагаад дунд, урт хугацаанд хэрэгжих тийм нарийн төлөвлөгөөнүүдээ бид нар гаргаж өгөх ёстой. Тэгэхгүй ингэхээр энэ гурав чинь ерөөсөө нэг жигд юм шиг харагдаад байгаа байхгүй юу. Гэтэл хамгийн том шалтгаан чинь одоо манай макро бүтэц шүү дээ. Тэрийгээ ярьдаггүй байхгүй юу. Энийг бол богино хугацаанд бид нар шийдэх боломж байхгүй л дээ. Гэхдээ энийгээ заавал бид нар ярьж энэ макро бодлогоо бид нар заавал төлөвлөх ёстой. Яг өнөө маргаашгүй яг ингээд нөгөө өргөс сугалаад авчих гэж байгаа юм шиг тийм хэмжээнд одоо бүгд мэдээж хүлээлттэй байдаг. Тэрийг хүсдэг. Гэхдээ тийм боломж байхгүй. 
 
За гашуун боловч юу үнэн бэ гэх юм бол бид нар эдийн засгийн бүтцээ өөрчилж чадахгүй бол 2020 онд түрүүний хэлдэг тэр 5 хувь, 6 хувь ч буулгах боломж байхгүй шүү дээ. 2, 3 хувь ч буулгах боломж байхгүй. 
 
Д.Дамба-Очир: - М.Оюунчимэг гишүүнийг бас оруулчихаарай. Асуух асуулттай гишүүдийн дунд. 
 
Би Б.Жавхлан гишүүний асуултад хариулаадахъя. Энэ бол Монголбанкны оруулж ирж байгаа Зээлийн хүүг бууруулах стратегийн төлөвлөгөө гэдэг бол Эдийн засгийн байнгын хороон дээр түрүүн баталсан. Тогтоол баталсан шүү дээ бид нар. Баталж өгсөн. Чиглэл өгсөн. Тогтоол гаргаад. Тэр чиглэлийн дагуу стратеги төлөвлөгөө боловсруулаад оруулж ирж байгаа юм. Энэ бол танилцуулж байгаа юм. 
 
Дээрээс нь энэ төлөвлөгөөгөө бол Тогтвортой байдлын зөвлөлөөрөө. Сангийн яам, бусад бүгдээрээ нийлж байгаад баталсан гэж би ойлгож байгаа. Тийм учраас би өнөөдөр тэр Сангийн яамны тэр сайд нь байж байгаа ч гэж хэлээд байгаа учир нь ердөөсөө л тэр байгаа юм. 
 
Тийм болохоор энд бол танилцуулга хийж байгаа гэж ойлгох хэрэгтэй. Гарахгүй гэж ойлгох хэрэгтэй. Тэгээд асуултад хариулаад явъя. 4 номер асуултад хариулъя. 
 
Н.Баяртсайхан: - Бид энэ Зээлийн хүү бууруулах стратегийн баримт бичгийг боловсруулахдаа ямар ч гэсэн одоо бодитой байх хандлага, бодитой байх энэ зарчмыг баримталсан. Өөрөөр хэлбэл одоогийн түвшинд эхний ээлжинд өөрсдийнхөө одоо хийж чадах тэр зорилтуудыг авч үзье гэж. 
 
Үнэхээр одоо энэ олон арван жил явж ирсэн, бүрэлдэж тогтсон эдийн засгийн тогтолцоо бүтэц гажуудлыг засна гэх юм бол бид нарт бол нэлээд урт хугацаа хэрэгтэй. Үгүй яах вэ тийм том зорилтыг дэвшүүлж болно л доо. Гэхдээ хэрэгжүүлж чадахгүй байж байтал одоогийн Улсын Их Хурал, Засгийн газар, тэгээд Монголбанкны Ерөнхийлөгчийн бүрэн эрхийн хугацаа дуусаад зүгээр нэг сайхан тэнгэрт дүүжлэгдсэн зорилт болоод өнгөрөх ийм магадлал бас байгаа юм. 
 
Тэгэхээр бид энэнээс зайлсхийж яг одоогийн түвшинд зайлшгүй авч хэрэгжүүлэх ёстой арга хэмжээнийхээ жагсаалтуудыг одоо бид ингэж оруулж ирсэн. Тэр бодлого зорилтуудаа тавьсан гэж үзэх хэрэгтэй. 
 
Гэхдээ тэр эдийн засгийн бүтцийн өөрчлөлтүүдийн асуудлуудыг бид бол ерөөсөө орхигдуулаагүй. Б.Жавхлан гишүүн та бид нарын дэвшүүлж байгаа дөрөвдүгээр зорилтыг та одоо харахыг хүсье. Тэрийг тэр нь эдийн засгийг төрөлжүүлэх, дотоод хуримтлалыг нэмэгдүүлэх гэсэн ийм зорилт байгаа. Энэ зорилтынхоо хүрээнд бид нар бас энэ эдийн засгийн бүтцээ оновчтой болгох, эдийн засгийг төрөлжүүлэх, томоохон төсөл хөтөлбөрүүдээ одоо амжилттай хэрэгжүүлэх, мега төслүүдийг эхлүүлэх гэх мэтчилэн яг одоогийн түвшинд яаралтай хийж эхлэх ёстой арга хэмжээнүүдийгээ энд тусгаж оруулсан байгаа. 
 
Тэгээд энэ төгсгөлд нь нэг зүйл хэлэхэд одоо Төв банк бол одоо аль ч улс оронд бол маш чухал эдийн засгийн институци. Бид бол энэнийхээ ач холбогдол, хариуцлагаа ойлгож байгаа. Гэхдээ ганц Төв банк, тэгээд одоо Төв банкны хийж хэрэгжүүлдэг мөнгөний бодлогоор эдийн засгийн бүх асуудлыг шийдвэрлэх энэ боломж бололцоо бол хязгаарлагдмал. Тийм учраас үнэхээр одоо нийгмийн шинжтэй, эдийн засгийн өөрчлөн байгуулалт, бүтээн байгуулалтын шинжтэй томоохон асуудлуудыг шийднэ гэх юм бол энэ дээр бусад эдийн засгийн институциуд, төрийн байгууллагуудын үүрэг оролцоог маш тодорхой болгож оролцуулах явдал бол туйлын чухал байгаа. Тэгэхээр энэ чиглэлээр манай Эдийн засгийн байнгын хороо бас анхаарч эдгээр байгууллагуудын уялдаа холбоог хангах, координаци хийх ажил дээр бидэнд дэмжлэг үзүүлэх байхаа гэж бид хүлээж байгаа юм. 
 
Д.Дамба-Очир: - Ер нь зүгээр гишүүддээ хэлэхэд сая өнгөрсөн долоо хоног. Тэрний урд талын долоо хоногт байхаа. Тийм ээ. Монголбанкны нөгөө нэг тайланг сонссон. Тэрний дагуу бас тогтоол, чиглэл өгч байгаа. Тэгэхээр энэ өчигдөр байна уу. Би бас зураад гаргасан. Тийм учраас ойр ойрхон хоёр гурван тогтоолын чиглэлүүд бол өгөөд явж байгаа юм. 
 
Энэ тав дахь өдөр Ерөнхий сайд бас яг энэ асуулгаар зээлийн хүүг бууруулах асуудлаар Сангийн яам, Засгийн газраас хийж байгаа ажлуудын талаар бас асуултад хариулна. М.Оюунчимэг гишүүн асуултаа тавиад явъя. 
 
М.Оюунчимэг: - Өнгөрсөн Баасан гарагийн нэгдсэн чуулган дээр, бас даргын зөвлөлийн хурал дээр Монголбанкнаас боловсруулсан Зээлийн хүүгийн стратегийг эхлээд сонсъё гэсэн хүсэлтийг бид тавьсан. Тэгээд бас энэ хүсэлтээр Эдийн засгийн байнгын хороо маань өнөөдөр энэ асуудлыг оруулж ирж хэлэлцүүлж байгаад баярлаж байна. 
 
Ер нь бол тогтоол юм уу, энэ тодорхой шийдвэр юм уу, журам гарах ёстой гэж би бодож байна. Эндээс. Ийм байх ёстой болов уу гэж харагдаж байна. Ирэх тав дахь өдөр бол миний тавьсан асуулгад хариулахаар байгаа. 
 
Тэгээд бид нар бас Монголбанкны өөрийнх нь байр суурь, стратегийг сонсож судлахаасаа гадна арилжааны одоо системийн хэмжээнд нөлөөлөх арилжааны банкуудын удирдлага, салбар хэлтсийн дарга нартай ч бас уулзаж нэлээд их мэдээллүүд өнгөрсөн хугацаанд авлаа л даа. Тэгээд ихэнхи хүмүүс маань ярьж байна л даа. Нөгөө системд нөлөөлөх банкууд маань. Өнөөдөр инфляцийг Монголбанк маань 8 хувьд барина гээд байгаа. Инфляцийг 8 хувьд гээд аваад үзэхэд энэ дээр одоо нөгөө марж 2 гээд нэмэхээр хадгаламжийн хүүг жишээлбэл Монголбанк юм уу, Их Хурал хамтраад захиргааны арга гэдгээр 10 хувь дээр жишээлбэл хэрвээ журам гаргаад ч юм уу шийдээд өгчихвөл бид маргаашнаас ч юм уу хэрэгжүүлэх бололцоо байгаа гэсэн саналыг жишээлбэл системд нөлөөлөх арилжааны банкууд хэлээд байсан. 
 
Энэ дээр яах вэ нөгөө инфляцийг бусад улс орнууд, манайх 8 гээд л өндөр байгаад байна. Инфляци 8. Өндөр байгаа нь мэдээж өнөөдөр доллар 2415.0 байгаад байна. Бид долларын ханшийг бууруулж байж энэ зээлийн хүүд чинь энэ нөлөөлнө шүү дээ. Тэгээд долларын ханшийг бууруулахын тулд та нар яриад байгаа. 30, 40 тэрбум төгрөгийн валютын нөөцтэй байж бид нар өнөөдөр энэ өмнөө тавьсан зорилтоо биелүүлэх энэ бололцоонууд нээгдэнэ гээд байдаг. 
 
Тэгэхээр энийг харж байхад түрүүн бас хэн гишүүн, Б.Жавхлан гишүүний хэлдэг шиг онолын сурах бичиг гэдэг шиг маш зөв юмнууд тусгагдсан байгаа хэрнээ яг тодорхой шийдлүүд энд жишээлбэл харагдахгүй байна л даа. 
 
Одоо яг саяын хэлээд байгаа инфляцийг та бүхэн өөрсдөө амласан. 2018 оны жилийн эцэс гэхэд бид зээлийн хүүг 3 хувиар юм уу бууруулна гэж амлачихаад одоо сая 5 жилийн дотор 5-аас 7 хувьтай гэдэг чинь зүгээр нэг юу болчихоод байна шүү дээ. Хүлээлт л үүсгэсэн асуудал болчихоод байна л даа. 
 
Тэгэхээр би хэлмээр байна. Энэ маш тодорхой тусгамаар байна. Яг яаж буулгах юм бэ? Одоо энэ дээр Монголбанкныхан хариулт өгөхгүй юу. Та бүхний амласан 3 хувийн хүүд жишээлбэл зээлийн хүүг бууруулахад энэ өнөөдөр байгаа инфляцийн 8 хувь дээр барих. Энэ дээр энэ саяын хэлээд байгаа хадгаламжийн зээлийн хүүг хэрвээ тэр системд нөлөөлөх банкуудын бас бололцоотой гэж хараад байгаа 10 хувь дээр барих ийм бололцоо байна уу гэдэгт нэгд би хариулт авмаар байна. 
 
Хоёрт нь, өнөөдөр Монголын Улсын банкны салбарт 55 гаруй хууль дүрэм үйлчилж байгаа гэж байгаа. Энэ үйлчилж байгаа хууль дүрмийн ихэнхи нь дандаа өртөг зардлыг арилжааны банкуудад өртөг зардлыг нэмсэн, өртөг зардал их гаргасан тийм хуулиуд байгаад байгаа юм. Энэ одоо ганцхан жишээ гэхэд ATM машин энд тэндгүй. Одоо e-Mart дээр гэхэд бүх банкны ATM машин байдаг. Пост машинууд байгаад байдаг. Гэтэл одоо Бельгид гэхэд swift-ийн төв гээд ганц л байдаг. Тэр нь зохицуулаад явчихдаг. Германд гэхэд ATM машин дээр гэхэд одоо манай нөгөө орон сууц, ТОСК гэдэг шиг нэг компани байгаа. Тэр нь өөрөө удирдаад зохицуулаад явчихдаг гэдэг юм уу тийм зохицуулалтууд байгаад байна л даа. 
 
Тэгэхээр энэнээс би ингээд зорилтын аравт нь байна л даа. Нэг постын машинууд зэрэгцэх бус олон газарт тархан байрших. Энэ бол мэдээж байрших ойлгомжтой шүү дээ. Энийг яаж ингэж тархан байрших эрх зүйн орчныг нь, тэр журам яаж бүрдүүлж өгөх юм гэдгийг уг нь энэ дээр тодорхой тусгаж өгч оруулах хэрэгтэй гэж харж байна. Тэгэхгүй бол энэ чинь зүгээр л энэ бид нарын угаасаа тэгэх ёстой гэдэг зүйл маань энд тусгагдах биш харин ингэе гээд яг заагаад пост машинуудыг нэгд оруулъя. Ингэхийн тулд одоо ийм бүтцийг бий болгоё. Энэ дээр Монголбанк, Засгийн газар ингэж хамтаръя. Монголбанк, банкуудын холбоо хоёр хамтарч ийм дундын нэг компани бий болгоё ч гэдэг юм уу. Тийм тодорхой саналуудыг энд тусгах хэрэгтэй байна. Тэгж байж энэ чинь үр дүнд хүрч асуудал явагдана. Ингэж тусгах бололцоо байна уу. 
 
Одоо яг бид нар жишээлбэл энэ ипотекийн зээл дээр тэгсэн шүү дээ. Төрийн орон сууц корпораци гэж бий болчихоод. Энэ чинь бас нэг зохицуулалт хийгээд яваад байгаа шиг. Хэрвээ энэ өртөг зардлуудыг бууруулчихвал бидэнд бас зээлийн хүүгээ бууруулах бололцоо байгаа гэж хэлээд байгаа юм. Энэ саяын тэр ATM пост машинууд байна. ATM машин цэнэглэхэд гэхэд 120 сая төгрөг. Тэгээд хамгаалалт, цагдаа гээд зардал асар их гардаг. Энэ дээр хүртэл Монголбанк өөрөө журмаараа…/минут дуусав/
 
Д.Дамба-Очир: - Ер нь М.Оюунчимэг гишүүн ээ, нэг юм хараарай. Би энийг хэлэхгүй бол. Энэ стратеги төлөвлөгөөний дагуу, энэ стратегийн дагуу бол төлөвлөгөө гарна. Дэлгэрэнгүй төлөвлөгөөнүүд гарна. Нарийн төлөвлөгөөнүүд гарна. Яг авах арга хэмжээнүүд нь гарна. Тэрийгээ бол Эдийн засгийн байнгын хороон дээр танилцуулаад явчих нь зөв байхаа гэж би бодож байгаа юм. 4 номер хариулъя. 
 
Н.Баяртсайхан: - Тийм. Би Байнгын хорооны даргатай санал адилхан байгаа. Энэ бол стратегийн баримт бичиг. Одоо хийж хэрэгжүүлэх үйл ажиллагааныхаа ерөнхий чиглэл, хандлагаа бид нар ингээд тогтоомж байгаа юм. Энэ стратегийн баримт бичгээ хэрэгжүүлэх төлөвлөгөө гарна. Төлөвлөгөөг бол мэдээж ганцаараа Монголбанк хийхгүй. Засгийн газартай, энэ Хадгаламжийн даатгалын корпорацитай, Санхүүгийн зохицуулах хороотой, бусад байгууллагуудтай одоо Монголын банкуудын холбоотойгоо хамтарч бид үйл ажиллагааны төлөвлөгөө гаргана. Тэгээд тэр төлөвлөгөөгөө одоо хэрэгжүүлэх ажил эхлэх юм. 
 
Тийм учраас маш одоо нарийн нарийн жижиг детал тийм ажлуудыг нь стратегийн баримт бичигт нэг бүрчлэн тусгах боломж бол бидэнд үнэндээ байхгүй. Тэр төлөвлөгөөн дээрээ л таны ярьсан саналыг анхаарч үзье. 
 
Д.Дамба-Очир: - Тодруулах уу? 5 номер. Тэр бас нэг. 
 
Н.Баяртсайхан: - Хадгаламжийн хүүний дээд хязгаарыг тогтоогоод өгчихөөчээ гэж бидэнд бол үнэхээр зарим банкуудаас хүсэлт тавьж байгаа. Тэгэхээр бид энэ асуудлыг одоохондоо судалж үзэж байна. За ч гэж хэлэхгүй байгаа. Үгүй ч гэж хэлэхгүй байгаа. Бид бол тэд нарт юу гэж хэлж байгаа вэ гэхээр та нар одоо Банкны холбоон дээрээ ярилцаад л өөрсдөө шийдвэрээ гаргацгаа л даа. Заавал Төв банкийг энэ ажилд одоо татаж оролцуулж яах гээд байгаа юм бэ гэсэн. Бид энэ саналыг нь бид бол судалж үзэж байна. Хадгаламжийн хүү одоо 10 хувиас хэтрэхгүй шүү гээд Монголбанкны Ерөнхийлөгч тушаал гаргаад сууж байх нь хэр зэрэг зохистой юм бол. Би үнэндээ энийг бас мэдэхгүй байгаа юм. Бусад улс оронд бол ийм зүйл байдаггүй л юм билээ. 
 
Аливаа орны Төв банк бол инфляцийг онилсон бодлого явуулах ёстой. Бид бол инфляцийг 2018 онд 8 хувиас хэтрүүлэхгүй гэсэн ийм зорилт тавьж байна. Өнгөрсөн саруудаас аваад үзэхэд бол одоогийн түвшин нь 6.7 хувьтай байна. Энэ байдлаараа явах юм бол ямар ч гэсэн 7, 8 хувиас хэтрэхгүйгээр инфляци явах юм болов уу гэж бодож байгаа. 
 
Тэгэхээр бид бол инфляцийг онилсон бодлого Монголбанк явуулах ёстой. Хоёрдугаарт, санхүүгийн тогтвортой байдлыг хангасан бодлого явуулах ёстой. Гуравдугаарт, одоо валютын нөөцийг нэмэгдүүлэх ийм бодлогыг Төв банк явуулах ёстой. Энэ бодлогуудаа олон улсын жишгийн дагуу одоо явуулж байна. Тэгэхээр сая одоо тэр яриад байгаа саналыг бид дахин авч үзье, судалж үзье гэсэн ийм бодол, саналтай байна. 
 
Д.Дамба-Очир: - М.Оюунчимэг гишүүн тодруулъя. 1 минут өгье. 
 
М.Оюунчимэг: - Манай Төв банкныхан нэг л тийм цаг хугацаа хожих, жаахан хойрго хандаад байна уу. Сая арилжааны банкууд өөрсдөө бас бид нарт хадгаламжийн хүү дээр тогтоогоод өгөөчээ гэсэн хүсэлт тавиад байгаа гээд байхад. Энэ чинь одоо бид нарын хүсээд байгаа шүү дээ. Тэд нар чинь тэгвэл бас зээлийн хүүгээ бууруулах бололцоо байгаад байгаа учраас л ингэж хэлээд байхад та нар өөрсдөө ч шийдчих гээд бие бие рүүгээ ингээд. Төв банк өөрөө зохицуулах үүрэгтэй байж ингэж суугаад байж болох уу? Ингэж би болмооргүй санагдаад байх юм. 
 
Хэрвээ арилжааны банкууд тийм санаачлага тавьж байгаа бол Монголбанк Банкуудын холбоотойгоо нийлж байгаад нийгмийн хамгийн их хүсэн хүлээж байгаа зүйл энэ байгаад байна шүү дээ. Энийг тэгээд ингээд шийдээд ороод ирээч гэж байхад одоо бид нар ингэх зохисгүй гэж сууж байхыг би бол буруу гэж харж байна. 
 
Дээрээс нь сая яриад байх юм. Бид нар уг нь стратегиа төлөвлөгөөтэйгөө оруулж ирээ гээд. Энэ удаан, хэдэн сар ч болов. Тав зургаан сарын хугацаанд Монголбанк, Банкуудын холбоо, арилжааны банкууд, тэгээд эдийн засагчид гээд бүх талынхан сууж байж стратеги төлөвлөгөөгөө боловсруулсан гэсэн. Одоо тэгээд стратегиа оруулж ирчихээд дахиад төлөвлөгөөн дээр бөөнөөрөө сууна гэж юу яриад байна вэ? Ойлгосонгүй. 
 
Ипотекийн зээлтэй…/минут дуусав/
 
Д.Дамба-Очир: - 4 номер хариулах уу? Тийм ээ. За. 
 
Н.Баяртсайхан: - Бид бол одоо ингээд банкуудтай бараг өдөр тутмын л харилцаа холбоотой байгаа. Уулзаж байгаа. М.Оюунчимэг гишүүн ээ. Тийм учраас зарим банкууд нь бол хадгаламжийн хүүний дээд түвшинг та нар тогтоогоод өгөөчээ гэж хэлдэг юм. Зарим банкууд нь та нар тэгж битгий бид нарыг захиргаад. Захиргаадаж болохгүй шүү гэдэг юм. Тэгээд өөрсдөө тэд нар чинь янз янзын санал бодолтой байгаа л даа. Тийм учраас бид одоо нэг банкныхан хэлсэн, нэгнийх нь саналаар асуудлыг шийднэ гэхэд бол бас түвэгтэй. Бид бол энийг судалж үзэж байна. 
 
Төлөвлөгөө бол одоо бид нар боловсруулах ажилдаа бол орчихсон байгаа. Яагаад гэхээр энэ стратегийн баримт бичгийг боловсруулах ажил бол бас нэлээд удаан хугацаа авлаа. Маш одоо олон талын эрх ашиг байдаг юм байна. Тэр бүгдийг хооронд зохицуулах, уялдуулах. Тэгээд би та бүгдэд юун дээрээ хэллээ шүү дээ. Танилцуулга дээрээ хэлсэн. Бид бол одоо Монголын бүх яамдаас санал авсан. Тэгээд ирж байгаа саналууд нь хоорондоо зөрчилтэй. Тэдгээрийг уялдуулах, зохицуулах гээд бас одоо нэлээдгүй ажил авлаа. Бид бүх эрдэмтэд, судлаачдыг оролцуулсан хэлэлцүүлэг явууллаа. Энэ бүгдийн үр дүнд энэ стратегийн баримт бичиг бүтээгдэхүүн болж гарч ирж байгаа юм. 
 
Д.Дамба-Очир: - Гишүүд зээлийн хүүг бууруулах стратеги боловсруулсан талаархи Монголбанкны Ерөнхийлөгчийн мэдээллийг сонслоо. Дараагийнхаа асуудалдаа орцгооё. Санал байхгүй. Сая бол үндсэндээ санал хэлээд л явцгаалаа шүү дээ. Та нар бол хангалттай. 
 
Банкийг дахин хөрөнгөжүүлэх тухай хуулийг хэлэлцэнэ. Хаалттай горимд оруулъя. 

